ޔައުމިއްޔާ

މިނިވަން މުއައްސަސާތަކާ ބެހޭ ކޮމިޓީގެ 13 ވަނަ ބައްދަލުވުން. (02.08.2010)
ރިޔާސަތުން ވާހަކަދެއްކެވުން:
އަޅުގަނޑުމެން މިއަދު މި ބޭއްވެނީ ޖުޑީޝަލް ސަރވިސް ކޮމިޝަނުގެ މެންބަރުންނާ ބައްދަލުކުރެއްވުމަށް. އެ ގޮތުން އަޅުގަނުޑުމެން ޖުޑީޝަލް ސަރވިސް ކޮމިޝަނުގެ މެންބަރުންނާ މި ބައްދަލުކުރަނީ ރައްޔިތުންގެ މަޖިލީހުގެ ގަވާއިދުގެ 140 ވަނަ މާއްދާގެ (ށ) ގައި މަސްއޫލިއްޔަތު އުފުލާ ގޮތް ބެލުމަށް ބާއްވާ ބައްދަލުވުމެއްގެ ގޮތުގައި. ކޮމެޓީ އަށް މިވަގުތު ހާޒިރުވެވަޑައިގެން ތިއްބެވީ ކޮމެޓީގައި ހިމެނިވަޑައިގަންނަވާ މެންބަރުންގެ ތެރެއިން ތޮއްޑޫ ދާއިރާގެ މެންބަރު ޢަލީ ވަޙީދު، ތުލުސްދޫ ދާއިރާގެ މެންބަރު ރޮޒައިނާ އާދަމް، ހުޅުމީދޫ ދާއިރާގެ މެންބަރު އިލްޔާސް ލަބީބު، ބިލެތްދޫ ދާއިރާގެ މެންބަރު އަޙްމަދު ޙަމްޒާ، އިހަވަންދޫ ދާއިރާގެ މެންބަރު އަޙްމަދު ޢަބްދުﷲ، ދިއްދޫ ދާއިރާގެ މެންބަރު އަޙްމަދު ސަމީރު، ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު، ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ އަދި އަޅުގަނޑު ހަނިމާދޫ ދާއިރާގެ މެންބަރު މުޙައްމަދު މުޖުތާޒް. އާދެ، އެހެންވީމާ، އަޅުގަނޑުމެންނަށް އިއްޔެ އެއްބަސްވެވިފައި ވާނީ އަޅުގަނޑުމެން ސުވާލުތައް ކުރަންވީ ގޮތާއި މި ކަންތައްތަކާ ބެހޭ ގޮތުން. އެހެންވީމާ އެ ގޮތުގެ މަތިން ޖުޑީޝަލް ސަރވިސް ކޮމިޝަނުގެ މެންބަރުންނާ ސުވާލުތައް ކުރިމަތި ކުރެެއްވުމަށް އަޅުގަނޑު ހަނދުމަފުޅު އަރުވަމުން ޖުޑީޝަލް ސަރވިސް ކޮމިޝަނުގެ މެންބަރުންނަށް ދަންނަވާލުމަށް. (ވަގުތުކޮޅަކަށްފަހު) އާދެ، ޝުކުރިއްޔާ. މިނިވަން މުއައްސަސާތަކުގެ ކޮމެޓީގެ މިއަދުގެ ބައްދަލުވުމަކީ ރައްޔިތުންގެ މަޖިލީހުގެ ގަވާއިދުގެ 140 ވަނަ މާއްދާގެ (ށ) ގެ ދަށުން މަސްއޫލިއްޔަތު އުފުލާ ގޮތް ބެލުމަށް ބާއްވާ ބައްދަލުވުމެއް. މި މާއްދާގެ (ށ) ގައި މި ވަނީ މަސްއޫލިއްޔަތު އުފުލާ ގޮތް ބެލުމަށް ނުވަތަ ސަރުކާރުން ހިންގަމުން ދާ މަޝްރޫޢެއް، ޕްރޮގްރާމެއް، ވަކި ކަމަކާ މެދު ޢަމަލުކުރަމުން ދާ ގޮތެއްް، ކަމާ ގުޅޭ ޤާނޫނެއްގެ އަލީގައި ނުވަތަ ކަމާ ގުޅޭ ސިޔާސަތުގެ އަލީގައި ބެލުމަށް ކޮމެޓީއަކުން ބޭނުންވެއްޖެ ނަމަ މި ބާވަތުގެ ބައްދަލުވުންތައް ބޭއްވިދާނެ އެވެ. މި ބާވަތުގެ ބައްދަލުވުމުގެ ބޭނުމަކީ ކަމާ ގުޅޭ ސަރުކާރުން މަސައްކަތް ކުރަމުންދަނީ މަޖިލީހުން ފާސްކޮށްފައިވާ ޤާނޫނުގެ ނިޔަތާއި އެއްގޮތަށްތޯ ނުވަތަ ރައްޔިތުންގެ މަޞްލަޙަތު އެންމެ ބޮޑަށް ހިމާޔަތްކުރެވޭނެ ގޮތަށްތޯ ކަށަވަރުކުރުމެވެ. މިފަދަ ބައްދަލުވުންތަކުގެ ތެރެއިން ހާސިލުކުރެވޭ ކަންކަމުގެ ނަތީޖާ ކަންކަމުގެ ތެރޭގައި ނަތީޖާ ނެރެވޭ ގޮތަށް ސަރުކާރުގެ މަސައްކަތްތައް ހިންގުމާއި އިޤްތިޞާދުކޮށްގެން މަސައްކަތްކުރުމާއި ހާސިލުކުރުމަށް ބޭނުންވާ ނަތީޖާ ހާސިލުކުރަން ބޭނުންވާ ނިޔަތާ އެއްގޮތަށް ކަންކަން ކުރުވުން ހިމެނެ އެވެ. އެހެންވީމާ އަޅުގަނޑު މި ހިސާބުން ދަންނަވާލާނަން ޖުޑީޝަލް ސަރވިސް ކޮމިޝަނުގެ ފަރާތުން ވަޑައިގެން ތިއްބެވި ބޭފުޅުން. ކޮމިޝަނުގެ ރައީސް އަލްއުސްތާޛު މުޖްތާޒް ފަހުމީ، ކޮމިޝަނުގެ މެންބަރު އަލްއުސްތާޛު އާދަމް ޢަބްދުﷲ، ކޮމިޝަނުގެ މެންބަރު އަލްފާޟިލް ޢަބްދުﷲ ދީދީ، ކޮމިޝަނުގެ މެންބަރު ޑޮކްޓަރ އަފްރާޝިމް ޢަލީ، ކޮމިޝަނުގެ މެންބަރު އައްޝައިޚް ޝުޢަބު ޢަބްދުއްރަޙްމާން، ކޮމިޝަނުގެ މެންބަރު ޑޮކްޓަރ މުޙައްމަދު ލަޠީފް، ކޮމިޝަނުގެ މެންބަރު އަލްފާޟިލާ އާއިޝަތު ވެލެޒިނީ، ކޮމިޝަނުގެ މެންބަރު އަލްއުސްތާޛު އަޙުމަދު ރަޝީދު…. އާދެ، އެންމެ ފުރަތަމަ އަޅުގަނޑު ފުރުޞަތު އަރުވާނީ ޖުޑީޝަލް ސަރވިސް ކޮމިޝަނުގެ ރައީސް އަލްއުސްތާޛު މުޖްތާޒް ފަހުމީ އަށް. ކޮމިޝަނުގެ މަސައްކަތްތަކާ ބެހޭ ގޮތުން ބަހެއް ވިދާޅުވެދެއްވުމަށް. މުޖްތާޒް.
ޖުޑީޝަލް ސަރވިސް ކޮމިޝަނުގެ ރައީސް މުޖުތާޒް ފަހުމީ ވާހަކަދެއްކެވުން:
އައްސަލާމްޢަލައިކުމް. ޖުޑިޝަލް ސަރވިސް ކޮމިޝަނަކީ ވަކި ފަރާތަކަށް ބުރަ ނުވެ މުސްތަޤިއްލުކަމާ އެކު މަސައްކަތްކުރުމަށް ޤާނޫނުއަސާސީން ބާރު ލިބިގެން ޤާނޫނުއަސާސީ އަދި ޖުޑިޝަލް ސަރވިސް ކޮމިޝަނުގެ ޤާނޫނުން ބާރު ލިބިދީގެން އުފައްދާފައި ވާ ކޮމިޝަނެއް. އެ ކޮމިޝަނުގެ މައިގަނޑު މަސަައްކަތަކީ ފަނޑިޔާރުން ޢައްޔަންކުރުމާއި ފަނޑިޔާރުން ވަކިކުރުމާ ބެހޭ ކަންކަންކުރުމާއި އަދި ފަނޑިޔާރުންގެ ސުލޫކު ބެލުމާއި ކޮމިޝަނުގެ އިތުރަށް ކޮމިޝަން ހިންގުމަށް އެޑްމިނިސްޓްރޭޝަނުގެ ކަންތައް ކުރައްވަނީ ސެކެޓްރީ ޖެނެރަލްގެ ބެލުމުގެ ދަށުން. ކޮމިޝަން މަސައްކަތްތަކާ ބެހޭ ގޮތުން މިހާވަރު. ދެން އެހެން ބޭފުޅަކު އެއްޗެއް ވިދާޅުވެ ދެއްވާނެ ކަމަށް ފެންނަނީ. 
ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
ޝުކުރިއްޔާ އިނގޭތޯ. މިނިވަން މުސްތަޤިއްލު މުއައްސަސާތަކުގެ ކޮމެޓީ އާއި ޖުޑިޝަލް ސަރވިސް ކޮމިޝަން ބައްދަލުވާ ފުރަތަމަ ފަހަރު ކަމަށް ވާތީ އެ ކަމުގެ މަރުޙަބާ ދަންނަވަން. މިއަދުގެ މި ބައްދަލުވުން ރޭވިގެން ދިޔަ އެއް ސަބަބު ކަމުގައިވޭ، މިހާރު ޖުޑިޝަލް ސަރވިސް ކޮމިޝަނުން މަސައްކަތްކުރަމުން ގެންދަވާ ކަމަކާ ގުޅޭ ގޮތުން މަސްއޫލިއްޔަތު އުފުއްލަމުން ގެންދަވާ ގޮތް މި ކޮމެޓީން ބަލައިލުން. އޭގެތެރޭގައި ޤާނޫނުއަސާސީގެ 285 ވަނަ މާއްދާގެ ދަށުން މިހާރު މި ޢަމަލުކުރެވެމުން ދާ ޤާނޫނުއަސާސީ ހިންގަން ފެށުމާ އެކު އޭރު ތިއްބެވި ފަޑިޔާރުން 149 ވަނަ މާއްދާގައި ބަޔާންކުރާ ޝަރުތުތައް ފުރިހަމަވޭތޯ ބެއްލެވުމަށްފަހު ޝަރުތު ފުރިހަމަވާ ފަޑިޔާރުން އަލުން ޢައްޔންކުރެއްވުމާއި، ޝަރުތު ފުރިހަމަ ނުވާ ބޭފުޅުން މަޤާމުން ވަކި ކުރެއްވުމާ، މިކަންކަން ކުރެއްވުމަކީ ޖުޑިޝަލް ސަރވިސް ކޮމިޝަނުގެ މަސްއޫލިއްޔަތުގެ ތެރޭގައި ޤާނޫނުއަސާސީން ހަވާލުކުރުވާފައި ވާ ކަމެއް. އެކަން ކުރެއްވުމަށް 2 އަހަރުގެ މުއްދަތެއް ދެއްވާފައި އެބަ އޮތް. އެ 2 އަހަރު ދުވަސް ހަމަވުމަށް މިހާރު މި އޮތީ ކުޑަ ދުވަސްކޮޅަކަށްވެފައި. އަޅުގަނޑުވެސް ޤަބޫލުކުރަން އެކަން ކުރެއްވުމަށްޓަކައި ކޮމިޝަނަށް ފަސޭހަފުޅު ވާނެ މައިގަނޑު ޤާނޫނެއް، ކޯޓުތަކުގެ ޤާނޫނު، ފަޑިޔާރުންގެ ޤާނޫނު އަދި ނުނިކުންނަކަން. އެ ދެ ޤާނޫނު ނިނުކުން ކަމަށް ވިޔަސް ޖުޑިޝަލް ސަރވިސް ކޮމިޝަނަށް ކަނޑައެޅިގެން ޤާނޫނުއަސާސީން ހަވާލުކުރައްވާފައިވާ މަސްއޫލިއްޔަތެއް އަދާކުރުމަށް ތިޔަ ކޮމިޝަނުން ޖެހިވަޑައިގަންނަވާނެކަން ވެސް އަޅުގަނޑު ޤަބޫލުކުރަން. އެހެންނަމަވެސް މިކަން ކުރެއްވުމުގައި ކޮމިޝަނުގެ މެންބަރުންގެ މެދުގައި ޚިޔާލު ތަފާތުވުންތަކެއް ހުރި ކަމާއި އަދި މި ޚިޔާލު ތަފާތުވުންތައް ކޮމިޝަނުގެ މެންބަރުންގެ ތެރެއިން ބޭރަށް ނިކުމެ މީޑިޔާގައި ވެސް އެ ޚިޔާލު ތަފާތުވުންތައް ޒުވާބުތަކަށް ބަދަލުވެގެން ގޮސް މި ކަންތަކުގެ ސަބަބުން ޢައްޔަންކުރެއްވުމުގެ މަސައްކަތް ކޮމިޝަނުން ކުރައްވާ ގޮތާ ބެހޭ ގޮތުން ޢާއްމު ފަރުދުންގެ މެދުގައި ސުވާލު އުފެދޭ ކަންތައްތަކެއް ދިމާވަމުން ދާ ހިނދު، މި ކޮމެޓީގައި އެ ވާހަކަ ދެކެވި ކޮމެޓީގެ ބޭފުޅުން ހަމަ ގާތްގަނޑަކަށް އިއްތިފާޤުން ނިންމާފައި އޮތީ ކޮމިޝަނުގެ ބޭފުޅުންނާ ބައްދަލުކުރެވި މިކަންކަން ކޮމިޝަނުގެ ތެރޭގައި ހިނގަމުން މިދާ ގޮތަކީ ކޮންކަހަލަ ގޮތެއްތޯ ނުވަތަ އިތުބާރު ކުރެވޭ މަޤުބޫލު ގޮތެއްތޯ ބަލައިލުމަކީ ހަމަ ރަނގަޅުކަމަކަށް ވެދާނޭ. މި ވާހަކައާ އެކު އަޅުގަނޑުގެ މައިގަނޑު ސުވާލު މި ދަންނަވާލަނީ ކޮމިޝަނުގެ ރައީސަށް. އަދި އެހެން ބޭފުޅަކު ޖަވާބުދެއްވަން ބޭނުންފުޅު ވާ ކަމަށް ވަންޏާ އެ ބޭފުޅަކަށް ވެސް ލިބޭ ގޮތަށް، ރިޔާސަތުން ހުއްދަދެއްވައިފި ނަމަ. އަޅުގަނޑުގެ ސުވާލަކީ 285 ވަނަ މާއްދާގައި ބުނާ ގޮތުގެ މަތިން ފަޑިޔާރުން ގައިގައި 149 ވަނަ މާއްދާގައި ހުރި ކަންތައްތައް ހުރިތޯ ބައްލަވައި، އެ ޝަރުތުތައް ހަމަނުވާ ފަޑިޔާރުން ވަކިކުރައްވާ، އެ ޝަރުތުތައް ފުރިހަމަވާ ފަޑިޔާރުން ކަމަށް ފެނިވަޑައިގަންނަވާ ބޭފުޅުން އަލުން ޢައްޔަންކުރެއްވުމުގެ މަރުޙަލާ ކުރިއަށް ތި ގެންދަވަނީ ކޮން އުސޫލެއް ކޮމިޝަނުގެ ފެންވަރުގައި ޤާއިމުކުރައްވައިގެންތޯ. އަދި އެ އުސޫލުތައް ޤާއިމުކުރެއްވުމުގައި ކޮމިޝަނުގެ މެންބަރުންގެ މެދުގައި ކިހާވަރެއްގެ އިތުބާރެއް އެ އުސޫލުތަކަށް އޮތްކަމަށް ޤަބޫލުކުރައްވަންތޯ. ޝުކުރިއްޔާ.
ޖުޑީޝަލް ސަރވިސް ކޮމިޝަނުގެ ރައީސް އަލްއުސްތާޛު މުޖުތާޒް ފަހުމީ ވާހަކަދެއްކެވުން:
އާދެ، ޝުކުރިއްޔާ އިނގޭތޯ. ޤާނޫނުއަސާސީގެ 285 ވަނަ މާއްދާގައި ބުނެފައި ވާ ގޮތުން ޤާނޫނުއަސާސީއަށް ޢަމަލުކުރަން ފަށާއިރު ތިބި ފަޑިޔާރުންގެ ކިބައިގައި ޤާނޫނުއަސާސީގެ 149 ވަނަ މާއްދާގައި އެ ބުނާ ޝަރުތުހަމަވޭތޯ މިހާރު މިއޮތް 10 މެންބަރުންގެ ޖުޑިޝަލް ސަރވިސް ކޮމިޝަނުން ކަނޑައަޅަންޖެހޭނެ ޝަރުތު ހަމަވޭތޯ ނުވަތަ ނޫންތޯ. ޤާނޫނުއަސާސީގެ 285 ވަނަ މާއްދާގެ (ށ) ގެ ދަށުން ބަލާފައި ޤާނޫނުއަސާސީގެ 285 ވަނަ މާއްދާގެ (ނ)ގެ ދަށުން ޝަރުތު ހަމަނުވާ ފަޑިޔާރެއް ދޫކޮށްލަންޖެހޭނެ ކަމަށް. ޝަރުތު ހަމަވާ ފަޑިޔާރެއް ވެއްޖިއްޔާ ބަހައްޓަންޖެހޭނެ ކަމަށް ބުނެފައި އޮންނަނީ. އޭގެ މާނައަކީ އެހެންވީމާ، އަދި ޖުޑިޝަލް ސަރވިސް ކޮމިޝަނުގެ ޤާނޫނުގައި ވެސް އަދި ފަޑިޔާރުން ލުމާއި އެކަމާ ބެހޭ ގޮތުން ކަންތައްތައް ހިންގުމުގެ ޤާނޫނުއަސާސީގެ މިދެންނެވީ 157 ޖުޑިޝަލް ސަރވިސް ކޮމިޝަނުގެ ބާބުގެ ތެރޭގައި ހިމެނިގެން ވެސް ޖުޑިޝަލް ސަރވިސް ކޮމިޝަނަށް އެކަންކަން ކުރުމުގެ މެންޑޭޓު ލިބިފައި އޮންނަ ކަމަށް. އެކަމާ މެދު އެއްވެސް މެންބަރަކު އެއްވެސް އިރެއްގައި މި ކޮމިޝަނުގައި ޚިލާފެއް ނެތް. މި 285 ވަނަ މާއްދާގެ ދަށުން އެ ކުރަންޖެހޭ ކަންތައްތަކީ އެއީ ޚާއްޞަ އިސްތިސްނާ ފަޑިޔާރުން، އިސްތިސްނާ ގޮތެއްގައި އަސްލު ސިސްޓަމަށް އަލުން ފަޑިޔާރުން ވެއްދުމާއި، ތިބި ފަޑިޔާރުންގެ މައްޗަށް ދާއިމީކުރުމާއި ނުވަތަ އެ މާއްދާ ދަށުން ބަލަންޖެހޭ ބެލުންތައް ބެލުމާ، އެއީ 285 ވަނަ މާއްދާ އަކީ ހަމަ އެ ކަމަށް ޚާއްޞަކޮށްފައި އޮތް މާއްދާ އެއް ކަމަށް ދެކެގެން އެ މާއްދާގައި ޖުޑިޝަލް ސަރވިސް ކޮމިޝަނުގެ ޤާނޫނުގައި ވާ ގޮތުގެ މަތިން އެކަން ކުރެވިދާނެ ކަމަށް އަޅުގަނޑުމެން ހުރިހާ މެންބަރުން އިއްތިފާޤުވޭ. އެކަމާ ޚިލާފުވާ ހަމަ އެއްވެސް މެންބަރެއް އެއްވެސް އިރަކު ނެތް މިހާ ހިސާބަށް ވެސް. އޭގެތެރޭގައި ބަންޑާރަ ނައިބު އަބަދުވެސް އިންނަވާ. ބަންޑާރަ ނައިބު ވެސް އިޢުތިރާޟެއް ނުކުރައްވާ. އަދި އެހެން ޤާނޫނީ ބޭފުޅުން ވެސް އަޅުގަނޑުމެންގެ ތެރޭގައި އެބަ ތިއްބަވާ. މި މެންޑޭޓު ދެމެހެއްޓިދާނެ ކަމާ މެދު ޖުޑިޝަލް ސަރވިސް ކޮމިޝަނުން 7 އޮގޯސްޓުގެ ތެރޭގައި މިހާރު ޤާނޫނޫއަސާސީއަށް ޢަމަލުކުރަން ފެށިއިރު ތިބި ފަޑިޔާރުން ދާއިމީ ކުރުމުގެ ކަންތައްތައް އެއީ ކުރމާ މެދު އެއްވެސް ޚިލާފެެއް ނެތް އެއްވެސް އިރެއްގައި. މިއީ އަޅުގަނޑު ވަރަށް ފާހަގަކޮށްލަން ބޭނުންވާ ތަންކޮޅެއް. ދެން އެހެންވީމާ ޖުޑިޝަލް ސަރވިސް ކޮމިޝަނުން. އެހެންވީމާ 10 މެންބަރުންގެ ކޮމިޝަނެއް އުފެދުނީ 26 ޖުލައި 2009 ގައި. މިހާރު މި 26 އަށް އެއް އަހަރު މި ވަނީ. އެހެންނަމަވެސް ޤާނޫނުއަސާސީގައި މި އޮންނަނީ ދެ އަހަރުގެ ތެރޭގައި އެކަން ކުރަން ޖުޑީޝަލް ސަރވިސް ކޮމިޝަނަށް. އެހެންވީމާ އެކަން އެ ދިމާވީ ރައްޔިތުންގެ މަޖިލީހުގެ އިންތިޚާބުވީލެއް ފަސްކަމުން. ރައްޔިތުންގެ މަޖިލީހުގެ އިންތިޚާބަށް ފަހު 60 ދުވަހުގެ ތެރޭގައި ކޮމިޝަން އުފައްދަން އޮންނާތީ ވާ ގޮތެއް. އެހެންވީމާ، ޙަޤީޤަތުގައި އަޅުގަނޑުމެން މަސައްކަތް ކުރަން ދެ އަހަރު ދުވަސް ނުވެސް ލިބޭ. އެހެންނަމަވެސް މި ކޮމިޝަނުން މަސައްކަތްކޮށް ހުރިހާ ފަޑިޔާރުން ސްކްރީންކުރާނެ މިންގަނޑެއް އެކުލަވާލިން. އެ މިންގަނޑު އެކުލަވާލުމުގައި ވަރަށް ހަމަ ހުރިހާ މެންބަރުން މި ކޮމިޝަނުގައި ބައިވެރިވެ ވަޑައިގެންނެވި. ދެން އެ މިންގަނޑު އެކުލަވާލުމުގައި އަޅުގަނޑުމެން ކޮމެޓީ އެއް ހެދިން. އެ ކޮމެޓީ ޢައްޔަންކުރީ ވެސް ހަމަ ކޮމިޝަނުގެ ހުރިހާ މެންބަރުންގެ ހަމަ އިއްތިފާޤުން. ދެން އެ ކޮމެޓީ އަށް ހަވާލުކުރެވޭ އެއީ ސަބް ކޮމެޓީ އެއް. ހަވާލުކުރެވުނީ އެ މިންގަނޑު ޑްރާފްޓުކުރަން. ޑްރާފްޓުކޮށްގެން މިންގަނޑު ކޮމިޝަނާ ހަމައަށް އައުމާ އެކު ހަމަ އެ ދުވަހުން އެ ދުވަހަށް އެ މިންގަނޑު ފާސްކުރަން ހުށަހެޅުނު. އެ މިންގަނޑު ވަރަށް ހަމަ ރަނގަޅުކަމަށް އިއްތިފާޤުވެ އަޅުގަނޑު ޚާއްޞަކޮށް ބަންޑާރަ ނައިބު ހުސްނުއްސުޢޫދު އިސްވެ އެކަން ވިދާޅުވީ، މީގައި ނެތޭ ހަމަ މި ވަގުތު މި ތަޞްދީޤު ކުރަންވީއޭ ޢަމަލުކުރަން ފައްޓަންވީއޭ. އެހެންނަމަވެސް އޭގެތެރެއިން ބައެއް މެންބަރުން ޚާއްޞަކޮށް އަޅުގަނޑު ހަނދާންވަނީ އަޅުގަނޑު އިސްވެ ބުނީމު މި ކުޑަކޮށް އެހެން ފަޑިޔާރުންގެ ކޮމެންޓްސް ހޯދާލަން ހިނގާށޭ. އޭގައި ހިމެނޭ އިތުރު ބައެއް. އޭގައި ހިމެނެނީ މުސްކުޅިވެ ނޫނީ އެހެން ސަބަބަކުން ދޫކޮށްލެވޭ ފަޑިޔާރުންނަށް ދޭ ޕެކޭޖު އިނާޔަތެއްގެ ބައި. އެ ވެސް އޮންނާތީ ފަޑިޔާރުންގެ ޚިޔާލަކަށް ހޯދާލުމަށް ހުށަހެޅުނީ. ދެން ފަޑިޔާރުންގެ ޚިޔާލު އައިމާ މާ ގިނަ ކޮމެންޓެއް ނެތް. ދެން އޭގައި އޮތީ މިދެންނެވިހެން އިނާޔަތާ ބެހޭ ބަޔަށް ކުދިކުދި ކޮމެންޓްސް އައިއްސަ ހުރީ. ދެން ދެވަނަ ފަހަރަށް އޭތި ނެރުނީމާ ކުޑަކުޑަކޮށް ޚިޔާލުތަފާތުވީ އެންމެ މިންގަނޑަކަށް ޚިޔާލު ތަފާތުވީ. ހަމަ އެންމެ މާއްދާއަކަށް އެއީ ހަމައެކަނި. ޚިޔާލު ތަފާތު ވީ އަޚުލާޤީ ބައެއް ފަޑިޔާރުންގެ ޝަރުތު ހަމަވާނެ ގޮތަށް. އޭރު އޮތީ އަޅުގަނޑު 29 ކުށެއް ބަޔާންކޮށްފައި. އެ 29 ކުށުގައި ސާބިތުނުވެ އޮތިއްޔާ އެ މިންގަޑެއް ކަމަށް މި ފާސްވާނެ ކަމަށް. ދެން އެހެންނަމަވެސް ފަހުން އެ ހިސާބުން ޚިޔާލުތަފާތުވުމުގެ ސަބަބުން އިތުރު އިޞްލާޙެއް ހުށަހެޅީ. އެއީ ޤާނޫނުއަސާސީގެ 149 ވަނަ މާއްދާގެ (ށ) ގައި ބަޔާންކުރާ ހައްދު ޤާއިމުކުރާ ރިޝްވަތުގެ ކުށް އެއީ ޑިސްކޮލިފައިވާ ކުށެއްގެ ގޮތުގައި ޤާނޫނުއަސާސީގައި ބުނާތީ އެކަން. ދެން އޭގެފަހުން ޝަރީޢަތަށް ސާބިތުވި ކުށެއް ވެއްޖިއްޔާ އެ ކުށަކަށް ބަލާފައި އެ ކުށުގެ ކުޑަ ބޮޑުމިނަށް ބަލާފައި އެ ކޮންމެ މައްސަލަ އެއް ވަކިން ބަލާފައި ނިންމަން. އޭގެ ޒާތަށް ބަލާފައި. އެހެންނަމަވެސް އެއަށް އިޞްލާޙެއް ހުށަހެޅިއްޖެ، އެއަށްވުރެ މާ ފުޅާކޮށް އިޞްލާޙު ހުށަހެޅުނީ. ހުށަހެޅުނީމާ އޭގެ ރައްދުގައި އަނެއްކާ އެހެން އިޞްލާޙެއް ހުށަހެޅިއްޖެ. ދެން އެ ދެ އިޞްލާޙުގެ ތެރެއިން އެއް އިޞްލާޙަށް ވޯޓަށް އެހީމާ އެއަށް ތާފަތުވާ އެހެން އިޞްލާޙެއް އޮތީމާ އެ ފުރަތަމަ އެ ވާހަކަދެއްކިފައި އޮތީ ފުރަތަމަ ވާނީ ކިހިނެއްތޯ ވާހަކަ ދެކެވިގެން އެއަށް ރައްދުދެވިގެން ހަމަ އެ އިޞްލާޙު ހުށަހެޅުނީމާ އަޅުގަނޑު ހަނދާންވަނީ ޑޮކްޓަރ ލަތީފު ހުށަހެޅުއްވީ. އެ އިޞްލާޙު ފާސްވެއްޖިއްޔާ އެއަށް ވާނީ ކިހިނެއްތޯ. މި އިޞްލާޙު ފާސްވެޖިއްޔާ މިއަށް ވާނީ ކިހިނެއްތޯ. އެ އަޅުގަނޑުމެންގެ ރެކޯޑްސް ތަކުން އެނގެން ހުންނާނެ. ދެން އެ ހުށަހެޅުނީމާ ފާސްވުމަށް އޮވެގެން އެ މަސައްކަތުގައި ދެން ކުރަންޖެހޭ ޢަމަލީ މަސައްކަތް ބެލެހެއްޓުމުގެ މަސައްކަތް ކުރަމުން އައީ 27 ޖުލައި. އެއީ މިދިޔަ މަހުގެ. އަލުން ޢައްޔަންކުރުމުގެ ބައި ފެއްޓެވުމުގެ ގޮތުން. އެ ދުވަހު ވަރަށް ހޫނު ގަދަވި އެ އިޞްލާޙާ މެދު ހަމައެކަނި. އެހެންވީމާ ހަމަ އެ ދުވަހު އަނެއްކާ މެންބަރުންގެ މެދުގައި އެއްބަސް ވެއްޖެ އަނެއްކާވެސް އެ މާއްދާ އަށް އިޞްލާޙުގެންނަން. ހުރިހާ 9 މެންބަރުން ހާޒިރުވި ރިޔާސަތާ އެކުގައި. 8 މެންބަރުންގެ އިއްތިފާޤުން ފާސްވީ. ހުށަހެޅު އިޞްލާޙާ އެކުގައި މިންގަނޑަށް ބަދަލު ގެނެސް މިހާރު އެއޮތް އިޞްލާޙުގެ މިންގަނޑަކީ ހަމަ ކޮމިޝަނުގެ ފުލް އެއް މެންބަރެއް ފިޔަވާ. ހަމަ އިއްތިފާޤުން ފާސްވެފައި އޮތް މިންގަނޑެއް މިހާރު އެއީ. މި މިންގަނޑުން އިއްތިފާޤުން ފާސްކުރައްވާފައި ހަމަ އެ ދުވަހު ފަނޑިޔާރުންގެ ގޮތުގައި ހިމެނޭ ކްލިއަރ އެއްވެސް މައްސަލަ އެއް 160 މެންބަރުންނަށް ކޮމިޝަނުން ފުލްކޮށް އެ ބޭފުޅުންނަށް އެ ބޭފުޅުން އެއީ ކޮލިފައިޑު ބޭފުޅުން ކަމަށް ނިންމާފައި، ޤާނޫނުއަސާސީގައި ބުނާ ގޮތުން ކޮމިޝަނުން އެ ބޭފުޅުންނަކީ ޝަރުތު ހަމަވާ ބޭފުޅުން ކަމަށް ނިންމައިފިއްޔާ ޢައްޔަންކުރަންޖެހޭ. މިހާރު އޮތީ ޢައްޔަންކުރުމަށް ނުވަތަ ކަނޑައެޅިފައި އޮތް އެ ބައި މިހާރު އެ ހިނގަނީ. ދެން، އެހެންވީމާ، އެ ދުވަހު މިހާރު އެ 160 ބޭފުޅުންގެ އިތުރަށް އަނެއްކާ 38 ބޭފުޅަކު އަދި އޮވޭ އެކި ވައްތަރުގެ ކުށްތައް. އޭގެތެރޭގައި ޝަރީޢަތަށް ސާބިތުވާ ކުށާއި، އިދާރީ މުއައްސަސާތަކުން ބެލެވިފައި ހުރި ބައެއް ރެކޯޑްސްތަކަށް. އެހެންވީމާ، އެ މައްސަލަތައް އަޅުގަނޑުމެން ބަލަމުން މިގެންދަނީ ވަކިވަކިން. އެހެންމަވެސް، ވަރަށް ޕްރެޝަރގައި މަސައްކަތްކުރަންޖެހެނީ، އަޅުގަނޑުމެން ވެސް ޤައުމީ މަސައްކަތެއް. އަޅުގަނޑުމެންނަށް ވެސް ވަރަށް ނަފުސާނީ ގޮތުން އުނދަގޫ ވާ ފެންވަރަށް ދަތިތަކެއް އެބަހުރޭ. އެހެންވީމާ، މަސައްކަތް ވަރަށް އުނދަގޫކޮށް ދަނީ. ދެން ހަމަ ކޮމިޝަނުގެ މެންބަރުންނަކީ ވެސް ވަރަށް އެހެން ގޮތަކަށް މަސައްކަތްކުރާ އެކިއެކި ވަޒީފާތަކެއް ހަވާލުކޮށްފައި ޕާޓް ޓައިމް ސިފައަކަށް ކޮންމެ މެންބަރަކީ ވެސް ވަރަށް ޒިންމާދާރު މަސައްކަތެއްގައި މަޤާމެއްގައި ތިއްބެވި ބޭފުޅުން، 3 ބޭފުޅަކު ފިޔަވައި. ޤާނޫނުގައި ބުނަނީ އެންމެ ދުވަހަކުއޭ މަހަކު ކޮމިޝަން އޮންނަން ލާޒިމުކުރަނީ. އެކަމަކު، އަޅުގަނޑުމެން ކޮމިޝަން ބާއްވަން ހަފުތާއަކު 3 ދުވަހު. އަދި އިތުރު ކޮމިޓީތައް ހުންނާނެ އިތުރު ކަންތައްތައް ކުރަން ދާއިމީ ކޮމިޓީތައް ވެސް ހުންނާނެ. އަދި ވަގުތީ ކޮމިޓީތައް ވެސް ހުންނާނެ. އެ މަސައްކަތުގައި ހަމަ މި މެންބަރުން ބައިވެރިވޭ. އަޅުގަނޑުމެން ކޮމިޝަނުގެ ރަސްމީ ޖަލްސާ 3 ދުވަހު އޮންނާނީ. 24 ގަޑިއިރު ކުރިން އެޖެންޑާ ދޭނެ. އަޅުގަނޑު ދެކޭގޮތުގައި މިހާރު އަޅުގަނޑުމެން މިދަނީ ވަރަށް ޚާއްޞަ ހާލަތެއް މެދުވެރިވެގެން ހުރިހާ ކަމެއްގައި ވެސް ޚާއްޞަ ހާލަތު އޮންނަ ގޮތަށް އަޅުގަނޑަށް ވެސް ޚާއްޞަ ހާލަތެއް ކުރިމަތިވެފައި މިހާރު މި އޮތީ. އެގޮތުން މިހާރު މި ކުރާ މަސައްކަތް އަޅުގަނޑުމެން ހަމަ އެ ދުވަހު ޖަލްސާ ނިންމާފައި އަނެއް ދުވަހު ޖަލްސާ އެއް އޮންނަ ވާހަކައެއް ބުނެފާނެ. އެހެންވީމާ، ޢާއްމު ގޮތެއްގައި 24 ގަޑިއިރު ކުރިން އެޖެންޑާ ފޮނުވައިގެން އެޖެންޑާގައި އޮތް އެއްޗެއް ހުރިހާ ބޭފުޅުންނަށް ރައްދުވެގެން އެސް.އެމް.އެސް އިން އެ ޖަލްސާ އޮންނަ ވާހަކަ ދަންނަވައިގެން އަޅުގަނޑުމެން އެކަން ކުރަނީ. ކޮމިޝަނުގެ އެއްވެސް ކަމެއް ކޮމިޝަނުގެ އަޣުލަބިއްޔަތުން ނުވަތަ އިއްތިފާޤުން ނޫނިއްޔާ ފާހެއް ނުކުރާނެ. ކޮމިޝަނުގެ ރިޔާސަތަކަށް ކޮމިޝަނުގެ ރިޔާސަތު ބެލެހެއްޓުމާއި ޖަލްސާތަކުގެ ޔައުމިއްޔާތައް، ޖަލްސާތައް އިންތިޒާމުކުރުމާއި މި އެޖެންޑާކުރުން ކަހަލަ ކަންތައްތައް، އެހެންނޫނީ ހުރިހާ ކަމެއް ކުރާނީ ހަމަ ކޮމިޝަނުގެ ހުރިހާ ހާޒިރުވާ މެންބަރުން، ކޯރަމަކީ 6 މެންބަރުން.
ޖުޑިޝަލް ސަރވިސް ކޮމިޝަނުގެ މެންބަރު ޢާއިޝަތު ވެލިޒިނީ ވާހަކަދެއްކެވުން:

އައްސަލާމްޢަލައިކުމް ވަރަށް ބޮޑަށް ޝުކުރިއްޔާ. ދެންމެގައި ކޮމިޝަނުގެ ރައީސް އަޅުގަނޑަށް ފާހަގަކުރެވުނީ އެ ވިދާޅުވެ ދެއްވީ ޤާނޫނާއި ޤާނޫނުއަސާސީގައި އަޅުގަނޑުމެން ކަންކުރަން އޮތް ގޮތް. ޙަޤީޤަތުގައި ކޮމިޝަނު ތެރޭގައި ޢަމަލީގޮތުން ކަންކުރެވޭ ގޮތާއި އެއާ ވަރަށް ބޮޑު ޚިލާފުތަކެއް އެބަހުރި. މިކަންކަން ތި ބޭފުޅުންނަށް ފެނިވަޑައިގަންނަވާނެ ކޮމިޝަނުގެ ޖަލްސާތަކުގެ ރެކޯޑިންގ އަޑުއެއްސެވީމާ ޞައްޙަ ރެކޯޑިން. އަޅުގަނޑު ސެކްރެޓަރީ ޖެނެރަލްގެ ފަރާތުން މަޢުލޫމާތު ލިބިފައި ވާ ގޮތުގައި 285 ވަނަ މާއްދާއާ ގުޅޭ ލިޔެކިޔުންތަކާއި އޯޑިއޯ މި ކޮޅަށް ފޮނުވިއިރު އެ އޯޑިއޯތައް ވަނީ އެޑިޓުކުރައްވާފައި. ދެން، އަޅުގަނޑު ކީއްވެތޯ އަހާލީމާ ވިދާޅުވީ ފޯ އީޒް އޮފް ޔޫސް. އަޅުގަނޑަކަށް ނޭނގުނު އެއީ ކޮން ކަމެއް ކަމެއް. ދެން އަޅުގަނޑު ދަންނަވާލަން މި އުޅެނީ ދެންމެ ކޮމިޝަނުގެ ރައީސް އެ ވިދާޅުވި ކަންތަކާ. މިހާރު ފައްޓަވައިގެން އެ އުޅޭ މިންގަނޑުގެ މަސައްކަތް ފައްޓަވާފައި އެ އޮތީ ވަރަށް ކުޑަ ދުވަސްކޮޅެއްގެ ތެރޭގައި ކޮށްފައި. އެހެންވީމާ، އަޅުގަނޑު ވެސް ކޮމިޝަނުގެ ރައީސް އެ ވިދާޅުވި ގޮތަށް ކަން ހިނގާ ދިޔަ އެއްކޮށް ކިޔާލުމުގެ ފުރުޞަތަށް އެދެން. އެ ފުރުޞަތު އޮތިއްޔާ އަޅުގަނޑު ފައްޓާނަން. ޝުކުރިއްޔާ. ޙަޤީޤަތުގައި އެ ވިދާޅުވީ ރަނގަޅު ވާހަކަ އެއް. 26 ޖުލައި 2009 ގައި ޖުޑިޝަލް ސަރވިސް ކޮމިޝަން އުފެދުނީ. 26 ޖުލައި 2009 ގައި ޖުޑިޝަލް ސަރވިސް ކޮމިޝަން އުފެދުނުއިރު ދާއިމީ ކޮމިޝަން އުފެދުނު އިރު އަޅުގަނޑު ގަބޫލުކުރާ ގޮތުގައި އެ ކޮމިޝަންގެ ކުރިމަތީގައި އެންމެ އަވަހަށް ކުރާން އޮތް އެންމެ ބޮޑު މަސްއޫލިއްޔަތަކީ 285 ވަނަ މާއްދާގައި އެ ބުނާ މަސްއޫލިއްޔަތު އަދާކުރުން. އަޅުގަނޑު އެ ވާހަކަދައްކަން ފެށިން ދައްކަމުން ދިޔައިން. މިހެން ގޮސް އަޅުގަނޑު ހަނދާންވާ ގޮތުގައި މިއީ ރައްޔިތުން މަޖިލީހުގެ ރައީސްގެ ހުށަހެޅުއްވުމެއް ކޮމިޝަނުގައި ތިއްބެވި 3 ފަނޑިޔާރުންގެ ކުޑަ ކޮމިޓީއަކުން މިކަމާ މަޝްވަރާކުރައްވައި، ކޮންމެވެސް މިންގަނޑެއް ގެނެސްދެއްވާށޭ ކޮމިޝަނުން މަޝްވަރާކުރަން. ފުރަތަމަ ޑްރާފްޓެއް ހައްދައިވައިގެން ގެނެސްދެއްވާށޭ. އެ މަސައްކަތް ހަވާލުކުރެއްވީ، އޭރުގައި ތިއްބެވީ ހައިކޯޓުގެ އިސް ފަޑިޔާރު އަލްއުސްތާޛު އަބްދުލްޣަނީ މުޙައްމަދު، ކޮމިޝަނުގެ ރައީސްގެ ހައިސިއްޔަތުން ޢަބްދުލްޣަނީ މުޙައްމަދު ވެވަޑައިގަތީ އެ ކުޑަ ކޮމިޓީގެ ރައީސަށް. ދެން އެ ކޮމިޓީގައި ތިއްބެވީ އަލްފަޟިލް މުޖުތާޒު ފަހްމީ، އަދި އަލްފާޟިލް ޢަބްދުﷲ ދީދީ 2 ފަނޑިޔާރުން. މި 3 ބޭފުޅުންގެ ކޮމިޓީގެ ނަމަކަށް ކޮމިޝަނުގައި ކިޔާ މި އުޅެނީ ވަގުތީ ރިޓެންޝަން ކޮމިޓީ. ވަގުތީ ރިޓެންޝަން ކޮމިޓީގެ ލިޔެކިޔުންތައް މި ހުރީ. ދެން މި ކޮމިޓީގެ މަސައްކަތް. އަޅުގަނޑަކީ މިކަހަލަ ކަންކަމުގައި ވަރަށް ހުސްވަގުތު އޮންނަ މީހެއް ކަމުން ވޮލަންޓިއަރ ކުރާ މީހެއް. އަޅުގަނޑު އޭރުގައި ވެސް ވޮލަންޓިއަރކުރިން ކޮމިޓީގެ މަސައްކަތުގައި އަޅުގަނޑު ޤާނޫނީ މީހެއް ނޫން ކަމަކު އަޅުގަނޑަށް ވެވުނު އެހީ އެއް ވެދޭނަމޭ. އަޅުގަނޑަކީ އޭރު މި އަހަރުގެ 23 އޭޕްރީލްއާ ހަމައަށް އެއް އަހަރު ދުވަސްވަންދެން ކޮންމެ ދުވަހަކު ކޮމިޝަނުގައި މަސައްކަތްކުރެވޭތޯ ކޮމިޝަނަށް ގޮސް މަސައްކަތް ކުރި މީހެއް. އަޅުގަނޑު މަސައްކަތްކުރާކަށް އެ ތާކު ޖާގަ އެއް ނުހުރޭ. ކޮންފަރެސް ރޫމް ހުހަށް ހުރިއްޔާ އެތާ މަސައްކަތްކުރަނީ، ބޭރުން މޭޒެއް ހުހަށް ހުރިއްޔާ އެތާ މަސައްކަތްކުރަނީ. ބައެއް ފަހަރަށް ބޭރު ސޯފާގައި މަސައްކަތްކުރަނީ. ބައެއް ފަހަރަށް ތީމުގެ އަށް ބަދަލުވި ފަހުން ތިރީގައި އިންނަ ބޭރުގައި އިންނަ ސޯފާގައި އިނދެވެސް މަސައްކަތްކޮށް އުޅުނިން. އެއް އަހަރު ކޮށްފައި ދެން އެ ތަނުގެ ތެރޭގައި މި މަސައްކަތް ވާން ނެތުމުން އަޅުގަނޑު އަޅުގަނޑުގެ ގޭގައި މި މަސައްކަތް ކުރަންފެށީ. 23 އޭޕްރިލުން އަހަރެއް މި ގުނަނީ އެއީ ޢާއްމުންގެ ތެރެއިން ހޮވާ މެންބަރެއްގެ ގޮތުން ރައްޔިތުންގެ މަޖިލީހުން ކަނޑައަޅުއްވައިގެން އަޅުގަނޑު ޖުޑިޝަލް ސަރވިސް ކޮމިޝަނަށް ދިޔަ ދުވަސް. އެ ދުވަހުން ފެށިގެން އަޅުގަނޑު މަސައްކަތް ކުރިއިރު ފުރަތަމަ އަޅުގަނޑު ދިޔައިރު ހ.ސަންލީޓުގެ ގެއެއްގެ 2 ފްލޯ، ފްލޯ އިން އަޅުގަނޑަށް ލިބިފައި ހުރި މަޢުލޫމާތު ކުށް ކަމުގައި ނުވާ ނަމަ 4000 ޑޮލަރަށް.

ރިޔާސަތުން ވާހަކަދެއްކެވުން:

ވިލިޒިނީ، އަޅުގަނޑު އެދެން ޖުޑިޝަލް ސަރވިސް ކޮމިޝަނުގެ މަސައްކަތާ ގުޅޭ ގޮތުން ވާހަކަފުޅު ކުރިއަށް ގެންދަވަން. 

ޖުޑިޝަލް ސަރވިސް ކޮމިޝަނުގެ މެންބަރު ޢާއިޝަތު ވެލިޒިނީ ވާހަކަދެއްކެވުން:
އަޅުގަނޑު މި ދަންނަވަނީ އެ މަސައްކަތް، އަޅުގަނޑު އެތާ މަސައްކަތްކުރެވޭނެ ގޮތެއް ނެތިއްޔާ އަޅުގަނޑަށް ލިބިފައި ހުރި އެއްޗެއް ދަންނަވާއިރުގައި އެ ގޮތަށްތާ އަންނާނީ. އެހެންވީމާ، އެ ބައި ވެސް މި ގެނެސްދެނީ. އޭރު 4000 ޑޮލަރަށް ފްލޯ އެއް ހިފާފައި ހުރި އިރު އަޅުގަނޑު އެ ޝަކުވާ ކުރީމާ އެތާ އިންނަ ކޮރިޑޯގައި މޭޒެއް ބައިންދާފައި ދިން. އެއްވެސް ރައްކާތެރިކަމެއް ނެތި އަޅުގަނޑު އަތާ މަސައްކަތްކުރަމުން އައީ. އެހެންވީމާ، އަޅުގަނޑު މިދަންނަވަނީ ދުވަހުން ދުވަށް އަޅުގަނޑުމެންނަށް ވާނުވާ އެނގޭ ގޮތަކަށް ނޫނޭ ތަނުގެ އިންތިޒާމުތައް ހަމަޖެހިފައި ހުރީކީ މިހާ ހަމައަކަށް. އެހެންނަމަވެސް، އަޅުގަނޑު އެ ދުވަހު ގޮސް ކުރާ މަސައްކަތުން އަޅުގަނޑު މި ދަންނަވަނީ މިކަން ހިނގާ ދިޔަ ގޮތް. އެ ކަމުގައި މި ވާ ގޮތަކީ މިދެންނެވި ކޮމިޓީ 26 އޮގަސްޓުގައި އުފައްދަވައިގެން ޢަބްދުލްޣަނީ އާއި މި 3 ބޭފުޅުން އެއްކޮށް މަޝްވަރާކޮށްގެން 3 ބޭފުޅުން އެއްބަސްވެ ވަޑއިގަންނަވައިގެން ފުރަތަމަ ބައްދަލުވުމެއް ބޭއްވުނީ 13 އޮކްޓޯބަރު 2009 ގައި. 13 އޮކްޓޯބަރު 2009 ގައި ފައްޓަވަމުން ޢަބްދުލްޣަނީ ވިދާޅުވި މިއީ ކުރެވޭނެ ކަމެއް ނޫނޭ. ޤާނޫނުއަސާސީގެ 149 ވަނަ މާއްދާގައި  (ރ) ގައި މި އިންނަ ޤާނޫނު ނެތިސް މިއީކީ ކުރެވޭނެ ކަމެއް ނޫނޭ. ޢަބްދުލްޣަނީ އެހެން ވިދާޅުވުމާ އެކު އަލްއުސްތާޛު މުޖުތާޒު ފަހުމީ އާއި އަލްއުސްތާޛު އިބްރާހީމް ދީދީއާ ދެބަސްވެވަޑައިގެން ވިދާޅުވި މިއީ ކުރެވޭނޭ ކަމެކޭ. އެ ހިސާބުން އެ މަސައްކަތް ފެއްޓެވީ. ޢަބްދުލްޣަނީ އެ ދުވަހުގެ ވާހަކަފުޅުތަކަށް ފަހުއޭ ވިދާޅުވަނީ. އެކަމަކު، އަޅުގަނޑު ހަނދާނުގައި ވޭ މިއީ ތަންކޮޅެއް ކުރިން އިންތިޤާލީ މަރުޙަލާގައި ވެސް އަޅުގަނޑު ދުށީމޭ މި ގަވާއިދެއް. އެކަމަކު، އަޅުގަނޑަކަށް މިއެއް މާ ސާފުކޮށެއް ނޭނގެ. މި އޮންނަނީ ގަވާއިދެއް ހައްދަވާފައި. ޤާނޫނުއަސާސީގެ 285 ވަނަ މާއްދާގައި ވާ ގޮތުގެ މަތިން މިހާރު ވަޒީފާއި ތިބި ފަނޑިޔާރުން އަލުން ޢައްޔަންކުރުމާ ބެހޭ ގަވާއިދު ޑްރާފްޓެއް ހައްދައިގެން އޭރު 13 އޮކްޓޯބަރު ގެ ބައްދަލުވުމަށް ދެން އެ ކޮމިޓީގެ ބައްދަލުވުމެއް ބޭއްވުނީ 27 އޮކްޓޯބަރު 2009 ގައި. އެ ކޮމިޓީގައި މި މަސައްކަތް އޮތީމާ އަޅުގަނޑު ވެސް މި ޑްރާފްޓު ގެންގޮސް މިއަށް ކޮނެމްޓްސްއާ އެއްޗިހި ލިޔުމުން އަޅުގަނޑު ހުށަހެޅިން. މި ކޮމެންޓްސްތަކާ އެއްޗިހި ލިބިފައި ވާކަން 27 އޮކްޓޯބަރު 2009ގެ މި ކޮމިޓީގެ ޔައުމިއްޔާ އިން ވަރަށް ސާފުކޮށް އެބަ އޮތް އެނގެން. 27 އޮކްޓޯބަރު 2009 އަށް ފަހު އެ ދުވަހު އެއްބަސްވެފައި މި އޮންނަނީ 5 ނޮވެމްބަރު 2009 ވާ 12:00ގެ ކުރިން ކޮމިޝަނަށް ފޮނުވަން ކޮމިޝަނުގެ މެންބަރުން ޚިޔާލު ފޮނުވަން ހުރިހާ ކޮމިޝަނުގެ މެންބަރުންނަށް މި ގަވާއިދާ އަޅުގަނޑު ހުށަހަޅާފައި ވާ ހުށަހެޅުންތަކާ މި އެއްޗިހި ހިއްސާކުރާ ގޮތަށް. އެހެންނަމަވެސް، އެ ކަމެއް ކޮމިޝަނަކު ނުހިނގާ. ދެން އޭރުގައި ކޮމިޝަނުގައި ވާނުވާ ނޭނގޭތީވެ އަޅުގަނޑު ހުށަހަޅައިގެން ސެކްރެޓަރީ ޖެނެރަލް ގެނެސްދެއްވާ ހަފުތާ ރިޕޯޓެއް. ދެން ކޮންމެ ހަފުތާ ރިޕޯޓެއް ހަފުތާގައި އައިމަ އޭގައި އެއްކަލަ ކޮމިޓީ ނުބޭއްވޭ އިންނަނީ. ނުބޭއްވެނީ ކީއްވެތޯ އާއި މަސައްކަތްކޮށްފައި، އަޅުގަނޑަށް އެނގޭ އަޅުގަނޑު ގޮސް ވާހަކަދައްކާ އުޅޭތީ ކިހިނެއްކަން މި ވަނީ. އެހެންވީމާ، މި މަސައްކަތް ކޮށްފައި އޮތް ހިސާބަކުން ކޮމިޝަނުގެ މޭޒަށް ގެނެސްދެއްވާށޭ ވަރަށް ގިނަ ދުވަހު ދަންނަވަމުން ގެންދިޔަ އިން. އެހެންނަމަވެސް އެކަން ނުވެ އޮއްވާ 21 ޖެނުއަރީގައި ޢަބްދުލްޣަނީ ހައިކޯޓުގެ ޤަރާރުން ކޮމިޝަނުން ވަކިކުރެއްވުމާ އެކު އެ ކޮމިޓީގެ އެއް ބޭފުޅަކު އުނިވި، މަދުވެއްޖެ. މަދުވީމާ، ދެން ތިއްބެވީ 2 ބޭފުޅުން. ދެން އެ ކޮމިޓީގެ މަސައްކަތް އެ ހިސާބަށް އޮއްވާ ކޮމިޝަނުގެ މޭޒަށް އެއިން އެއްވެސް ލިޔެކިޔުމެއް ނުގެނެސް ދެން 2 ފެބުރުއަރީ 2010 ގައި ޑރ. މުޙައްމަދު ލަޠީފުގެ ހުށަހެޅުއްވުމެއް މި އަންނަނީ 285 ވަނަ މާއްދާގެ ކަންތައްތައް އަވަސްކުރަން. 2 ފެބްރުއަރީގައި އެ އައިމަ ޖުޑިޝަލް ސަރވިސް ކޮމިޝަނުގެ އެޖެންޑާ އޮންނަ ގޮތަކީ ބައެއް ފަހަރަށް އޮންނާނެ 20 އައިޓަމު ވެސް. ދެން ޖަލްސާއަށް ވަޑައިގަންނަވާފައި ރިޔާސަތުން ވެސް އޭގެން ގެންނާނެ އެއްޗެއް ގެނެސްގެން އެހެން ގެންދަވަނީ. 2 ފެބުރުއަރީ ގައި ޑރ. ލަޠީފު ހުށެޅުއްވުމާ އެކު އެއީ ތެދެއް، ކޮމިޝަނުގެ އެޖެންޑާގައި ލިސްޓްކުރެވުނު އެ ކަންތައް. އެހެންނަމަވެސް، ކޮމިޝަނުގައި އެއަށް މަޝްވަރާކުރުމުގެ ފުރުޞަތެއް ލިބުނީ 18 ފެބުރުއަރީ 2009 ގައި. އެ ދުވަހަކީ ކަން ދިމާކުރި ގޮތުން އިއްތިފާޤަކުން ހައިކޯޓުގެ ފަނޑިޔާރު އަލްއުސްތާޛު އާދަމް ޢަބްދުﷲ ކޮމިޝަނަށް ވަޑައިގެންނެވި ދުވަސް. އެ ދުވަހު އެ ހުށަހެޅުއްވި ހުށަހެޅުއްވުން. އާދަމް މުޙައްމަދު ޢަބްދުﷲ ކޮމިޝަނާ ގުޅިވަޑައިގަތް ދުވަސް. އެ ދުވަހު ޑރ.ލަޠީފުގެ ހުށަހެޅުއްވުން ހުށަހެޅުއްވުމާ އެކު އަޑުއައްސަވާލެއްވީމަ އެނގޭނީ ރެކޯޑިން އިން ވަރަށް ސާފުކޮށް އެނގިވަޑައިގަންނަވާނެ ކަންތައް ގެންދެވި ގޮތް. ރިޔާސަތުން އާދަޔާ ޚިލާފަށް އާދައިގެ ގޮތެއްގައި ވެއްޖިއްޔާ ޢާއްމު ރައްޔިތަކު ފޮނުވާ ވަރަށް ޒާތީ ވާހަކަ އޮންނަ ސިޓީ ވެސް އިއްވާ ކޮމިޝަން ތެރެއަށް. އެ ދުވަހަކު އެއްވެސް އެއްޗެއް ނުއިއްވާ. ފެއްޓެވީ އަޅުގަނޑުގެ ޚިޔާލެއް އެބަ އޮތޭ ވިދާޅުވެފައި އެ ޚިޔާލަކީ ފަނޑިޔާރުންގެ ކޮމިޓީ އެއް ހަދައިގެން މިކަން ކުރިއަށް ގެންދިއުން. ދެން އޭގައި އަޅުގަނޑު ހުށަހެޅިން ދެން ނަން ކިޔާލާފައި މި ގޮތަށް ތި ބޭފުޅުން ދަންނަ ފަނޑިޔާރުން ގެނެސްގެން ކަންކުރުމުގެ ބަދަލުގައި ވަރަށް ރަނގަޅުވާނެއޭ ކޯޓުތަކާ ވާހަކަދައްކާލައިގެން ފަނޑިޔާރުން ފޮނުއްވައި، 2 ފަނޑިޔާރަކު ގެންނެވިއްޔާ. އެހެންމަވެސް، އެއަށް ވިދާޅުވި ކޮމިޝަނުގެ ރައީސް އާއެކޭ ވަރަށް ރަނގަޅޭ. އެހެންނަމަވެސް، އަނެއްކާ ގިނަ މެންބަރުން ވާހަކަފުޅު ދައްކަވައިގެން ނިންމަވައިފި އަވަހަށް 2 މެންބަރަކު ލައިގެން މި ކޮމިޓީ އެއް ހަދަންވިއްޔޭ. ދެން އެ ކޮމިޓީ އަށް ހަދައިގެން އެ ކޮމިޓީގެ މަސައްކަތުން އެއީ މިދެންނެވީ 18 ފެބުރުއަރީ އެއީ ބުރާސްފައްޗެއް އަޅުގަނޑު ހަނދާންވާ ގޮތުގައި. ދެން ހުކުރު ހޮނިހިރު އައިސްފައި 21 ފެބުރުއަރީ ގައި ވަރަށް ބާރަށް އެ ކޮމިޓީގެ މަސައްކަތް ފެއްޓެވި. އަޅުގަނޑު ހަނދާންވާ ގޮތުގައި މެންދުރު ދޮޅު ގަޑިއެއްހާއިރު އެ ކޮމިޓީގެ މަސައްކަތް ކުރައްވަނީ ޑރ. ލަޠީފުގެ މުޤައްރިރުކަމުގައި. ކޮމިޝަނުގައި ތިއްބެވި ކޮމިޝަނުގެ ރައީސް ފިޔަވައި އަނެއް 2 ފަނޑިޔާރުންނާއި ބޭރުން ގެންނެވި، ކުޑަކުދިންނާ ބެހޭ އިސް ޤާޟީ އާއި މަދަނީ ކޯޓުގެ ޤާޟީއަކާ 4 ފަނޑިޔާރުންނާއި ޑރ. މުޙައްމަދު ލަޠީފާ އެ މަސައްކަތުގައި އުޅުއްވަނީ. އަޅުގަނޑު އެ ކޮމިޓީގައި ބައިވެރިވާން އެ ދުނިން. އެ ކޮމިޓީގައި ހިމެނެން އެދުނިން. އަޅުގަނޑަށް ތާއީދުކުރެއްވީ އަޅުގަނޑު ހަނދާންވާ ގޮތުން ވެއްޖިއްޔާ އަޅުގަނޑު ހަނދާން މި ގެންނަންޖެހެނީ ކޮމިޝަނުން ވަނީ އިޢުތިރާޟުކުރައްވާފައި އަޅުގަނޑަށް ޔައުމިއްޔާތައް ދިނުމަށާއި، ޔައުމިއްޔާތަކެއް ނޫން ޔައުމިއްޔާ ހުންނަނީ އުނިކޮށް، ރެކޯޑިން ދިނުމަށް. މި ކަންތައްތައް މި ތަނަށް އަޅުގަނޑު މައްސަލަ ހުށަހަޅާފައި ރިޕޯޓެއް ހުށަހަޅަން ވެގެން ޔައުމިއްޔާ، ރެކޯޑިން ހޯދަން އަޅުގަނޑު އެދުމުން ކޮމިޝަނުގެ ރައީސް ވިދާޅުވީ ކޮމިޝަނުން ވަނީ ނިންމަވާފައޭ ނުދޭން. ފަހުން އަނެއް ދުވަހު އަނެއްކާ މަޖިލިސް ހުއްޓުމަކަށް އައިސް އެ ބައްދަލުިވުން ލަސްވީމަ ލިބުނު ފުރުޞަތުގައި އަލުން އެ މަސައްކަތްކުރަން އަނެއްކާވެސް އަޅުގަނޑު އެދުނިން. އޭރުގައި ވިދާޅުވީ އަޅުގަނޑު ސެކްރެޓަރީ ޖެނެރަލަށް ގުޅީ އެ ނިންމުމެއް އޮތިއްޔާ އަޅުގަނޑަށް ދެއްވަބައްލަވާށޭ އަޅުގަނޑު ބޭނުމޭ އަލުން މި މައްސަލަ ހުށަހަޅައިގެން މިކަމާ މަޝްވަރާކުރަން. އަޅުގަނޑު މި އެދެނީ ސަމާސާއަކަށް ނޫނޭ. އަޅުގަނޑު ރައްޔިތުންގެ މަޖިލީހަށް ވަރަށް ސީރިއަސް މައްސަލަ އެއް މިހިރީ ހުށަހަޅައިގެންނޭ. އަޅުގަނޑު ބޭނުމޭ ރަނގަޅަށް ރިޕޯޓެއް ލިޔަން. އެ ދުވަހު އަޅުގަނޑުގެ ކައިރީގައި ސެކްރެޓަރީ ޖެނެރަލް ވިދާޅުވި ނިންމުމެއް ނެތޭ. އެކަމަކު ފުރަތަމަ ކޮމިޝަނުން.

ރިޔާސަތުން ވާހަކަދެއްކެވުން:

ވެލިޒިނީ އަޅުގަނޑު ހަމަ ކުޑަ އެއްޗެއް ދަންނަވާލަން އިނގޭތޯ؟ ވަރަށް ގިނަ ބޭފުޅުން ކޮމިޓީގައި 11 ބޭފުޅުން އެބަ ތިއްބެވި. އަދި ޖުޑިޝަލް ސަރވިސް ކޮމިޝަނުގެ ވެސް 10 ބޭފުޅުން އެބަ ތިއްބެވި. އެހެންވީމާ، ގާތްގަނޑަކަށް ވިއްސަކަށް ބޭފުޅުން މި ބައްދަލުވުމުގައި ބައިވެރިވެ އެބަ ވަޑައިގަންނަވާ. އެހެންވީމާ، ވިދާޅުވަން ބޭނުންފުޅުވާ އެއްޗެއް ވީހާވެސް ކުރުކޮށް ސާފުކޮށް ވިދާޅުވެދެއްވީމަ އަޅުގަނޑުމެންނަށް ވަގުތުގެ ތެރޭގައި އެ ހުރިހާ ބޭފުޅުންނަށް ފުރުޞަތުދެވޭނީ. އެހެންވީމާ، އެ ކަމަށް ސަމާލުވެލައްވައިގެން މި ވާހަކަފުޅު ކުރިއަށް ގެންދެވުން އެދެން އިނގޭތޯ.

ޖުޑިޝަލް ސަރވިސް ކޮމިޝަނުގެ މެންބަރު ޢާއިޝަތު ވެލިޒިނީ ވާހަކަދެއްކެވުން:
އަޅުގަނޑު ވަރަށް ދިގުކޮށް ވާހަދައްކަންޖެހެނީ، ހުރިހާ ބޭފުޅުން އެ ދައްކަނީ އެއް ވާހަކަ އެއް. އަޅުގަނޑު މި ދައްކަނީ އެހެން ވާހަކަ އެއް. އަޅުގަނޑު މިދައްކާ ވާހަކަތައް އަޅުގަނޑު މި ދަންނަވަނީ ހުރިހާ ބޭފުޅުންނަށް ވެސް ވަރަށް ސާފުވެވަޑައިގަންނަވާނޭ ޖުޑިޝަލް ސަރވިސް ކޮމިޝަނުގެ ޖަލްސާތައް ހިނގާދިޔަ ގޮތުގެ ރެކޯޑިންތައް އަޑުއައްސަވާށޭ. އެ ވިދާޅުވާ އެއްޗިހީގައި އަޅުގަނޑު އެކަނި މި ވާހަކަދައްކާއިރުގައި އަޅުގަނޑާ އެއްކޮށް މިއަށް ތާއީދުކުރާނެ ބޭފުޅަކު މިތާކު ނުއިންނަވާނެ. އެހެންވީމާ، މިހާ ދިގުކޮށް ދައްކަންޖެހުނީ. ދެން ތިޔަ ވިދާޅުވި ގޮތަށް ދަންނަވަންޏާ މިކަންތައް ކުރެއްވީ ޤާނޫނުއަސާސީ އިން މި ޖުޑިޝަލް ސަރވިސް ކޮމިޝަނާ ހަވާލުކޮށްފައި އޮތް އަޅުގަނޑު ދެކޭގޮތުގައި ރައްޔިތުންގެ ޙައްޤުގައި ކުރަންޖެހޭ ބޮޑު އަމާނާތެއް މިއީ. އެކަން ކުރައްވަން މި ހޭދަކުރެއްވީ 3 ދުވަހެއްގެ ދޮޅު ގަޑިއިރު ދުވާލަކު. ކުރައްވާފައި ގެންނެވީ އެ ބޭފުޅުން ރިޕޯޓެއް. އެ ރިޕޯޓު ކޮމިޝަނަށް ހުށަހަޅުއްވާފައި މި އޮންނަނީ 24 ފެބުރުއަރީ 2010 ގައި. އެ ރިޕޯޓު ހުށަހެޅުއްވި ދުވަހު މިއީ މިންގަނޑެއް ނޫނޭ އަޅުގަނޑު ވެސް ކުރިން އޮންނާނެ އެއްބަސްވެފައި ޓްރާންސްޕޭރެންޓުކޮށޭ ކަންތައް ކުރަންވާނީ. އެ މިންގަނޑަކުން ފަނޑިޔާރުކަމުގައި މިހާރު ހުންނެވި ބޭފުޅަކާ ދޭތެރޭގައި ފިޔަވަޅެއް އެޅޭނެ ކަމެއް ކަމަށް ވަންޏާ އެ ވާނެއޭ އެ ބޭފުޅުންނާ ޝެއަރކުރަން. އެހެންނަމަވެސް. އެ ދުވަހު ވާހަކަތައް ދަމުން ވަރަށް ބޮޑަށް އޮޅޭ ގޮތަކަށް ޖަލްސާތައް ގެންދަވާނީ. ރެކޯޑިންތައް އަޅުގަނޑު މިދަންނަވަނީ އަޑުއައްސަވާށޭ. އެހެން ގެންދަވަމުން އެ ދުވަހުގައި ނިމުނުއިރުގައި ރިޕޯޓަކީ މިންގަނޑުކަމަށް ވެ ނިމިފައި އޮތީ. މީގެ ހެއްކެއް އޮންނާނެ 2 މެއިގައި އޮތް ޖަލްސާ ފެއްޓެވިއިރުގައި އަޅުގަނޑުމެން ކޮމިޝަނުގެ މެންބަރުން މީގެ ކުރީގައި ހުށަހަޅުއްވާފައި ހުރި އެއްވެސް އެއްޗެއް މޭޒަކަށް ނުގެންނަވާ. އެ ދުވަހު ވިދާޅުވީ މިއީ ކޮމިޝަނުން އިއްތިފާޤުވެފައި އޮތް އެއްޗެކޭ. އެހެންނަމަވެސް، ހަނދާންތައް ތާޒާކޮށްލުމުގެ ގޮތުން އަޅުގަނޑު ހަނދާންހުރިއްޔާ ތާޒާކޮށްލުމުގެ ގޮތުން މި ރިޕޯޓު ގެނައިއްޔޭ ކޮމިޝަނަށް. އެހެންވީމާ، ޙަޤީޤަތުގައި އަޅުގަނޑުމެންނަކަށެއް ނުލިބޭ ފުރުޞަތެއް މަޝްވަރާ ކުރާކަށް ވެސް، އެއްވެސް ގޮތަކަށް ގެންދާކަށް. ދެން ދަންނަވަން އޮތީ މިހާރު ކުރުކޮށްލަނީ މި. ދެން ދަންނަވަން އޮތީ ޖުޑިޝަލް ސަރވިސް ކޮމިޝަނުގެ ޤާނޫނުގެ 17 ވަނަ މާއްދާގައި ވަރަށް ސާފުކޮށް ބަޔާންކޮށްފައި އެބަ އޮވޭ އަޅުގަނޑުމެން މަސައްކަތް ކުރަންވީ ސުލޫކު. އަޅުގަނޑުމެން މަސައްކަތް ކުރަންވީ ޤައުމީ މަސްއޫލިއްޔަތު އަދާކޮށް ރައްޔިތުންގެ ލާބަޔާއި މަންފާ އަބަދުމެ...
ރިޔާސަތުން ވާހަކަދެއްކެވުން:

އަޅުގަނޑު ވެލިޒީނީ އަށް 2 މިނެޓު އަރުވާނަން އިނގޭތޯ. ނިންމާލަން. 

ޖުޑީޝަލް ސަރވިސް ކޮމިޝަންގެ މެންބަރު ޢާއިޝަތު ވެލިޒީނީ ވާހަކަދެއްކެވުން:
އާދެ، އަޅުގަނޑު ދަންނަވަނީ ކޮމިޝަނުގެ މި މިންގަނޑު ކަނޑައެޅުމުގައި ބެއްލެވީ ފަނޑިޔާރު ކަމުގައި މިހާރު ތިއްބެވި ބޭފުޅުންގެ މަޞްލަޙަތަށޭ. މިހާރު ތިއްބެވި ބޭފުޅުން އުނި ނުވާނެ ގޮތަކަށް. ހުރިހާ ބޭފުޅުން އޭގެތެރޭގައި ހިމެނޭނެ ގޮތަކަށް މިންގަނޑެއް ކަނޑައެޅުމަށް ވަރަށް ގަދައަށް ހުރިހާ މެންބަރުން ވެސް ވާހަކަފުޅު ދެއްކެވިއޭ. އަޅުގަނޑަކަށް ހިއެއް ނުވޭ ޢާއްމުކޮށް ހުޅުވާލައިގެން  އޮންނަ ޖަލްސާތަކެއްގައި އެއްގޮތަކަށް ވެސް ނުދައްކާނެ ކަހަލަ ވާހަކަދައްކާ އެ ފިކުރުގައި މިކަން ނިންމީ. އަޅުގަނޑު ދަންނަވަން މި އުޅެނީ އަޅުގަނޑުމެންގެ ސުލޫކަކުން ނޫނޭ މިކަން ކުރައްވާފައި އޮތީކީ އެއް. އަދި އޭގެއިތުރުން އަޅުގަނޑުމެން މިކަން ކުރުމުގައި ޤާނޫނުއަސާސީ އެ ބުނާ 163 ވަނަ މާއްދާގައި އެ އޮންނަ ގޮތަށް ސާފުކޮށް ވޯޓާ އެއްޗެހި ވެސް ނަންގަވާފަ އެއް ނުވެއޭ. ވޯޓު ނެންގެވީ ރިޕޯޓު ބަލައިގަނޭތޯ. ރިޕޯޓު ފާސްކުރަން. އަޅުގަނޑު އެކަމަކު ދެވަނަ ފަހަރަށް މި އޮކްޓޯބަރ މަހު އަޅުގަނޑު އެ ހުށަހެޅި ހުށަހެޅުންތަކާއި މިކަންތައްތައް ނުވީމާ 2 މެއިގައި މި ވަކި ގޮތަކަށް ދާތީވެ، އަނެއްކާވެސް އަޅުގަނޑު ވިސްނާފައި ހުރިހާ ބޭފުޅުންނަށް އެއްބަސްވެވަޑައިގެންނެވި ދާނެ އިތުރު އެއްޗެއް އަޅުގަނޑު ގެނެސް ކޮމިޝަނަން ހުށަހެޅިން. 9 މެއިގައި ދެން މި އޮންނަނީ އެ ޖަލްސާ. 9 މެއިގެ ޖަލްސާގައި އަޅުގަނޑު އެ ގެނެސްދިން ހުށަހެޅުން އެއީ ބަލައިގަންނާނެ އެއްޗެއް ނޫން ކަމަށް ވިދާޅުވެ އެއްގޮތަކަށް ވެސް އެ އަޑު އިއްވިޔަ ވެސް ނުދެއްވި. އެހެންނަމަވެސް އެ ދުވަހު ވެސް ބައެއް ބޭފުޅުންގެ ވާހަކަ އެއީ ހުށަހެޅުން ކަމުގައި ބަލައިގެން. އަޅުގަނޑުމެންނަކަށް ނޯވޭ، ހުށަހެޅުން ހުށަހެޅެނީ ކޮންއިރަކު ކަމެއް ކޮންހެނެއް ކަމެއް އިނގޭކަށް. ދެން ކޮމިޝަންގެ މަސްއޫލިއްޔަތު އަދާކުރުމުގައި އެއްގޮތަކަށް ވެސް ރައްޔިތުންގެ ލާބަޔާއި މަންފާއަކަށް ނުވިސްނާ. އަބަދު ވެސް ވިސްނަވަނީ މީ ފަނޑިޔާރު ގޭގެ ބައެއް ކަމަށް. އަޅުގަނޑުމެންނަކީ ފަނޑިޔާރުންގެ ޝީލްޑެއް ކަމަށް. މިކަން ވަރަށް ސާފުކޮށް ތި ބޭފުޅުންނަށް ސާފުވާނެ. ގޮތަށް އަޅުގަނޑުގެ ލިޔެކިޔުމާ އެއްޗެހި ހިފައިގެން އައީ. އެކަމަކު މި ވަގުތު ވަގުތު ނެތީމަ އަޅުގަނޑަށް ދަންނަވާލެވެން ނެތީ. އަޅުގަނޑު ވަރަށް ބޮޑަށް އެދެން ތަންކޮޅެއް ދިގުކޮށް މިކަން ބާއްވައިގެން މިކަން ވަރަށް ރަނގަޅަށް ބައްލަވައި ދެއްވަން ރައްޔިތުންގެ ޙައްޤުގައި. ވަރަށް ބޮޑަށް ޝުކުރިއްޔާ. 

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އާދެ، އަޅުގަނޑު ވާހަކައަށް ދިއުމުގެ ކުރިން އަޅުގަނޑު އަހާލަން ބޭނުންވޭ. އެންމެ ފުރަތަމަ ވެސް ޖުޑީޝަލް ސާރވިސް ކޮމިޝަން ތި ބޭފުޅުން ހިންގަވަމުން ތި ގެންދަނީ ޤާނޫނުއަސާސީ އާއި ޤާނޫނާއި އެއްގޮތަށްތޯ؟ ދެން ރައީސް އެއަށް ޖަވާބެއް ދިނީމަ އަޅުގަނޑު ކުރިއަށް ގެންދާނަން. އެ ސުވާލަށް ފަހުގައި އަޅުގަނޑުގެ ސުވާލު އަންނާނީ.

ރިޔާސަތުން ވާހަކަދެއްކެވުން:

ސުވާލުކޮށްލައްވާ. އޭރުން އެ ސުވާލާ އެއްކޮށް ހަމަ ޖަވާބު ދެއްވާނެ. ސަމީރު ކުރިއަށް ގެންދަވާ. 

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:

އާދެ، އެންމެ ފުރަތަމަ ސާފުކޮށްލަން ބޭނުންވަނީ މިދެންނެވި ސުވާލުގެ ޖަވާބާ އެކުގައި ޖުޑީޝަލް ސަރވިސް ކޮމިޝަންގެ ޤާނޫނުގެ 7 ވަނަ މާއްދާގެ ދަށުން ކޮބައިތޯއޭ ނައިބު ރައީސަކީ. މިތާ އެބަ އިންނެވިތޯ؟ (ވަގުތުކޮޅަކަށްފަހު) އެ ސުވާލަށް އަޅުގަނޑަކަށް ބޭފުޅަކު ޖަވާބެއް ނުދެއްވި. ދެން އަޅުގަނޑަށް ޤަބޫލުކުރެވޭ ގޮތުގައި މި ކޮމިޝަންގެ 7 ވަނަ މާއްދާގައި، ޤާނޫނުގެ 7 ވަނަ މާއްދާގައި ބުނާ ގޮތުން އެކަން އިޢުލާނުކުރުމަށްފަހުގައި ހަމަޖެއްސުމަށްފަހުގައި 48 ގަޑިއިރުގެ ތެރޭގައި ރައީސުލްޖުމްހޫރިއްޔާ އަށް ނުވަތަ ކަމާ ބެހޭ ފަރާތްތަކަށް އެކަން އަންގަންޖެހޭ. އެހެންވީމާ، އެކަން ކުރައްވާފައިތޯ އޮތީ؟ އެ ސުވާލު އަޅުގަނޑު ކޮށްލަން ބޭނުންވޭ. މިހާރުގެ ނައިބު ރައީސަކީ ކާކުތޯ؟ ކޮންބޭފުޅެއްތޯ؟ ދެން ހަމަ އެއާއެކުގައި އަޅުގަނޑު ދަންނަވާލަން ބޭނުންވޭ ތި ބޭފުޅުން ދެއްވާ މަޢުލޫމާތާއި ތިދެއްވާ ޖަވާބަކީ ޤާނޫނުއަސާސީގެ 99 ވަނަ މާއްދާގެ ތެދުބަހުން ދެވޭ މަޢުލޫމާތެއް ކަމުގައި އަޅުގަނޑު ޤަބޫލުކުރާނީ. އެހެންވީމާ، އެކަން އެގޮތުގެ މަތިން މިހާރު ވެސް ތި ބޭފުޅުން އެއް ބޭފުޅަކު ދެއްވާ މަޢުލޫމާތު އަނެއް ބޭފުޅަކު އެކަން ޤަބޫލުފުޅު ނުކުރައްވާ. އެހެންކަމުން ކޮންމެ ބޭފުޅަކު ވެސް ޤާނޫނުއަސާސީގެ 99 ވަނަ މާއްދާގެ (ހ) ގެ ދަށުން ދެއްވާ މަޢުލޫމާތަކީ މި ކޮމިޓީ އަށް ދެއްވާ މަޢުލޫމާތަކީ ތެދު ބަހުން ދެވޭ މަޢުލޫމާތެއް ކަމުގައި ވާންޖެހޭނެ ކަމެއް ކަމުގައި އަޅުގަނޑު ދަންނަވަން. ހަމަ މިއާއެކުގައި އަޅުގަނޑު ސާފުކޮށްލަން ބޭނުންވޭ ޤާނޫނުއަސާސީގައި 297 ވަނަ މާއްދާގެ ދަށުން އެ މާއްދާގެ (ހ) ގައި ވާ ގޮތުގެ މަތިން މި ޤާނޫނުއަސާސީގައި ބަޔާންކޮށްފައިވާ އެންމެހައި މަޤާމުތަކަށް މި ޤާނޫނުއަސާސީގައި ނުވަތަ މި ބާބުގައި ބަޔާންކޮށްފައި ވާ ގޮތަށް މީހުން އިންތިޚާބުކޮށް ނުވަތަ އަޢްޔަންކޮށް ނިމެންދެން މި ޤާނޫނުއަސާސީ އަށް ޢަމަލުކުރަން ފަށާއިރު ޢައްޔަންކޮށްފައި ނުވަތަ އިންތިޚާބު ކޮށްފައިވާ މީހުން އެ މީހުން މަޤާމުގައި ދެމިތިބޭނެ ވާހަކަ އެބަ ބުނޭ. އަދި ހަމަ އެއާއެކުގައި ޤާނޫނުއަސާސީ އަށް ޢަމަލުކުރަން ފެށުމާ އެކުގައި ރައީސުލްޖުމްހޫރިއްޔާގެ މަޤާމަށް އިންތިޚާބުކުރުމަށް އޮތް މުއްދަތު ފަހަނައަޅާ ދިޔަ ރައިއްޔިތުންގެ މަޖިލީސް އިންތިޚާބު ފަހަނައަޅާ ދިޔަ. އަދި ހަމަ އެއާއެކުގައި ޕްރޮވިންސް ކައުންސިލްތަކުގެ ނުވަތަ އިންތިޚާބު ލޯކަލް ކައުންސިލުތަކުގެ އިންތިޚާބުތައް ވެސް އަދި ވަނީ ނުބޭއްވިފަ. އެހެން ކަމުން މިއަހަރުގެ އޮގަސްޓު މަހުގެ 7 ވަނަ ދުވަހާ ހަމައަށް އަންނައިރު ފަނޑިޔާރުން ދާއިމީ ނުކުރެވުމުން އެ ދާއިމީ ވެގެންދާނެ ކަމަކަށް އަޅުގަނޑަށް ޤަބޫލެއް ނުކުރެވޭ. އެހެންވީމާ، ކީއްވެގެންތޯ މިހާ ކުއްލި ގޮތަކަށް އެކަން ކަމުގައި އަޅުގަނޑުމެންނަށް މީޑިޔާއިންނާއި އަދި ތި ކޮމިޝަންގެ ބައެއް މެންބަރުން މީޑިޔާގައި ތަފާތު ގޮތްގޮތަށް ރައްޔިތުންގެ ކަންބޮޑުވުމާ އެއްގޮތްވާ ގޮތުގެ މަތިން މި މަޢުލޫމާތުތައް ދެއްވަމުން ގެންދެވިއިރު ނުވަތަ އެ ދެ ބޭފުޅަކު އެ ދައްކަވާ ވާހަކަފުޅުތައް ރައްޔިތުންގެ، ކަނޑައެޅިގެން ޢަދުލުއިންޞާފުގެ ކަންތައްތައް ކުރިއަށް ގެންދިއުމުގައި ހަމަ ނުޖެހުންތަކެއް އޭގެތެރޭގައި ހުރިކަމާއި މި މައްސަލަތައް ވަރަށް ބޮޑަށް ތަކުރާރުވެގެން ދިޔަކަން. ފާހަގަކުރެވޭ ގޮތަށް އެކަން ދިޔައިރު މި ކަމުން ވަގުތު ނައިގައިގެން މިކަން ހަމައަކަށް އެޅުވިގެން އަދި ހަމަ އެއާއެކުގައި ޤާނޫނާއި އެއްގޮތް ވާ ގޮތުގެ މަތިން ޤާނޫނުގެ މަސައްކަތް ކުރެވެމުން ދާއިރު އެ ކަމަށް ރިޢާޔަތްކުރެއްވީ ކިހާ މިންވަރަކަށްތޯ. އެ ކަމުގައި ތި ބޭފުޅުންނަށް މިހާތަނަން އައިއިރު ދިމާވެފައި ހުރި މައްސަލަތަކާ މެދުގައި މިނިވަން މުއައްސަސާތަކުގެ ކޮމިޓީ އަށް އެއްވެސް ހިސާބަކުން މި މައްސަލައިގައި ހިއްސާ ނުކުރައްވާ އޮތީ އެއީ ކޮން ހައިސިއްޔަތަކުންތޯ ނޫނީ ކޮން ގޮތަކަށް ވިސްނާވަޑައިގަންނަވައިގެން، އޭގައި ކޮން ފައިދާއެއްގެ މައްޗަށް ބައްލަވާފަތޯ؟ ކޮބައިތޯ މީގައި ޢަދުލުއިންޞާފުގެ މަގުން މިކަން ގެންދިއުމަށްޓަކައި މިކަން ކުރައްވާފައި ހުރި އެންމެ މުހިއްމު ގޮތުގައި ޤާނޫނުއަސާސީ އާއި ޤާނޫނުތަކާއި އެއްގޮތް ވާ ގޮތުގެ މަތިން ތި ކޮމިޝަނުން ކުރައްވަމުން ތި ގެންދަވާ މަސައްކަތުގައި ރޫހާ އެއްގޮތަށް ކަންތައްތައް ކުރަވަމުން ގެންދަވާ ކަމުގެ ހެއްކަކީ، އޭގެ ދަލީލަކީ ކޮބައިތޯ؟ ހަމަ އެއާއެކުގައި އަޅުގަނޑު ސާފުކޮށްލަން ބޭނުންވޭ ޖުޑީޝަލް ސަރވިސް ކޮމިޝަންގައި އެބަ އިންނެވި ސުޕްރީމް ކޯޓުގެ ފަނޑިޔާރެއްގެ ގޮތުގައި އިންނެވި ބޭފުޅަކު. އަޅުގަނޑުމެން މި ކޮމިޓީގައި މީގެ ކުރީގައި ވެސް މި ކޮމިޓީގައި ހުރި މީހެއްގެ ހައިސިއްޔަތުން މެންބަރެއްގެ ހައިސިއްޔަތުން އަޅުގަނޑަށް ފާހަގަކުރެވިފައި އެބަ އޮތް ދިވެހި ރާއްޖޭގެ ސުޕްރިމް ކޯޓުން ރަޢުޔެއް ނެރުއްވިއިރު އެ ރަޢުޔުގައި ވެސް ސޮއިކުރައްވާފައި އިން ބޭފުޅަކު މިއަދު ޖުޑީޝަލް ސަރވިސް ކޮމިޝަންގެ ރައީސަކަށް އެބަ އިންނެވި. އެހެންކަމުން ޖުޑީޝަލް ސަރވިސް ކޮމިޝަންގެ ޤާނޫނުގެ 12 ވަނަ މާއްދާ އުވާލައްވައި، އެކަންކަން އުނިކުރައްވައި، އެ ކޮމިޝަންގެ ތެރޭގައި ހަމަ އެކަނި ޖުޑީޝަލް ސަރވިސް އެޑްމިނިސްޓްރޭޝަނެއް އުފައްދަވައި އެ ކަންތައްތައް އެ ގޮތުގެ މަތިން ކުރިއަށް ގެންދަވާފައި ވެސް ވޭ. އަދި ހަމަ އެއާއެކުގައި މިދެންނެވި ކަންތައްތައް މިގޮތަށް ދިޔައިރު ޖުޑީޝަލް ސަރވިސް ކޮމިޝަންގެ މައްޗަށް ނުވަތަ އެ ކޮމިޝަނަން ހުށަހަޅާފައި ހުރި ޝަކުވާތަކުގެ މައްސަލަތައް ކުރިއަށް ގެންދިއުމުގައި އެ މައްސަލަތައް ތަކުރާރުކޮށް ޖަވާބުދާރީވަމުން ދާ ކަމަށް. އެއީ ތިން ވަނަ މަރުޙަލާ އެއް އެބަ އޮތޭ ޝަރީޢަތުގެ މަޖިލީހުގައި ކުރިއަށް ދާ. އެހެންކަމަށްވަންޏާ އެ މަރުޙަލާތައް ނިމެންދެން ހުންނާށޭ ކިޔާފައި އެ ޖަވާބުދެވޭ ދިނުން އެއީ ޒިންމާދާރު ގޮތެއްގައި ތި ކޮމިޝަނުން ކުރައްވާ މަސައްކަތްޕުޅު ރަނގަޅަށް ދަނީތޯ އެ ސުވާލު އަޅުގަނޑު ކޮށްލަން ބޭނުންވޭ. އެއީ އަޅުގަނޑު މިހެން މިދެންނެވީ އެފަދަ މައްސަލަތައް ހުށަހެޅުމުން އެ މައްސަލަތައް ބެލުމުގެ ބަދަލުގައި ޝަރުޢީ މަރުޙަލާގެ ދެން އޮތް މަރުޙަލާތައް ކަޑައްތުކުރެއްވުމަށް ފަހުގެ ގޮތްތަކެއް ކުރިއަށް ގެންދާ ވާހަކަ ބުނާބުނުން އެއީ ކޮމިޝަންގެ ޒިންމާ ރަނގަޅަށް އަދާކުރެއްވެނީތޯ އަޅުގަނޑު ސުވާލުކޮށްލަން ބޭނުން. ހަމަ މިއާއެކުގައި އަޅުގަނޑު ދަންނަވާލަން ބޭނުންވޭ ކޮމިޝަންގެ އެތެރޭގައި މިދެންނެވި ހަމަނުޖެހުންތަކުގެ ސަބަބުން ނަމަވެސް އަދި އެ ނޫން ކަމެއްގެ ސަބަބުން ނަމަވެސް އަޅުގަނޑަށް ހަމަގައިމު ވެސް އަޅުގަނޑަށް އިނގޭ އަޅުގަނޑުގެ ރަށަށް ނިސްބަތްވާ ބޭފުޅެއް ތި ކޮމިޝަންގެ ސެކްރެޓަރީ ޖެނެރަލަކަށް ހުރީ. އެހެންވީމާ، އެކަންކަން މިއަދު މި ހާލަތުގައި ކަންތައްތައް ދިޔައިރު ސެކްރެޓަރީ ޖެނެރަލް މި އޮތީ އިސްތިއުފާ ދީފަ. އަޅުގަނޑު އުއްމީދުކުރަނީ މުޤައްރިރު އަޅުގަނޑުމެންގެ ބައްދަލުވުމަކަށް ސެކްރެޓެރީ ޖެނެރަލް ޢާއްމު ފަރުދެއްގެ ހައިސިއްޔަތުން މިތަންނަ ހާޒިރުކޮށްގެން އެ މަޢުލޫމާތު އަޅުގަނޑުމެންނަށް ލިބޭނެ ގޮތް ހަމަޖައްސަވާ ދެއްވާނެ ކަމަށް. އެހެންވީމާ، އަޅުގަނޑު މިދެންނެވި ސުވާލުތަކަށް ތެދު ބަހުން ޤާނޫނުއަސާސީގެ 99 ވަނަ މާއްދާގެ ދަށުން ޖަވާބެއް ލިބޭނެ ކަމަށް އަޅުގަނޑު އުއްމީދުކުރަން. ޝުކުރިއްޔާ.
ރިޔާސަތުން ވާހަކަދެއްކެވުން:

އާދެ، މީ ހުރިހާ ބޭފުޅުން ވެސް ވާހަކަފުޅު ދައްކަވާއިރުގައި އަދި ކޮމިޓީގެ ބޭފުޅުން ކޮމިޝަންގެ ބޭފުޅުންނާ މި ސުވާލުކުރައްވަނީ. ސުވާލުކުރައްވާ އިރުގައި ސުވާލުކުރައްވާފައި މި އިތުރު ވާހަކަ ވީހާ ވެސް ކުރުކޮށް ވާހަކަދެއްކެވުން އެދެން. އެއީ އަޅުގަނޑުމެންނަށް ވަރަށް ގިނަ ބޭފުޅުން އެބަ އޮތް ފުރުޞަތަށް އެދި ވަޑައިގެންފައި. އެހެންވީމާ، ވީހާ ވެސް ކުރުކޮށް އެ ދައްކަވަން ބޭނުންފުޅުވާ ވާހަކަ އެއް ވިދާޅުވެދެއްވުން އެދެން. އަޅުގަނޑު އަޙްމަދު ޢަބްދުﷲ އަށް ފުރުޞަތު އަރުވާފައި، ޖުޑީޝަލް ސަރވިސް ކޮމިޝަންގެ ރައީސަށް އަޅުގަނޑު ފުރުޞަތު އަރުވާނަން. އަޙްމަދު ޢަބްދުﷲ.
އިހަވަންދޫ ދާއިރާގެ މެންބަރު އަޙްމަދު ޢަބްދުﷲ ވާހަކަދެއްކެވުން:

ވަރަށް ބޮޑަށް ޝުކުރިއްޔާ މުޤައްރިރު. އަޅުގަނޑު އެންމެ ފުރަތަމަ ވެސް ހަމަ ޖުޑީޝަލް ސަރވިސް ކޮމިޝަންގެ ބޭފުޅުންނާ އަޅުގަނޑުމެން މި ކޮމިޓީ އިން ބައްދަލުވާ ފުރަތަމަ ދުވަސް ކަމަށް ވާތީވެ ތި ހުރިހާ ބޭފުޅުންނަށް މަރުޙަބާ ދަންނަވާލަން. ފަހަރެއްގައި ވެސް އަޅުގަނޑުގެ ވާހަކަ އިން ނުތަނަވަސް ކަމެއް އަންނަ ކަހަލަ ކަމެއް ނޫނީ އަޅުގަނޑުގެ ސުވާލުގައި އެއްވެސް ކަހަލަ ޒާތީކަމެއް އަޅުގަނޑުގެ ކިބަޔަކު ނެތް. އެކަހަލަ ކަމެއް އިހުސާސް ވެއްޖިއްޔާ ތި ބޭފުޅުންގެ އަރިހުން މާފަށް އެދެމުން، އެކަހަލަ ކަމެއްގައި އަޅުގަނޑަށް މާފުކުރައްވާނެ ކަމަށް ވެސް ހީކުރަން. ފަހަރެއްގައި އެކަހަލަ އިހުސާސެއް ވެދާނެ ކަމަށްޓަކައި އެ ވާހަކަ ވެސް ދަންނަވާލީ ކުރިއަށް. އަޅުގަނޑުމެންނަށް މިއަދު ފެނިގެން މިދަނީ ދިވެހިރާއްޖޭގައި އަޅުގަނޑުމެން އަލަށް އެކުލަވާލި ޤާނޫނުއަސާސީގެ ރޫހު އަދި ޔައުމިއްޔާތަކަށް ބަލައިލީމަ އަޅުގަނޑަށް މި ފެންނަނީ ވަރަށް ބޮޑަށް ރައްޔިތުންނަށް ޢަދުލުއިންޞާފާ ދޭތެރޭގައި ޔަޤީންކަން އުފެދި އެ މީހުންނަށް ޢަދުލު ޤާއިމުވާނެ ކަމުގެ ޔަޤީންކަމެއް ދިނުމުގެ މައްޗަށް އެ ރޫހުގައި އަޅުގަނޑުމެން ޤާނޫނުއަސާސީ އެކުލަވާލާފައި އޮތް ކަމަށް އަޅުގަނޑަށް ޔައުމިއްޔާތައް ބަލައިލީމަ ވަރަށް ރަނގަޅަށް ދޭހަވޭ. ހަމަ އެއާއެކު އަޅުގަނޑަށް އެބަ ދޭހަ ވޭ، ތި ބޭފުޅުން މިދެންނެވީ ޖުޑީޝަލް ސަރވިސް ކޮމިޝަންގެ ޤާނޫނުގައި އެބަ ބުނޭ ކޮމިޝަންގެ މެންބަރުންގެ ކިބައިގައި ހުންނަންވާނެ ޝަރުތުތަކަކާއި ސުލޫކީ މިންގަޑުތައް އެކުލަވާލުމުގެ ޤާނޫނެއް ކަމަށް އެއީ. އަޅުގަނޑު ހަމަ މިއަދު މީ ތާރީޚީ ދުވަހެއް ކަމަށް ފާހަގަކޮށްލާފައި، ތާރީޚީ ދުވަހެއް ކަމަށް އަޅުގަނޑު މިދެންނެވީ މި މަޖިލީހުގެ ރައީސް ވެސް މި މަޖިލީހުގެ ކޮމިޓީއަކަށް ހާޒިރުކުރެވޭ ފުރަތަމަ ކަމުގައި ވާތީވެ އަޅުގަނޑު ހަމަ މަޖިލީހުގެ ރައީސަށް ވެސް ސުވާލެއް އަމާޒުކޮށްލާނަން. މަޖިލީހުގެ ރައީސް އަޅުގަނޑު ޤަބޫލުކުރާ ގޮތުގައި އެ ކޮމިޝަންގައި ތި ތަމްސީލްކުރައްވަނީ ދިވެހިރާއްޖޭގެ އާބާދީގެ 3 ލައްކަ ރައްޔިތުން. އެ 3 ލައްކަ ރައްޔިތުންގެ ޙައްޤުގައި ކޮމިޝަންގައި މަސައްކަތްކުރެއްވުނު މިންވަރު އަޅުގަނޑުމެންނަށް މިއަދު އެނިގިލަން ބޭނުންވާތީ، އެ ސުވާލު އަޅުގަނޑު އަރިސްކޮށްލާނަން. ހަމަ އެއާއެކު އަފްރާޝީމަށް އަޅުގަނޑު ސުވާލެއް ރައްދުކޮށްލާނަން. އެއީ މަޖިލީހުގެ 77 މެންބަރުން އެ ކޮމިޝަންގައި ތަމްސީލްކުރެއްވުމުގެ މަސްއޫލިއްޔަތު އުފުއްލަވާ ބޭފުޅަކީ އަފްރާޝީމް ކަމަށް ވާތީ، އެ މަސްއޫލިއްޔަތު އެންމެ ފުރިހަމަ ގޮތުގައި އަދާކުރައްވަމުން ގެންދެވުނުތޯ އަޅުގަނޑު އަހާލަން. ދެން ހަމަ އެއާއެކު ޑޮކްޓަރ ލަޠީފަށް އަޅުގަނޑު ދަންނަވާލަން ބޭނުން ދިވެހިރާއްޖޭގައި ސަރުކާރުން ރައްޔިތުންނަށް މި ދެންނެވީ ދޭންޖެހޭ ޚިދުމަތްތައް ފޯރުކޮށްދިނުމުގައި މުހިއްމު ޒިންމާ އުފުއްލަވާ ފަރާތަކީ ސިވިލް ސަރވިސް ކޮމިޝަން. އެ ކޮމިޝަންގެ ރައީސެއްގެ ގޮތުން މަނިކުފާނު އެބަ ބައިވެރިވެ ވަޑައިގަންނަވާ މިއަދު ޖުޑީޝަލް ސަރވިސް ކޮމިޝަންގައި. އެހެންވީމާ، މަނިކުފާނުގެ ދާއިރާއާ ގުޅުންހުރި ގޮތުން މި ހިނގާ ދިޔަ ކަންތައްތަކާ ގުޅިގެން ލިބިދާނެ ރައްޔިތުންނަށް އަތުވެދާނެ ގެއްލުމަކާ ބެހޭ ގޮތުން އެ ކަމުން ސަލާމަތްކުރުމަށް ކިހާވަރެއްގެ މަސައްކަތްތަކެއް ކުރެވުނުތޯ. އާދެ، އަޅުގަނޑު ހަމަ ދަންނަވާލަން ބޭނުން ޖުޑީޝަލް ސަރވިސަސް ކޮމިޝަންގެ ޤާނޫނުގެ ބައެއް މާއްދާތަކުގައި ހުރި ޕޮއިންޓުތައް އަޅުގަނޑު ފާހަގަކޮށްލަން ބޭނުން. ތި ބޭފުޅުން އެ ކަމުގައި ކިހާވަރެއްގެ ވިސްނުންފުޅެއް ނޫނީ ކިހާވަރެއްގެ ސަމާލުކަމެއް ދެއްވިތޯ އެނގިލުމަށްޓަކައި. އަޅުގަނޑު ފާހަގަކޮށްލާނީ އެ ޤާނޫނުގެ 17 ވަނަ މާއްދާގެ 1. ޤާނޫނުއަސާސީ އާއި ޤާނޫނުގައި ވާ ގޮތުގެ މަތިން ކަންކަން ކުރުން. އެ ކަމުގެ މައްޗަށް ކިހާވަރަކަށްތޯ ވިސްނުންފުޅު ގެންގުޅުއްވާފައި ހުރީ. ތި ބޭފުޅުން މިންގަނޑު އެކުލަވާލެއްވުމުގައި ބައްލަވާފައި އޮތީ. ދެން ހަމަ އޭގައި 3 ވަނަ ނަންބަރުގައި މި އޮތީ ވެރިކަމުގެ މަސްއޫލިއްޔަތުތައް އަދާކުރުމުގައި ބާރުތައް ބޭނުންކުރުމުގައި ޤައުމީ މަސްއޫލިއްޔަތާއި ރައްޔިތުންގެ ލާބަޔާއި މަންފާ އަށް އަބަދުމެ އިސްކަންދީގެން ވިސްނުންފުޅުގައި އެ ކަމެއް ބަހައްޓައިގެން ކުރިއަށް ގެންދިއުން. އެ ކަމުގެ މައްޗަށް ކިހާވަރެއްގެ ވިސްނުންފުޅެއްތޯ މިދެންނެވި ކަންތައްތަކުގައި އެކުލަވާލެވިފައި އޮތީ. ހަމައެއާއެއްކޮށް 5 ވަނަ ނަންބަރުގައި އެބަވޭ މެންބަރުކަމުގެ މަސްއޫލިއްޔަތު އަދާކުރުމުގައި ބާރުތައް ބޭނުންކުރުމުގައި އެއްވެސް މީހަކު ނުވަތަ އެއްވެސް ފަރާތަކުން އޭނަ އަންގާ ގޮތަކަށް ކަންކަން ކުރުމުގައި އަދި އެއްވެސް މީހެއްގެ ނުވަތަ އެއްވެސް ފަރާތެއްގެ ނުފޫޒެއްގެ ދަށުގައިވާ މީހަކަށް ވެގެން ނުވާނެ ކަމަށް. މިކަމުން ކިހާވަރަކަށްތޯ އަޅުގަނޑުމެންނަށް މި އިވޭ ވާހަކަތަކުގެ މައްޗަށް ބުރަވެ ހުރެ މިނިވަންކަމާ އެކީގައި މަސައްކަތް ކުރެވިފައި އޮތީ އަޅުގަނޑު ހަމަ އަހާލަން ބޭނުންވޭ. ދެން ހަމަ އެއްވެސް ފަރާތަކަށް ޖެހިލުމެއް ނެތި ވަކި ފަރާތަކަށް މަންފާ އެއް ހޯދައިދިނުމެއް ނެތި ތަޢައްޞަބުން އެއްކިބާވެ ހުރެ މަސައްކަތްކުރުން ތި ބޭފުޅުންނަށް އެބަ ޤާނޫނު ލާޒިމުކުރޭ. މެންބަރަކު ކުރާ ކަމަކުން ނުވަތަ ބައިވެރިވުމަކުން ނުވަތަ ދައްކާ ވާހަކައަކުން ނުވަތަ ފާޅުކުރާ ޚިޔާލަކުން ނުވަތަ އެ ނޫން ވެސް އެހެން ގޮތަކުން މެންބަރެއްގެ މުސްތަޤިއްލުކަމާ މެދު، ސުވާލުއުފެދޭނެ ނުވަތަ އުފެދިދާނެ އެއްވެސް ކަމެއް ނުކުރުމާއި ކޮމިޝަންގެ މިނިވަންކަމާއި މުސްތަޤިއްލުކަމާ މެދު އިންސާފުވެރިކަމާ މެދު ސުވާލުނުއުފެދޭނެ، ސުވާލު އުފެދޭނެ ނުވަތަ އުފެއްދިދާނެ އެއްވެސް ފުރުޞަތެއް ނެތް ގޮތަކަށް މަސައްކަތްކުރުން. އަޅުގަނޑު ދަންނަވާލަން މި އުޅެނީ މިއަދު ކޮންމެހެނެއް ވިޔަސް ދިވެހި ރައްޔިތުންގެ މެދުގައި ކަންބޮޑުވުންތަކެއް އެބައޮތް ޝަރުޢީ ދާއިރާއާ ދޭތެރޭ ވަރަށް ތަފާތު ގިނަ ވާހަކަތަކެއް މިއަދު މުޅި މުޖުތަމަޢުގައި ދެކެވެމުން އެބަދޭ. އެހެންވީމާ، ތި ބޭފުޅުން މަސައްކަތްޕުޅު ގެންދެވިއިރުގައި މި ކަމާ މެދު ކިހާ ވަރަކަށް ވިސްނާވަޑައިގެން އޭގައި ކިހާވަރަކަށް އެ ކަންތައްތައް ކުޑަ ކުރެއްވުމަށް ނޫނީ މިދެންނެވި ވާހަކަތަކަށް ޢަމަލީ ގޮތުން ނޫނީ އެއަށް ޖަވާބެއް ދެއްވުމަށްޓަކައި ކިހާވަރެއްގެ ވިސްނުންފުޅެއް ގެން ގުޅުއްވާފައި އޮތްތޯ ހަމަ އަޅުގަނޑު ބަލައިލަން ބޭނުންވޭ. ދެން ހަމަ އެއާއެކު އަޅުގަނޑަށް އެނގިގެން ދިޔަ ބައެއް ފަރާތްތަކުން އިވިގެން ދިޔަ އަޑުތަކަށް ބަލައިލާއިރުގައި މައްސަލައެއް ސާބިތުނުވެދާނެ އަދި ހިނގާފައި އޮތަސް. ޤާޟީ އެއް އަޅުގަނޑު މި ދައްކަނީ ދިވެހިރާއްޖޭގެ ޢަދުލުއިންޞާފުގެ ނިޒާމު އަހަރުތަކަކަށްޓަކައި އަޅާ ބިންގަލެއްގެ ވާހަކަ. މިއަދު އެ ބިންގާ އެޅުމަށް އަޅުގަނޑުމެން މިއަދު މި ކުރާ މަސައްކަތުގެ ތެރޭގައި އަޅުގަނޑުމެންނަށް ކައްޗަށް މިއަދު އެ ބިންގާ އަޅާލެވިއްޖިއްޔާ ދެން އަޅުގަނޑުމެންނަށް ކުރިއަށް އޮތް އަހަރުތަކުގައި ވެސް އެކަމުން ސަލާމަތްނުވެގެން އުޅެންޖެހިދާނެ. އަދި ދިވެހި ރައްޔިތުން އެ ކަމުގެ ވޭނާއި ހިތްދަތިކަން ތަހައްމަލުކުރަން ޖެހިދާނެ. މިކަމުގެ ނުރައްކާތެރިކަން އެތައް ޖީލުތަކަކަށް ދެމިގެން ހިނގައިދާނެ. އެހެންވީމާ، އަޅުގަނޑު އަދިވެސް ހަމަ ދަންނަވާލަން ބޭނުންވަނީ މިފަދަ ގޮތަކަށް ނުވާނެކަމުގެ ކިހާވަރެއްގެ ޔަޤީންކަމެއް ތި ބޭފުޅުންނަށް މި އަލަށް ތި އެކުލަވާލެވި ގަވާއިދުގެ ދަށުން ދާއިމީކުރުން ނޫނީ ތި ވަޒީފާތަކަށް މީހުން ނެންގެވޭ އިރުގައި އެބަ އޮތްތޯ. ދެން ހަމަ އެއާއެކު ބައެއް ކަހަލަ ތުހުމަތުގައި އިނގިލި ދިއްކުރެވިފައި ތިބި ފަރާތްތައް ހަމަ ޔަޤީނުން ވެސް މައްސަލައެއް ސާބިތުވި ކަމުގައި ވިޔަސް އަދި ނުވި ކަމުގައި ވިޔަސް ލިސްޓުގައި އެބަ ކިޔާ. އެހެންވީމާ، އެ ބޭފުޅުންނާ ދޭތެރޭގައި ތި ބޭފުޅުން ކޮންކަހަލަ ވިސްނުންފުޅެއްތޯ، ގެންގުޅުއްވަނީ ނޫނީ ވެއްޖިއްޔާ ތި ބޭފުޅުން އެ ކަންތައްތައް ގެންގުޅުއްވުމުގައި އިތުރު ވިސްނުންފުޅެއް ގެންގުޅުއްވާނެތޯ އަޅުގަނޑު ހަމަ އަހާލަން ބޭނުންވޭ. އަދި ހަމަ އެއާއެކު އަޅުގަނޑު ސާފުކޮށްލަން ބޭނުން އެއްވެސް ބޭފުޅެއްގެ މަޞްލަޙަތު ހިމެނޭ ކަމެއްގައި އެ ބޭފުޅަކު ބައިވެރިވެވަޑައިގެން ނުވާނެ ކަމަށް ތިބޭފުޅުންގެ ޤާނޫނުގައި ވަރަށް ބޮޑަށް އެބަ ބާރު އަޅާފައިވޭ. ވާއިރުގައި އަޅުގަނޑު ޤަބޫލުކުރާ ގޮތުގައި ފަނޑިޔާރުން ހިމެނޭ ވަރަށް ބޮޑަށް ތި ކޮމިޓީގެ ތެރޭގައި ހިމެނޭ އިރުގައި ފަނޑިޔާރުގެ ކަންތައްތައް މި ނިންމެނީ. އެހެންވީމާ، މި ޤާނޫނުގައި އެބަ ބުނޭ ތި ބޭފުޅުން ވޯޓު ދެއްވުމުގައި ނޫނީ އެ ކަމުގެ ތެރޭގައި މަޞްލަޙަތު ފުށުއަރާ އެއްވެސް ކަމެއްގެ ތެރޭގައި ބައިވެރިވެވަޑައިގެން ނުވާނެ ކަމަށް ވޯޓު ދެއްވުމުގައި. އެހެންވީމާ، މިކަން ތި ބޭފުޅުން މިނާ މިންގަނޑަކީ ނޫނީ ބެއްލެވި މިންގަނޑަކީ ކޮބައިތޯ އާއި މި ކަންތައްތަކުގައި ތި ބޭފުޅުންގެ ވިސްނުންފުޅު ހުރިގޮތެއް ހަމަ ސާފުކޮށްދެއްވާތޯ އަޅުގަނޑު ދަންނަވާލީ، ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު މިހާރު ފުރުޞަތު މި އަރުވަނީ އަޙްމަދު ސަމީރާއި އަޙްމަދު ޢަބްދުﷲ ކުރެއްވި ސުވާލުތަކަށް ޖަވާބުދެއްވުމަށް. ކޮމިޝަންގެ ރައީސަށް.

ޖުޑީޝަލް ސަރވިސް ކޮމިޝަންގެ ރައީސް މުޖުތާޒު ފަހުމީ ވާހަކަދެއްކެވުން:

ޝުކުރިއްޔާ ވަރަށް ގިނަ ވާހަކަތަކެއް ދެއްކީމަ އެއްކޮށް ހަނދާން ނެތީމަ، އެހެން ބޭފުޅުންނަށް ވެސް ފުރުޞަތެއް އޮތިއްޔާ ރަނގަޅުވާނެ. އަޅުގަނޑު ފުރަތަމަ ދަންނަވާލާނީ ނައިބު ރައީސްގެ ވާހަކައާ ބެހޭ ގޮތުން. ނައިބު ރައީސަކު ހޮވާފައި، ރައީސް އާއި ނައިބު ރައީސް ހޮވާފައި އަންގަން ވަކި މުއްދަތެއް ކަނޑައަޅާފައި އޮންނަނީ ފުރަތަމަ ކޮމިޝަން އުފެދިގެން އުފެދޭ ހާލަތުގައި، ވަގުތުގައި. އަޅުގަނޑު އަތުގައި ޤާނޫނެއް ނެތް. އެހެންނަމަވެސް އަޅުގަނޑު ހަނދާންވާ ގޮތަށް. އެ ވަގުތު އެ އަޢްޔަންކޮށްފައި އަންގަން އޮންނަނީ. ދެން އޭގެ ފަހުން މަޤާމެއް ހުސްވުމަށްފަހުގައި މަޤާމަކަށް އަޢްޔަންކުރުމުގައި ވަކި މުއްދަތެއް ވަކި ދުވަހެއް ޤާނޫނަކުން ބަޔާންކޮށްފަ އެއް ނޯވޭ. ދެން ކޮންމެއަކަސް ނައިބު ރައީސް ހޮވުން ތަންކޮޅެއް ލަސްވެފައި އޮތީ، ވަކި ސަބަބުތަކެއް ވެސް ހުރެގެން. އެހެންވީމާ، މިހާރު ނައިބު ރައީސަކު ނުހުރޭ. ނައިބު ރައީސް، ކޮމިޝަންގެ ގަވާއިދުގައި ރައީސަށް ޢުޒުރުވެރިވެއްޖެ ހާލަތެއްގައި ރިޔާސަތު ބެލެހެއްޓޭނެ އުސޫލުތަކެއް ކަނޑައަޅާފައި އޮވޭ. އެއީ ކޮމިޝަނުން ޢައްޔަންކޮށްފައި ބެލެހެއްޓުން ހަވާލުކުރީމާ ބެލެހެއްޓޭނެ ގޮތް އޮވޭ. އަދި ރައީސަށް ވެސް މީހަކު ޢައްޔަންކުރެވޭނެ ގޮތް ވެސް އޮވޭ ގަވާއިދުގައި ހިމަނާފައި. ދެން އެ އަޅުގަނޑަށް ހީވަނީ އެ ސުވާލުގެ ޖަވާބު ދެވިއްޖެހެން އަޅުގަނޑަށް. ދެން އަޅުގަނޑު ކުޑަކޮށް ފާހަގަކޮށްފައި ދަންނަވާލާނަން ސުޕްރީމް ކޯޓުން ނެރުނު ރޫލިންއެއްގައި ބައިވެރިވި ފަނޑިޔާރަކު ކޮމިޝަނުގެ ރިޔާސަތުގައި އިންނަވާ ވާހަކަ. އެ ވަކި މައްސަލައެކޭ އަޅުގަނޑު ދަންނަވާނީ. ސުޕްރީމް ކޯޓުގެ ރޫލިން އަކީ އެއީ ސުޕްރީމް ކޯޓުގެ ހައިސިއްޔަތުން އޮންނަ ރޫލިން އެއް އެއީ. އޭގައި އެ ހައިސިއްޔަތު އޭގައި އޮންނާނީ. ދެން ކޮމިޝަނުގެ ރައީސެއްގެ ނުވަތަ ކޮމިޝަނުގެ މެންބަރެއްގެ ހައިސިއްޔަތު ލިބެނީ އަދި އެހެން ގޮތަކުން. ޙުކުމެއްގައި ބައިވެރިވެވޭ މީހަކަށް ކޮމިޝަނުގެ މެންބަރުކަންކުރުން މަނާކޮށްފައި ރިޔާސަތު ބެލެހެއްޓުން މަނާކުރެވޭ އެއްވެސް ނިޒާމެއް، އުސޫލެއް ގަވާއިދެއް ނޯވޭ. އަޅުގަނޑަށް ހީވަނީ ތަންކޮޅެއް ދިގުކޮށް ވެސް ދެވިދާނެހެން. އެކަމަކު ތަންކޮޅެއް ކުރުކޮށް، އެ ވާހަކައަށް ޖަވާބު އެރުވިއްޖެހެން. ދެން އެއްގޮތަކަށް ވެސް އަޅުގަނޑުމެންގެ މަޞްލަޙަތާ ގުޅުންހުރި ރޫލިން އެއް ނޫން. އެ ރޫލިންގެ ވާހަކަ ދެއްކުމަކީ އެހާ ބޮޑު ބޭނުން އޮތް ތަންކޮޅެއް ވެސް ނޫން. ދެން އެހެންނަމަވެސް އެެ ތަންކޮޅެއް ގިނައިން ދެކެވޭ ވާހަކައަށް ވާތީ. އަދި ބައެއް ބޭފުޅުން އަދި ގިނައިން ދައްކަވާ ވާހަކައަކަށް ވެސް ވާތީ. ދެން އެ ރޫލިން އަކީ ޖުޑީޝަރީގެ ޙައްޤުގައި ޖުޑީޝަރީއަށްޓަކައި ޝަރުޢީ ދާއިރާއަށްޓަކައި އޮތް ރޫލިން އެއް. އެ ރޫލިން ނެރުނު ފަރާތުގެ އެއްވެސް މަޞްލަޙަތެއް، އަޅުގަނޑުމެން އަމިއްލަ ޖީބަށް އެ ރޫލިންގެ ސަބަބުން އެކައްޗެއް ވެސް ނުލިބޭ. އެއީ އޭގެ އެތަންކޮޅަކީ. ދެން މަޞްލަޙަތު އޮތް ކަމެއްގައި ފަޑިޔާރުން ކިހިނެއްތޯ ބައިވެރި ވާނީ. ގަވާއިދެއް ހެދުމަށް ވަކި ޢާއްމު އުސޫލެއް ރާވައި ހިންގުމަށް މުޅި ޝަރުޢީ ދާއިރާއާ ބެހޭ ގަވާއިދެއް އެކުލަވާލުމަށް، ޝަރުޢީ ދާއިރާއާ ބެހޭ ޢާއްމު އުސޫލެއް ހިންގުމަށް ފަނޑިޔާރެއްގެ މަޞްލަޙަތު އޮންނާނެ ކަމަށް ބެލެވެންޏާ ފަޑިޔާރުން ޤާނޫނުއަސާސީގައި އެ ތިބުމަކީ ވެސް ހިމަނަން ވެސް އެހާ ރަނގަޅުގޮތަކަށް ނުވީސް. އަޅުގަނޑަށް ހީވަނީ ޢާއްމު އުސޫލެއް ނުވަތަ ޢާއްމު ގަވާއިދެއް ހަދައިގެން ޚާއްޞަކޮށް ވަކި އުސޫލުތަކަކުން ހިންގުމުގައި ފަޑިޔާރުން މައްޗަށް އެ އެޕްލައިކުރަންޖެހޭ އެއްޗެއް އެކަށައަޅަންޔާ ފަޑިޔާރުން ތިބޭތިބުމަކާއި އެ މަޞްލަޙަތަކާ އެ ފަޑިޔާރެއްގެ އަމިއްލަ ޒާތާ ބެހޭ މައްސަލައެއް ސީދާކޮށް ނުވަތަ އެ ފަޑިޔާރެއްގެ ފެމެލީ، ޢާއިލީ ރަށްޓެއްސެއްގެ ނުވަތަ އެ ފަނޑިޔާރު ނިސްބަތް ވާ. އެހެންވެއްޖިއްޔާ އެ މަޞްލަޙަތާ ގުޅުންހުރި ކަމަކަށް ވާނީ. ދެން މުޅި ޝަރުޢީ ދާއިރާއާ ބެހޭ ކަމެއް އެކުލަވާލުމުގައި މަޞްލަޙަތެއް ނޯންނާނެ. އެހެންނަމަ ފަނޑިޔާރުން ބައިވެރިވުމުގެ ކޮމިޝަނުގައި ފަނޑިޔާރުން ބައިވެރިވުމުގެ މަޤުޞަދު ވެސް ގެއްލޭނެ. އޭގައި އަޅުގަނޑު ދަންނަވާލަ ދޭނަން އަޅުގަނޑު މަސްއޫލިއްޔަތާ ބެހޭ ގޮތުން ދަންނަވާއިރު އަޅުގަނޑުމެން ކޮމިޝަން އުފެދުނު  ފަހުން ކިތައް މެންބަރުން ބަދަލުވެ ކިތައް ފަހަރަށް ހުސްވެ، އަލުން މެންބަރުން ޢައްޔަންކުރަންޖެހޭ. އެކަހަލަ ވަރަށް ގިނަ ކަންތައް ހިނގައިފި. ތިން ތަނަށް ކޮމިޝަނުގެ އިދާރާ ބަދަލުވެއްޖެ، ދެ އަހަރު ނުވަނީސް. 3 އިދާރާގައި ކޮމިޝަން ހިންގައިފި. އަޅުގަނޑު ކުރިން ދެންނެވިހެން ކޮމިޝަނުގެ މެންބަރުންނަކީ ޕާޓް ޓައިމް ސިފައެއްގައި މަސައްކަތް ކުރައްވާ ބޭފުޅުންނޭ. ޤާނޫނުގައި އެންމެ ދުވަހެއް އަޅުގަނޑުމންނަށް ދީފައި ވަނީ. ދެން އަޅުގަނޑުމެން ޤާނޫނުގައި އޮތް ގޮތަށް ކަންތައް ކުރަންޏާ އަޅުގަނޑުމެންގެ ޒިންމާ އަދާކުރުމުގެ ހިއްސާ އެކުލެވޭނެ މިންވަރު ވިސްނާ ބައްލަވާ. އެކަމަކު އަޅުގަނޑުމެން އިސްނަގައިގެން ހަފްތާއަކު ތިން ދުވަހަށް އަޅުގަނޑުމެންގެ މަސައްކަތް އިތުރުކޮށްގެން މިގެންދަނީ އެކަންވެސް އެހެން. ދެން އެހެންވެ ބައެއް ބޭފުޅުންނަށް ވެސް އަޅުގަނޑު ފުރުޞަތުއަރުވާނަން. ދެން ކުރީގައި ދެންނެވި ހުރި ވާހަކަތަކެއްގެ ޖަވާބު ވެސް އަޅުގަނޑު އަރުވާލާފައި ކުޑަކުޑަ އެއްޗެއް ދަންނަވާލާނަން. ކުރިން އުސޫލު ކަނޑައަޅަން ފަނޑިޔާރުން ދާއިމީކުރުމުގެ އުސޫލު ކަނޑައަޅަން ހެދި ކޮމިޓީ އުވާލާފައި އަލުން ކޮމެޓީ އެއް އެކުލަވާލީ. އެ ކޮމެޓީ އުވާލީ ވެސް ހަމަ ވޯޓެއް ނަގައިގެން. އަދި މިހާރު ފަހުން ހެދި ކޮމެޓީ އެކުލަވާފައި އެ ކޮމެޓީ އުވާލި ކަމަށް ވެސް ވާނީ ހަމަ ކޮމިޝަން ތެރެއިން ފާސްކޮށްފައި، ނިންމަވާފައި. ލަތީފު ހުށަހެޅުއްވީ މި ކޮމިޓީ އުފެދުނީމާ ކުރީ ކޮމެޓީއަށް ވާނެ ގޮތަކާ މެދު، ހުށަހެޅީމާ އެ ކޮމެޓީ އުވުނު ކަމަށް ވެސް ނިންމާފައި ވާނީ. އެހެންވީމާ އެ ކޮމެޓީގެ މަސައްކަތެއް ވެއްޖިއްޔާ ޝެއަރކުރެވިފައި ވާނީ ފަހުން ހެދި ކޮމެޓީއާ. 285 އަޅުގަނޑުމެން މި ކިޔަނީ. އެ ކޮމެޓީގައި ހިމެނިފައި ވާނީ. ދެން ބައެއް ރެކޯޑު އެޑިޓުކޮށްފައި ހުންނަ ކަންތައް. އޮފީސް އޮފީހުން ކޮމިޝަނުގެ އޯޑިޔޯ ރެކޯޑިން ހޯދުމަށް އަންގާއިރު އަންގަވަނީ މިވެނި ކަމެއްގެ މިސާލަކަށް މި ޢިއްޒަތްތެރި މަޖިލީހުން އެންގީ 285 ވަނަ މާއްދާއާ ބެހޭ ކަންތައްތަކުގައި ޢަމަލުކުރި ރެކޯޑިންއޭ. އަޅުގަނޑަށް ހީވަނީ އެހެންވެއްޖިއްޔާ މުޅި ދުވަހުގެ ހުރިހާ ޔައުމިއްޔާ އޭގެތެރޭ ފަޑިޔާރުންގެ ޒާތީ ވާހަކަތައް ދެކެވޭ މައްސަލަތަކާއި މި ހުރިހާ ޔައުމިއްޔާއަކަށް ނޫން ކަންނޭނގެ އެ އެދިވަޑައިގަންނަވަނީ ވެސް. ޔައުމިއްޔާގައި ހިމެނޭ މި އައިޓަމާ ބެހޭ ވާހަކަތައް. އެހެންވީމާ، ކުރީގައި ވެސް ކޮމެޓީން އެކިއެކި އޮފީސަތަކުން ފޮނުވާއިރު އެބައި ކުޑަކޮށް ޑިލީޓުކޮށްފައި ހުންނާނެ. އެ އުސޫލެއްގެ ގޮތުން ހިނގާފައިި އޮންނަ ކަމެއް. އެއްވެސް އެއްޗެއް މަދުވެފައި އޮތިއްޔާ އެއްޗެއް އަދިވެސް ލިބިވަޑައިގަންނަވާނެ. ބޭނުންފުޅުވާ އެއްޗެއް އޮތިއްޔާ ލިބިވަޑައިގަންނަވާނެ. ދެން މި ރެކޯޑިން އަކީ އަޅުގަނޑުމެންގެ ގަވާއިދުގައި އޮވެގެން ލިޔެގެން އެ ރައްކާތެރިކުރަން ލިޔެގެން ބުނެގެން ކުރާ ރެކޯޑިން އެއް ނޫން. އެކަންވެސް އަޅުގަނޑު ފާހަގަކޮށްލަން. އެ ރެކޯޑިން ކުރަނީ ޔައުމިއްޔާ ލިޔާ މުވައްޒަފުންނަށް ފަސޭހައަކަށް. އޭގެން ނަގައިގެން ޕޭޕަރުގައި ޔައުމިއްޔާގައި ލިޔުނީމާ ލިޔުމުގެ ޒިންމާ، ވާޖިބު އަދާކުރެވުނީ. އެހެންނަމަވެސް ރެކޯޑިން ބަހައްޓާފައި ހުންނާނެ. އަޅުގަނޑުމެން ހުރިހާ ރެކޯޑިން އެއް ބަހައްޓަން. އެއީ ޚާއްޞަ ގޮތެއްގައި ރަސްމީ އެއްޗެއްގެ ސިފައިގައި ދޫކުރާ ގޮތަށް އަޅުގަނޑުމެން ފާސްކޮށްފައި ނިންމާފައި އޮތް އެއްޗެއް ވެސް ނޫން. އެ ވާހަކަ އަޅުގަނޑު ހަނދާން ކޮށްލާނަން. 
ރިޔާސަތުން ވާހަކަދެއްކެވުން:
އާދެ، އަޅުގަނޑު ހަމަ ކުޑަ އެއްޗެއް ހަމަ ދަންނަވާލަން ބޭނުންވޭ މި ކަމާ ބެހޭ ގޮތުން ހަމަ. އަޅުގަނޑު ހަމަ ވާހަކައެއް ދަންނަވާލަން. އޯޑިޔޯ ރެކޯޑިންތަކުގެ ވާހަކަ އަޅުގަނޑުމެން ދައްކާއިރު މަޖިލީހުގެ ކޮމެޓީން އަޅުގަނޑުމެން އެދިގެން އޯޑިޔޯ ރެކޯޑިންތައް ފޮނުވާފައި ވާނީ. ޖުޑީޝަލް ސަރވިސް ކޮމިޝަނުން މިކޮޅަށް ލިބިފައި ވަނީ. އަޅުގަނޑު ދަންނަވާލަން މި އުޅޭ ވާހަކަ އަކީ އަޅުގަނޑުމެން އަދި ކޮމެޓީން އަދި އެ މަސައްކަތެއް ނުކުރަމޭ. އޯޑިޔޯ ރެކޯޑިންތަކެއް ވެސް އަޅުގަނޑުމެން އަޑެއް ވެސްނާހަމޭ. އެހެންވީމާ އޯޑިޔޯ ރެކޯޑިންގެ ވާހަކަ އަދި ބާއްވާށޭ. ދެން ކޮމެޓީން އަޅުގަނޑުމެން އެ މަސައްކަތް ކޮށްފައި އޯޑިޔޯތަކަށް އަޅުގަނޑުމެން އިތުރު ވާހަކަތަކެއް ދައްކަންވެއްޖިއްޔާ ފަހުން ދައްކާނީ. އަޅުގަނޑުމެން މި ކޮމެޓީގެ މިއަދުގެ ބައްދަލުވުމަކީ ރައްޔިތުންގެ މަޖިލީހުގެ ގަވާއިދުގެ 140 ވަނަ މާއްދާގެ ދަށުން އަޅުގަނޑުމެން ޖުޑީޝަލް ސަރވިސް ކޮމިޝަނުގެ މަސްއޫލިއްޔަތުގެ ތެރެއިން މި ކުރާ ކަންތައްތަކާ ބެހޭ ގޮތުން. އެހެންވީމާ އޯޑިޔޯ ރެކޯޑިންތަކުގެ ވާހަކަ އަޅުގަނޑުމެން މި ބައްދަލުވުމުގައި ނުދައްކާނަން. އަޅުގަނޑު ފުރުޞަތު އަރުވާނަން ޑޮކްޓަރ އަފްރާޝީމަށް.

ޖުޑީޝަލް ސަރވިސް ކޮމިޝަނުގެ މެންބަރު އަފްރާޝީމް ޢަލީ ވާހަކަދެއްކެވުން:

`. އައްސަލާމްޢަލައިކުމް. ވަރަށް ބޮޑަށް ޝުކުރިއްޔާ އިނގޭތޯ. އަޅުގަނޑު ވެސް އެހެން މެންބަރުންނަކޭ އެއްފަދައިން ޖުޑީޝަލް ސަރވިސް ކޮމިޝަނާއި މިނިވަން މުއައްސަސާތަކުގެ ކަންތައްތައް ބަލަހައްޓާ ކޮމެޓީން ބައްދަލުކުރި ފުރަތަމަ ފަހަރު ކަމަށް ވާތީ ތާރީޚީ އަދި ވަރަށް ފާހަގަކޮށްލެވޭ ކަމެއް ކަމުގައި އަޅުގަނޑު ވެސް ދަންނަވަަން. އަދި އެ ކަންތަކަށް ވަރަށް ބޮޑަށް ހުރިހާ ބޭފުޅުންނަށް ވެސް މަރުޙަބާ ދަންނަވާލަން. އެންމެ ފުރަތަމަ އަޅުގަނޑަށް ހީވަނީ އަޅުގަނޑު ދަންނަވާލަން އެންމެ މުހިއްމު ވާނީ ރައްޔިތުންގެ މަޖިލީހުގެ ޢިއްޒަތްތެރި މެންބަރު އަޙްމަދު ޢަބްދުﷲ ވިދާޅުވި އަޅުގަނޑާ އެ ކުރެއްވި ސުވާލުގެ ޖަވާބު. 77 މެންބަރުންގެ ފަރާތުން ތަމްސީލު ކުރުމަށްޓަކައި އަޅުގަނޑު ޖުޑީޝަލް ސަރވިސް ކޮމިޝަނުގައި އިންނަނީ. ދެން އޭގެ އަސްލު ތަޞައްވުރަކީ ދިވެހިރާއްޖޭގެ އެންމެންތާ ޙަޤީޤަތުގައި. އެހެންވީމާ، ދިވެހިރާއްޖޭގެ އެންމެންގެ ފަރާތުން ޖުޑީޝަލް ސަރވިސް ކޮމިޝަނުގައި އަޅުގަނޑު ވަރަށް ސާބިތުކަމާ އެކުގައި ތެދުވެރިކަމާއި ވަފާތެރިކަމާ އެކުގައި އެ މަސްއޫލިއްޔަތު އަދާކުރާ ވާހަކަ ވަރަށް ސާބިތުކަމާ އެކު ދަންނަވާލަން. ދެން މި މަސައްކަތް މިހާ ސާބިތުކަމާ އެކު ކުރާކަން ބަލަން އޮންނާނެ ދެ ކަމެއް. އެއް ކަމަކީ ކަމިޝަނުގެ ޔައުމިއްޔާ. ހާޒިރުވުން. ހާޒިރުވޭތޯ އަޅުގަނޑުމެން އެތާ ހާޒިރީން އިނގޭނެ. ދެވަނަ ކަމަކީ މަސައްކަތް. މަސައްކަތްކުރުމުގައި ވެސް އަޅުގަނޑު އެ ތަނުގައި ދެތުވެރިކަމާއި ވަފާތެރިކަމާ އެކު މަސައްކަތްކުރާކަން އިނގޭނީ ވެސް ދެ ކަމަކުން. އެއް ކަމަކީ އެ ތަނުގައި ކުރެވޭ ބަހުސްތަކުން ޢިލްމީ އަދި ދީނީ ގޮތުން ބައިވެރިވަނީ ކިހާވަރަކަށަތޯ ބަލައިލުން. ޔައުމިއްޔާތަކުން ބައްލަވާލެއްވިއްޔާ ރަނގަޅު ވާނީ. އަޅުގަނޑު އަމިއްލައަށް އެ ވާހަކަ ދެންނެވީމާ އެހާ ރީތި ނުވެދާނެ. އެހެންނަމަވެސް މި ދަންނަވަނީ އަޅުގަނޑު ވަރަށް ރަނގަޅަށް ޢިލްމީކޮށް ޝަރުޢީކޮށް ބައިވެރިވަން. ދެން ދެވަނަ ކަމަކީ މި މަޖިލީހުގެ ކޮމެޓީއަށް އޮންނަހެން ޖުޑީޝަލް ސަރވިސް ކޮމިޝަނުގައި ވެސް އޮންނާނެ ކޮމެޓީތައް. މައްސަލަތައް ބަލާ، ޝަކުވާ ބަލާ ކޮމެޓީ އާއި މިކަހަލަ ކޮމެޓީތައް. ވަރަށް ގިނަ ކޮމެޓީގައި އަޅުގަނޑު ހިމެނޭނެ. ހުރިހާ ކޮމެޓީއެއްގައި އަޅުގަނޑަކީ އަޅުގަނޑަށް ކޮމެޓީގެ ގިނަ މެންބަރުންނަށް ފެނިވަޑައިގަންނަވާ ގަޑިއަށް ނުދެވޭ ކަމުގައި ވަނީ ނަމަ އަދި އިތުރު އެހެން ގޮތެއް ހަދައިގެން ނަމަވެސް ކޮމެޓީގެ ބައްދަލުވުންތައް ކެންސަލްނުކޮށް ކޮންމެވެސް އެހެން ގޮތަކުން ވެސް ކޮމެޓީ ބޭއްވިގެން އެ ކޮމެޓީތައް ކުރިއަށް ގެންދިއުމަށް މަސައްކަތްކުރާ މީހެއް. އެކަން އިނގޭނެ ހާޒިރީތަކުން ވަރަށް ރަނގަޅަށް. ދެން ޙަޤީޤަތުގައި އަޅުގަނޑު މި މަސައްލައިގައި ދަންނަވާލަން ބޭނުންވަނީ، ޙަޤީޤަތުގައި މި މައްސަލައަކީ މިއީ ޤާނޫނުއަސާސީގެ 285 ވަނަ މާއްދާގެ ދަށުން ޚާއްޞަގޮތެއްގައި 285 ވަނަ މާއްދާގެ (ށ)ގެ ދަށުން 2 އަހަރު ދުވަހުގެ ތެރޭގައި ޤާނޫނުއަސާސީގެ 157 ވަނަ މާއްދާގައި ބުނާ ޖުޑީޝަލް ސަރވިސް ކޮމިޝަނަށް ކުރަން ޙަޤީޤަތުގައި ލާޒިމުކޮށްފައި އޮތް މަސައްކަތެއްގެ ވާހަކަ. މި މަސައްކަތް ކުރައްވަމުން ގެންދިއުމަށް މި މަސައްކަތް ކުރަމުންދާ ގޮތާ ބެހޭ ގޮތުން ކޮމިޝަނުން ކިހިނެއްތޯ މި މަސަައްކަތް ކުރަނީ. މިއީ ކަންނޭނގެ އަސްލު ސުވާލަކީ. އަޅުގަނޑު ދަންނަވާލަން ބޭނުންވަނީ ވަރަށް ރަނގަޅަށް މި މަސައްކަތް ކުރެވެއޭ. ބައެއް މެންބަރުންގެ ސުވާލުތަކަށް ވެސް ކޮމިޝަނުގެ ރައީސް ވެސް ޖަވާބު ދެއްވައިފިއޭ. އެހެންނަމަވެސް އަޅުގަނޑު ދަންނަވާލަން ބޭނުންވަނީ މިއީ ޤާނޫނީ ހައިސިއްޔަތު އޮވެގެން ކުރާ ކަމެއް. 285 ވަނަ މާއްދާގެ (ށ) އިން ބުނާނެ މިކަން ކުރަން ކޮމިޝަނުން. ޖުޑީޝަލް ސަރވިސް ކޮމިޝަނުން ކުރަން ބުނާނެ. އަދި މިކަން ކުރާ މުއްދަތަކީ 2 އަހަރު ދުވަހުގެ މުއްދަތު ކަމުގައި ވެސް ބުނާނެ. ކަނޑައަޅާފައި އޮވޭ. އަދި މި 285 ގެ (ށ) ގައި ބުނާނެ މިކަން ކުރާނީ ޤާނޫނުއަސާސީގެ 149 ވަނަ މާއްދާގެ (ހ) ގައި އެ ބުނާ ޝަރުތުތައް ކުރުކޮށް ދަންނަވަންޏާ އެއީ ތަޢްލީމާއި ތަޖުރިބާ އާއި ޤާބިލުކަމާއި އަޚްލާޤު. ދެން މި 4 ޝަރުތުގެ ތެރެއިން 3 ޝަރުތު، އޭގެ މާނައަކީ ތަޢްލީމާއި ތަޖުރިބާ އާއި ޤާބިލުކަމާ. މި 3 ކަމަށް ކޮމިޝަނުގެ ހުރިހާ މެންބަރުން އެއްބަސްވޭ. މިހާރު އަޅުގަނޑުމެން މިންގަނޑުގައި ދާއިމީކުރުން ރާއްޖޭގައި ތިބި ފަނޑިޔާރުން ދާއިމީ ކުރުމުގައި އެ އަޅުގަނޑުމެން ބަލާނެ މިންގަނޑުތަކަށް އެއްބަސްވޭ. ޚިޔާލު ތަފާތު މި ވަނީ އަޚްލާޤީ މައްސަލައިގަ. އަޚްލާޤު ރަނގަޅު މީހެއްތޯ ބެލުމުގެ މައްސަލައިގައި 11 މެއި ގައި އަޅުގަނޑުމެން ކަނޑައެޅިން މިންގަނޑެއް. ދެން އެ މިންގަނޑު ކަނޑައެޅުނު އުސޫލުތަކާއި އޭގައި ބައިވެރިވި ކޮމެޓީގެ މެންބަރުންނާއި އެ ހުރިހާ އެއްޗެއް އަޅުގަނޑު ނުދަންނަވާނަން. މިންގަނޑު އަޅުގަނޑުމެން ޑިމޮކްރެޓިކް ވެއްޓެއްގައި މިންގަނޑު ކަނޑައެޅުމުގައި ބަލަނީ މަޝްވަރާގެ މަތިން އަޣުލަބިއްޔަތަށް ނުވަތަ އިއްތިފާޤަށް. ކޮމިޝަނުގެ އަޣުލަބިއްޔަތުން ނިމުނު މިންގަނޑެެއް އޮތް. އެހެންނަމަވެސް އަޅުގަނޑު މި ދަންނަވަނީ މީތީ ވަރަށް ފަޚްރުވެރިކަމާ އެކު. އެހެންނަމަވެސް ކޮމިޝަނުގައި އަޅުގަނޑުމެން އަޚްލާޤީ ގޮތުން އެއްބަސްވާ އެއްބަސްވުމެއް އެއީ މިކަހަލަ ބޮޑެތި މައްސަލަތައް ޚާއްޞަގޮތެއްގައި ނިންމާއިރު ޚިޔާލު ތަފާތުވާ މައްސަލަތައް ކަމުގައި ވަންޏާ އަދިވެސް ފަހުން ބޮޑަށް ހުރިހާ މެންބަރުން ވާހަކަފުޅުގެ ތެރެއިން އެއް ވިސްނުމަށް އާދެވޭތޯ މަސައްކަތް ކުރުން. މިގޮތަށް ކުރި މަސައްކަތް. އެކަމަކު 27 ޖުލައި 2010، މިއަހަރުގެ 27 ޖުލައިގައި މި މަޤުޞަދުގައި އަޅުގަނޑުމެން މި މިންގަނޑު ރިވިއުކުރިން. މުރާޖަޢާ ކުރިން. ކޮށްފައި އަޅުގަނޑު މިދަންނަވަނީ މި ވާހަކަ. ހުރިހާ ބޭފުޅުން ވެސް އަޑުއައްސަވާބައްލަވާ. މުރާޖަޢާކޮށްގެން ކޮމިޝަނުގައި ތިއްބެވި 9 މެންބަރުން އިއްތިފާޤުވި، މި މިންވަރުން އަޅުގަނޑުމެން ޤާޟީން ދާއިމީކުރުމުގެ ގޮތުން ޢައްޔަންކުރުމަށް ގެންދިއުމަށް. ހުރިހާ މެންބަރުން އިއްތިފާޤުވީ. އަނެއްކާ އަޅުގަނޑުމެން ފާހަގަކޮށް ދަންނަވާލާނަން. 11 މެއިގައި އަޅުގަނޑުމެން ކަނޑައެޅި މިންގަނޑަށް އެއަށް އިޢުތިރާޟުކުރެއްވި 2 މެންބަރުންނަކީ އެއީ ސާފުކޮށް ދަންނަވަންޏާ އަޅުގަނޑު ހަނދާން ހުންނަ ގޮތުން އެއީ ރައީސުލްޖުމްހޫރިއްޔާގެ މެންބަރު އަލްފާޟިލާ ޢާއިޝަތު ވެލެޒިނީ އާއި ރައްޔިތުންގެ މަޖިލީހަށް ޢާއްމުގެ ތެރެއިން އިންތިޚާބުވެ ވަޑައިގެން ހުންނެވި އައްޝައިޚް ޝުޢައިބު ޢަބްދުއްރަޙްމާން. މި ދެ ބޭފުޅުން ވެސް މިއަށް އެއްްބަސްވެވަޑައިގެންނެވި. ނިކަން ބައްލަވާ މި ކޮމެޓީ އަށް، ރައްޔިތުންގެ މަޖިލީހުގެ މިނިވަން މުއައްސަސާތަކުގެ ކަންތައްތައް ބަލަހައްޓާ ކޮމެޓީ އަށް މި މައްސަލަ ހުށަހެޅުއްވި ރައީސުލްޖުމްހޫރިއްޔާގެ މެންބަރު ވެލިޒިނީ ވިދާޅުވި ތިމަން ބޭފުޅާ މި މިންގަނޑަށް މިހާރު ވަރަށް ބޮޑަށް ހިތްޕުޅު ހަމަޖެހިވަޑައިގަންނަވަމޭ. ތަފްޞީލުކޮށް ދަންނަވަންޏާ އަތްތިލަބަޑި ޖައްސަވާފައި ވިދާޅުވި މިއަދު ތި މައްސަލަ، މިހާރު ތި ބޭފުޅުން ބައްލަވަމުން ތި ގެންދަވާ މައްސަލަ ކޮމެޓީން ނަގާނަމޭ ތިމަންނަ. މިވެސް ވިދާޅުވި އެއްޗެއް. ކޮމިޝަނުގެ ޔައުމިއްޔާ އިން މިކަން ވަރަށް ރަނގަޅަށް އިނގޭނެ. ދެން އަޅުގަނޑު ދަންނަވަނީ މިހާ ރަނގަޅަށް މިކަން ދިޔައިރު މި މިންގަނޑުގެ ތެރެއިން ހުރިހާ ބޭފުޅުން އެއްބަސްވެގެން ކަނޑައެޅުނު ރާއްޖޭގައި މި ތިބަ 190، 179 ނުވަތަ 197 ޤާޟީންގެ ތެރެއިން 160 ޤާޟީން މިއީ އަޅުގަނޑުމެންގެ އެއްވެސް މީހަކު ޝައްކުނުކުރާ ވަރަށް ހުރިހާ ޝަރުތުތަކެއް ފުރިހަމަވެ އެއްވެސް އެއްޗެއް ބަލާނެ ކަމެއް ނެތޭ. 160 ބޭފުޅުން އެ ތިބީ ފާސްވެފައޭ. ދެން އޮތީ 37 ބޭފުޅުން އަޅުގަނޑު ހަނދާންވާ ގޮތުން. މި 37 ބޭފުޅުންނާ ދޭތެރޭގައި ގޮތެއް ވެސް ކަނޑައެޅުން މި މިންގަނޑުގެ ތެރެއިން ބަލާފައި ކޮމިޝަނުގެ ވާހަކަދެއްކިގެން މެންބަރުންނަށް ފެންނަ ގޮތަކަށް މި އޮތީ ނިންމާފައި. އަޅުގަނޑު ހަމަ ނިންމާލަނީ. ރޭގައި ވެސް އަޅުގަނޑުމެން ކުރަން މި އުޅުނު ކަމަކީ 7 އޯގަސްޓު އައުމުގެ ކުރިން އެންމެން އެއްބަސްވި 160 ޤާޟީން ލައްވާ ހުވާކުރުވުން. އެހެންނަމަވެސް ޚަބަރު ފެތުރިފައި އޮތީ މީގެ އިދިކޮޅަށް. އަޅުގަނޑު ހަމަ ދަންނަވާލާނަން ނަޝީދު އެންމެ ފުރަތަމަ ކުރެއްވި ސުވާލުގައި ވެސް ވިދާޅުވި ކަންބޮޑުވެވަޑައިގަންނަވަމޭ މީޑިޔާގައި މިގޮތަށް މި ވާހަކަތައް ދެއްކޭތީ. އެ ބޭފުޅާ ވިދާޅުވެލެއްވި ހެން ޒުވާބެއްގެ ގޮތަށްށް ދަނީ ޙަޤީޤަތުގައި. އެހެންނަމަވެސް އަޅުގަނޑު ދަންނަވާލާނަން ކޮމިޝަނުގެ ތެރޭގައި އަޅުގަނޑުމެންނަށް ރާއްޖެ މިއަދުން ވެސް ދަޢުވަތު ދެއްވާ ކިތަންމެ ވަރަކަށް ވެސް މި ވާހަކަ ސާފުކޮށްދޭން. އެހެންނަމަވެސް އަޅުގަނޑުމެންގެ ތެރޭގައި އެއްބަސްވުމެއް އޮތް. މީޑިޔާގައި އަދި މިހެން ގޮސް އަޅުގަނޑުމެން ވާހަކަދެއްކުމުގެ ބަދަލުގައި އަޅުގަނޑުމެން ކޮމިޝަނުގެ ފަރާތުން ވަގުތު ގަނެގެން ނަމަވެސް ކޮމިޝަނުގެ އެންމެން އެއްބަސް ވާ ގޮތަކަށް ހުރިހާ އެންމެން ނުވަތަ ކަނޑައެޅޭ ބަޔަކު ގޮސް ވާހަކަ ދައްކާނީއޭ. އެހެން ހަދަންޖެހޭ ގޮތަކީ ކަނޑައެޅިފައި އޮންނަ ވަކި ޕްރޮގްރާމަކަށް އަރައިފިއްޔާ އޮންނާނީ އެ ބޭފުޅުން ކަނޑައަޅުއްވާ ވަގުތުކޮޅެއްގެ ތެރޭގައި އަޅުގަނޑުމެންނަށް މި ހުރިހާ ވާހަކަ އެއް ނުދެއްކިދާނޭ. މިހެން ދެއްކިފައި އޮއްވާ ބައެއް ބޭފުޅުން މީޑިޔާ އަށް އަމިއްލަފުޅަށް އަރާވަޑައިގެން އަމިއްލަފުޅަށް އެ ވާހަކަތައް ޙަޤީޤަތުގައި ރައްޔިތުންނަށް އޮޅޭ ގޮތަށް ދެއްކީ. އޭގެ ހެއްކަކީ މިއަދު އަޅުގަނޑުމެންނާއި ރައީސުލްޖުމްހޫރިއްޔާ ބައްދަލުކުރެއްވި. ބައްދަލުކުރައްވާފައި އަޅުގަނޑުމެން ކޮމިޝަނުގައި ކަންތައްތައް ދާ ގޮތް ރައީސަށް ދަންނަވާލީމަ ރައީސް ވިދާޅުވި ބަސްފުޅުތަކުން އަޅުގަނޑަށް ހަމަ އެނގިގެން ދިޔަ ރައީސުލްޖުމްހޫރިއްޔާ އަށް މިކަންކަން މަޢުލޫމާތު އަރުވާފައި އޮތީ ހަމަ ކަޑައެޅިގެން ނުބައިކޮށް. އެއީ ވިދާޅުވި ވިއްޔަ 160 ޤާޟީން ތި ގޮތަށް މިންގަނޑުން އިއްތިފާޤުން ނިންމިގެން އަޅުގަނޑުމެން އެއްބަސްވެވިގެން 160 ހުވާކުރައްވަން އުޅުނީމާ ކީއްވެގެންހެއްޔޭ ޤާނޫނާ ޚިލާފަށް ކުރެވޭ ކަމެއްގެ ވާހަކަދެއްކެވި. ވިދާޅުވި އެ ގޮތަށް ޚަބަރު ތިމަން ބޭފުޅާ އަށް އެ ޚަބަރު އަރުވައިގެންނޭ. އެ ޚަބަރު ބަޔަކު އެ މަޢުލޫމާތު އަރުވައިގެންނޭ އެ ގޮތަށް އަޅުގަނޑަށް ވިސްނެނީ. ތިމަން ބޭފުޅާ މިއަދު ތިމަން ބޭފުޅާގެ އޯޑަރަށޭ ޖުޑީޝަލް ސަރވިސް ކޮމިޝަން ޕޮލިހުން ބަންދުކުރީ. މިހާރު މި ދޫކޮށްލަނީއޭ. މިހާރު ތިކަން ތިމަންނައަށް އެނގުނީ ނޫންހޭ މި. އެހެންވީމާ، މި ހުރިހާ ކަމަކުން ވަރަށް ރަނގަޅަށް އިނގޭ މީ ޚިޔާލު ތަފާތުވާނެ ޖާގަ ނެތް މައްސަލަ އެއް ކަމުގައި އަޅުގަނޑު ހަމަ ދަންނަވަން. 
ސިވިލް ސަރވިސް ކޮމިޝަނުގެ މެންބަރ ޑޮކްޓަރ މުޙައްމަދު ލަޠީފު ވާހަކަދެއްކެވުން:

އާދެ މި ފުރުޞަތުގައި އިސްކަން ދެއްވި ކަމަށްޓަކައި ވަރަށް ބޮޑަށް ޝުކުރުދަންނަވަން. އަޅުގަނޑުވެސް ހަމަ ތި ބޭފުޅުން ހިތްޕުޅުގައި އުފެދިފައި ވާ އެކިއެކި، ހިތްޕުޅަށް އުނދަގޫ ވާ ކަންތައްތައް ސާފުކޮށް އެރުވުމަކީ މި ކޮމިޝަންގެ ވަރަށް ބޮޑު މަސްއޫލިއްޔަތަކަށް މިހާރު މި އޮތީ ވެފަ. އެހެންވީމާ، އަޅުގަނޑު ވެސް ހަމަ ދެތިން ޖުމްލަ އަށް ވުރެ ކުޑަ ތަންކޮޅެއް ދިގުވާނެ އިނގޭތޯ. އެހެންނަމަވެސް އަޅުގަނޑު ހީކުރަން މާފުކުރައްވާނެ ކަމަށް. އާދެ، އަޅުގަނޑު ޖުޑީޝަލް ސަރވިސް ކޮމިޝަންގައި މި އިންނަނީ ސިވިލް ސަރވިސް ކޮމިޝަންގެ ރައީސްގެ ހައިސިއްޔަތުން. އެ ނަމުގަ. ދެން އެހެން އިންނައިރު އަޅުގަނޑު ކުޅެންޖެހެނީ ކޮންކަހަލަ ދައުރެއް ބާވައޭ އަޅުގަނޑު ހިތަށް އަރާ. ދެން އަޅުގަނޑު އެހާ ބޮޑަށް. މާ ބޮޑަކަށް ޤަބޫލުކުރެވިފައި އޮންނަ ކަމެއް ނޫން މި ދައުލަތް ހިންގުމުގެ ނިޒާމު މިހާރު އާ ޤާނޫނުއަސާސީގައި ޤަރާރުކޮށްފައި ވާ ގޮތަށް ބަލާއިރު މުސްތަޤިއްލުކޮށް ހިންގަންޖެހޭ މުއައްސަސާތަކަކާ އެ ސިޔާސީ ޕާޓީތައް އެކުވެގެން މަލްޓި ޕާޓީ ސިސްޓަމު އުފެދުމާ އެކުގައި ހިންގަންޖެހޭ މުއައްސަސާތަކާ މިހެން ހުންނައިރު އަޅުގަނޑު ހިތަށް ވަދެފައި އޮންނަނީ މުސްތަޤިއްލު މުއައްސަސާތަކަކީ ހަމަ މުސްތަޤިއްލުކަން މަތީ އެ ތާނގައި ތިބޭ މެންބަރުން ކޮންސްޓިޓުއެންސީ އުސޫލުން ވަކާލާތުނުކޮށް މުސްތަޤިއްލުކަން މަތީ ހިންގަންޖެހޭ ތަންތަނޭ. އޭގައި މައްސަލަ އެއް ނެތް. އެކަން އަދި ކޮންމެ ގޮތަކަށް ވިސްނުނު ކަމުގައި ވިޔަސް. އެ ތަނުގައި އަޅުގަނޑު މި އިންނަނީ ސިވިލް ސަރވިސް ކޮމިޝަންގެ ރައީސްގެ ހައިސިއްޔަތުން. އެހެންވީމާ، އަޅުގަނޑު ވަރަށް މަސައްކަތްކުރަން އެ ގޮތުން އެ ތަނަން ލެވޭނެ ހުރިހާ ހިއްސާ އެއް ލެވޭތޯ. ސިވިލް ސަރވިސް ކޮމިޝަންގެ ތެރޭގައި އުފައްދާފައި ހުރި ގިނަގުނަ ގަވާއިދުތަކާއި މިކަހަލަ ކަންތައްތަކުގެ ފައިދާ އާއި ލާބަ އެ ތަނަށް ކޮށްފައި އޮންނާނެ. ހަމަ ފުރަތަމަ ދުވަހުން ފެށިގެން ހުރިހާ ގަވާއިދުތައް އެކުލަވާލުމުގައި ހަމަ 99 އިންސައްތަ މި ކޮޅުން ހިއްސާ ލައިދީފައި އޮންނާނީ. ދެން އެއަށް ގެންނަންޖެހޭ ފަނޑިޔާރުން ކަމަށް ވާތީ ޖުޑިޝަރީ ކަމަށް ވާތީ ގެންނަންޖެހޭ ކުދިކުދި ބަދަލު ގެނެއްސަ. އޭގެއިތުރުން ސުޕްރީމް ކޯޓު ޢައްޔަންކުރުމުގެ ކަންތަކުގައި އަޅުގަނޑު ލިޔުމެއް މަތިކޮށްދިނިން ފަނޑިޔާރުން ޢައްޔަންކުރުމާ ބެހޭ ގޮތުން ޗީފް ޖަސްޓިސް އޮސްޓްރޭލިޔާގެ ޗީފް ޖަސްޓިސްކަން ކުރައްވާފައި، އޮކްސްފޯޑް ޔުނިވަރަސިޓީގައި ކިޔަވައިދެއްވަން އުޅުއްވާ ބޭފުޅަކު ލިޔުއްވާފައި ފަނޑިޔާރުން ޢައްޔަންކުރުމާ ބެހޭ ގޮތުން ލިޔުއްވާފައި އޮތް އެ ކަމާ ބެހޭ ލިޔުމެއް ވެސް ގެނެސް ކޮމިޝަންތެރޭގައި ހިއްސާކޮށް، މާނައަކީ އެކަމުގެ ޤާބިލުކަން ކޮމިޝަންތެރޭގައި އިތުރުކޮށް މިކަހަލަ މަސައްކަތް ކުޑަކޮށް ކޮށްލާ ހެދިން. ދެން މި މައްސަލައިގައި 285ގައި، ޤާނޫނުއަސާސީގެ 285 ވަނަ މާއްދާގެ ދަށުން ފަނޑިޔާރުން މިހާރު ފަނޑިޔާރުކަމުގައި ތިއްބެވި ބޭފުޅުން ފަނޑިޔާރުކަމަށް ޢައްޔަންކުރުން ނުވަތަ ދޫކޮށްލުމުގެ މައްސަލައިގައި، އަޅުގަނޑަށް ވެސް ކޮމިޝަންތެރޭގައި ފުރަތަމަ ދުވަހުން ފެށިގެން ވެސް އަޅުގަނޑަށް ވެސް ބުނެވެމުން އައިއްސަ އޮންނާނީ މިކަން ކުރުމުގައި ހާދަ ރަނގަޅޭ ފަނޑިޔާރުންގެ ޤާނޫނު އޮތިއްޔާ. ޢިއްޒަތްތެރި މެންބަރުންގެ އަރިހުން މާފަށް އެދެމުން އަޅުގަނޑު ދަންނަވަން ކޯޓުތަކުގެ ޤާނޫނަށްވުރެ އަޅުގަނޑަށް މި ކަމުގައި މުހިއްމު ވަނީ ފަނޑިޔާރުންގެ  ޤާނޫނު. އެއީ 285 ވަނަ މާއްދާގެ ދަށުން ފަނޑިޔާރުން ޢައްޔަންކުރުމުގައި ކޯޓުތައް ކިތައް ކޯޓުތޯ ހުންނާނީ ބަލާފައި ފަނޑިޔާރުން ދޫކޮށްލުމުގެ ފުރުޞަތެއް ނޯވޭ. 285 ވަނަ މާއްދާގައި އޮންނަނީ ޝަރުތުތައް އެކަނި ބަލަން. ޝަރުތު ހަމަވެއްޖިއްޔާ ފަނޑިޔާރުކަން ދޭންޖެހޭ. ޝަރުތު ހަމަ ނުވެއްޖިއްޔާ ދޫކޮށްލަންޖެހެނީ. ކޯޓުގެ އަދަދު ގިނަޔަސް މަދަސް. އެއީ ދެން މީ އަޅުގަނޑުގެ ތަރުޖަމާއަކަށް ވެދާނެ. އެހެންނަމަވެސް ފަނޑިޔާރުންގެ ޤާނޫނެއް އޮތުމުގެ މުހިއްމު ވާހަކަ އަޅުގަނޑު ދައްކަން. އެހެންނަމަވެސް އެއީ އެއްވެސް ހާލެއްގައި ކޮމިޝަންގެ ތެރޭގައި މި އޮތް ރަޢުޔު އެ ޤާނޫނެއް ނެތަސް ޢައްޔަންކުރެވޭނެތޯ ނޫންތޯ އެއަށް ސުވާލުއުފައްދައިގެނެއް ނޫން އަޅުގަނޑު އެ ވާހަކަދައްކަނީ. ހަމަ އުފެއްދޭނެ ކަމަށް ކޮމިޝަންތެރޭގައި ބުރަވެފައި އެ އޮތީ ޤާނޫނުއަސާސީ އާއި ޤާނޫނާ އެއްގޮތަށް ކަމަށް މި ބެލެވެނީ. ދެން މި ކޮމިޝަންތެރޭގައި ވަރަށް ގިނަ ފަހަރަށް އަޅުގަނޑުގެ ހައިސިއްޔަތާ ކުރިން ޢިއްޒަތްތެރި މެންބަރަކު ވިދާޅުވި ހައިސިއްޔަތާ ގުޅޭ ގޮތުން ވަަރަށް މިކަހަލަ ކަންތައްތައް އަޅުގަނޑާ ހަވާލުވާ ގޮތް ވޭ. ކުރީގައި ޢިއްޒަތްތެރި މެންބަރަކު ވިދާޅުވި ފަދައިން މިކަން ނުވެ ލަސްވާތީ 2 ފެބްރުއަރީ އޭ އަޅުގަނޑު ވެސް ހަނދާންވަނީ. އެ ހިސާބުގައި އަޅުގަނޑުގެ ހުށަހެޅުމެއް އެޖެންޑާކުރިން. އެޖެންޑާ ކުރިއިރު އޭގައި ވެސް ހިމަނާފައި އޮންނާނެ ފަނޑިޔާރުންގެ ޤާބިލިއްޔަތު ހުންނަންވާ ގޮތުގެ ހުށަހެޅުމެއް ވެސް ލިޔުމެއް ވެސް އޮންނާނެ. އެހެންވީމާ، ފަނޑިޔާރެއްގެ ކިބައިގައި ހުންނަންޖެހޭ ޢިލްމީ ފެންވަރާއި މިކަހަލަ ކަންކަމުގެ ޚިޔާލެއް ވެސް އޮންނާނެ. ދެން އަދި 285 ގެ ދަށުން ނޫނަސް މިހާރުވެސް ފަނޑިޔާރުން ހުސްވާ މަޤާމުތަކަށް ހޯދުމުގައި އިޢުލާނުކުރަމުން ގެންދަނީ ތި ބޭފުޅުން މީޑިޔާގެ ތެރެއިން އައްސަވާފަ ވެސް އޮވެދާނެ ބައެއް އިޢުލާނު. ދާދި ފަހުން ވެސް ކޮމިޝަނުން އިޢުލާނެއްކޮށްފައި ވާނެ. އޭރު މިންގަނޑުތަކެއް އޮންނާނީ ކަނޑައަޅާފަ. އޭގެތެރޭގައި އޮންނާނީ ޤާޟީން. ޤާޟީންނަށް އޮންނާނީ ޤާނޫނު އެންޑު ޝަރީޢާ. ޤާނޫނާއި ޝަރީޢާގެ ރޮގުން ޑިގްރީ އެއް އޮތުން. މެޖިސްޓްރޭޓުންނަށް އޮންނާނީ ޑިޕްލޮމާ. އެއާ އެކުގައި ދެން ތަޖުރިބާ ހުންނާނެ އެކި ފެންވަރަށް. އެއީ އެންމެ ދަށް ފެންވަރު. އެހެންގޮސް ހަމަ މެޖިސްޓްރޭޓުންނަށް ވެސް ހަމަ އޮންނާނެ މާސްޓަރސް ޑިގްރީ އޮވެއްޖިއްޔާ ވެސް ވަދެވޭނެ ޕީ.އެޗް.ޑީ އިން ވެސް ވަދެވޭނެ. މާރސްޓަރސް ޑިގްރީ އާއި ޕީ.އެޗް.ޑީ އިން ކުޑަކޮށް އެޖެސްޓުކުރާނީ ތަޖުރިބާ. ތަޖުރިބާ އެޖެސްޓުކުރާ ގޮތަށް އޮންނާނީ. އެންމެ  ފަހުން ކުރި އިޢުލާނުގެ ނަތީޖާއަކީ ޢިއްޒަތްތެރި މެންބަރުން މި އަޑުއެއްސެވުން ވަރަށް ބޮޑަށް އެދެން. މިއީ ވަރަށް މުހިއްމު ނުކުތާ އެއް އިނގޭތޯ. އެންމެ ފަހުން ކުރި އިޢުލާނުގެ ނަތީޖާއަކީ 6 ކޯޓަށޭ އަޅުގަނޑު ހަނދާންވަނީ މެޖިސްޓްރޭޓުން ހޯދަން އިޢުލާނުކޮށްގެން އެންމެ މީހަކު ސިޓީ ލީ ޑިޕްލޮމާ ފެންވަރުގެ އެންމެ މީހަކު ސިޓީލީ. އަޅުގަނޑަށް ޝައްކު އޭނަގެ ފެންވަރު ބެލީމަ އޭނަ ވެސް ފުދިދާނެ ކަމަށް. އޭގެ މާނަ އަކީ އަތޮޅުތަކުގައި ހުރި ކޯޓުތަކަށް ފެންވަރު އަޅުގަނޑުމެން މި އުއްމީދުކުރާ ފެންވަރުގެ މީހުން ހޯދާފައި ފޮނުވުމުގެ ކުޅަދާނަކަން ލިބިފައި އަދިވެސް ނެތްވަރު. ދެން ރާއްޖޭގެ ހާލަތު އޮތް ގޮތަކީ ސުޕްރީމް ކޯޓު ފިޔަވައި ދިވެހިރާއްޖޭގެ ކޯޓުތަކުގައި މިހާރު ތިއްބެވީ 197 ފަނޑިޔާރުން. އެ 197 ފަނޑިޔާރުންގެ ތެރޭގައި ޑިގްރީ އޮތީ 35 ފަނޑިޔާރުންގެ. 197 ގެ ތެރެއިން ޑިގްރީ އޮތީ 35 ފަނޑިޔާރުންގެ... 

ރިޔާސަތުން ވާހަކަދެއްކެވުން:

ޑރ.ލަޠީފު ވަރަށް ބޮޑަށް ކުރުކޮށްލެއްވުން އެދެން. އަޅުގަނޑުމެންނަށް ދެން ބައިގަޑިއިރު ދެން ބާކީ އޮތީ. ވަރަށް ގިނަ ބޭފުޅުން ފުރުޞަތަށް އެދިވަޑައިގެންފައި އެބަތިއްބެވި. އެހެންވީމާ، ވީހާވެސް ކުރުކޮށް ވިދާޅުވެދެއްވުން އެދެން. ވަރަށް ގިނަ ބޭފުޅުން އެބަ ތިއްބެވި. އިނގޭތޯ. 

ޑޮކްޓަރ ލަޠީފް ވާހަަކަދެއްކެވުން:

އާދެ، އަޅުގަނޑު ކުރުކުރެވޭތޯ ބަލާނަން. އިނގޭތޯ އެ ހާލަތުގެ މައްޗަށް ނޫން ގޮތަކަށް ކިހިނެއްތޯ މިކަންކުރާނީ. އަޅުގަނޑުމެން ޤާނޫނުއަސާސީގައި އިނގޭތޯ. ޤާނޫނުއަސާސީ ބަލައިލާއިރު އަޅުގަނޑުމެންގެ އޮތީ ވަރަށް ވެސް އުއްމީދީ ޖުޑިޝަރީ އެއް. އަޅުގަނޑު ހަމަ ބޭނުން އެ ޖުޑިޝަރީ އަށް ވާސިލުވާން. މާދަމާ ވެސް އެއީ ދިވެހިރާއްޖޭގައި މިހާރު ތަޢާރަފުކޮށްފައި ވާ ޑިމޮކްރަސީ ނުހިންގޭނެ އެ ޖުޑިޝަރީ ޤާއިމުވެގެން ނޫނިއްޔާ. އެހެންވީމާ، ޑިމޮކްރަސީގައި ވެސް މި އޮތީ އެންމެ ލިބަރަލް، ހަމަ ދުނިޔޭގެ ހަމަ އެންމެ ލިބަރަލް މޮޑަލެއް ނެގިފަ. އެހެންވީމާ، މި ޑިމޮކްރެސީ ހިންގުމަށްޓަކައި ފުރިހަމަ ޖުޑިޝަރީ އެއް އެބަ އޮންނަންޖެހޭ. ދެން އަޅުގަނޑުގެ ޚިޔާލަކީ މި ޖުޑިޝަރީއަކަށް ވާސިލުވާން އެބަޖެހެއޭ. އެކްޝަން ޕްލޭނެއް ރާވަން. އެ އެކްޝަން ޕްލޭނަކީ ކުއްލިއަކަށް މާދަމާ ހާސިލުކުރެވޭނެ އެއްޗެއް ނޫނޭ. ހަމަ މުއްދަތުތައް ކަނޑައަޅައިގެން އެ އެކްޝަން ޕްލޭން ތެރޭގައި ހިމެނެންޖެހޭނެ މި އަވަސް ކޮށްލަނީ ތަންކޮޅެއް ސްޕީޑު. އެކްޝަން ޕްލޭންތެރޭގައި ހިމެނެންޖެހޭނޭ ފަނޑިޔާރުން ތަމްރީނުކުރެވޭނެ ގޮތާއި، އަދި ތަމްރީނުކޮށްފައި އެވަރުން އަޅުގަނޑުމެން އެ ބޭނުންވާ ޤާބިލިއްޔަތު ނުލިބޭ ކަމަށް ވާ ނަމަ ދޫކޮށްލުމުގެ ކޮމްޕެންސޭޝަން ޕެކޭޖަކާ މިކަހަލަ ގިނަ ކަންތައްތަކެއްގެ ތެރެއިންނޭ އެކަން ވާނީ. ދެން އަޅުގަނޑު ކުރިން ދެންނެވި 35 ފަނޑިޔާރުންގެ ތެރެއިން މާލޭގައި މި ތިއްބެވީ 23 އަތޮޅުތަކުގައި މި ތިއްބެވީ 11. އޭގެ މާނައަކީ އަޅުގަނޑުމެން ފަނޑިޔާރުން ފެންވަރަކީ ޑިގްރީ ކަމަށް ކަނޑައަޅައިފިއްޔާ 11 ކޯޓު، 11 ފަނޑިޔާރުން ތިއްބެވި 11 ކޯޓު ދެން ރާއްޖެ ތެރޭގައި އަތޮޅުތަކުގައި ފަނޑިޔާރުން ނުތިއްބަވާނެ އެއްވެސް ކޯޓެއްގައި. އެހެންވީމާ، ޖުޑީޝަލް ސަރވިސް ކޮމިޝަންގެ ޒިންމާއަކަށް، އެންމެ އަސާސީ އެއް ޒިންމާއަކަށް ވާނެ، ދިވެހިރާއްޖޭގެ 3 ލައްކަ ރައްޔިތުންގެ ތެރެއިން ހަމަ ވީހާވެސް ގިނަ އަދަދަކަށް މެދު ނުކެނޑި ޢަދުލުއިންޞާފުގެ ޚިދުމަތް ލިބެމުން ދިޔުން. އެ އަޅުގަނޑަކަށް ހިއެއް ނުވޭ ކޮމިޝަނުން އިހުމާލުކޮށްގެން ވާނެ ކަމެއް ހެނެއް އެއީ. އެހެންވީމާ، މިހާލަތު އޮތީ މި ގޮތަށް. އެހެންވީމާ، ދެން ބަލަންޖެހުނީ ކިހިނެއްތޯ އެހެންވީމާ، މިހާރު ތިއްބެވި ބޭފުޅުން ޢައްޔަންކުރުމުގައި މިންގަނޑަކަށް ބަލާނީ. ދެން މިކަން ޚިޔާލުގައި ބަހައްޓައިގެން ފަނޑިޔާރުންނާ އަދިވެސް އެހެން މަޝްވަރާކުރެވެންޖެހޭ ފަރާތްތަކުގެ ޚިޔާލު ވެސް ހޯދައިގެން މަޝްވަރާކުރެވެމުން ގޮސް ތަޢުލީމީ ފެންވަރަކަށް ކޮމިޝަން ތެރޭގައި އެއްގޮތަކަށް ވެސް މި ޑިގްރީއާ ހަމައަށް ދާކަށް ހަމަ އެންމެ ބޭފުޅަކު ވެސް ބޭނުންފުޅެއް ނުވޭ. މި ވަގުތަކު. އިޔާދަކުރުމުގެ ކަންތަކުގައި. ސަބަބަކީ ހަމަ މިދަންނަވާ ނަތީޖާ ނުކުންނާނެތީ. އެހެންވީމާ، އެ ކުޑަ ކޮމިޓީގެ މަސައްކަތަށްފަހު ތަޢުލީމަށް، މި ސެޓްފިކެޓު 3 ހުށަހެޅުނީ. ހުށަހެޅުނީމަ ތި ބޭފުޅުން ވިދާޅުވެދާނެ ކަންނޭގެ ނާ، އެވަރު ކަމަކު ނޭދެއެއް ނޫންހޭ. ދެން މިހާރު ރައްޔިތުންގެ މަޖިލީހުގައި އޮތް ބިލު ފަނޑިޔާރުންގެ ބިލު. ފަނޑިޔާރުންގެ ބިލު ބައްލަވާލެއްވީމަ، އަޅުގަނޑު މުވައްޒިފެއް ލައްވާ ވެބްސައިޓުން ޑައުންލޯޑުކުރެއްވީ. އަޅުގަނޑު އުއްމީދުކުރަން ރަނގަޅު އެއްޗެއް ކަމަށް ލިބިފައި މި އޮންނަނީ.  މިހާރު ހުށަހެޅިފައި މި އޮތް ބިލުގައި މި އޮންނަނީ ޤާނޫނު ނުވަތަ ޤާނޫނާއި ޝަރީޢާގެ ރޮގުން، ނުވަތަ ޝަރީޢާގެ ރޮގުން ދިވެހި ސަރުކާރު ޤަބޫލުކުރާ ތަނަކުން ޑިގްރީ އެއް ހާސިލުކޮށްފައިވާ މީހަކު ކަމުގައިވުން. އެއީ (އ). 12 ވަނަ މާއްދާގެ (އ) މި ދެންނެވީ. (ވ) އިނގޭތޯ.  (ވ) ގައި މި އޮންނަނީ މި މާއްދާގެ (އ) އެހެން އޮތް ނަމަވެސް މިހާރު ޢަމަލުކުރަމުން ދާ ޤާނޫނުއަސާސީ އަށް ޢަމަލުކުރަން ފެށުމުގެ ކުރިން ޢައްޔަންކޮށްފައިވާ ފަނޑިޔާރުންގެ ޢިލްމީ ޤާބިލުކަން ކަނޑައެޅުމުގެ މިންގަނޑަކީ އެ ފަނޑިޔާރަކު ޢައްޔަންކުރެވުނު އިރު ޢިލްމީ ޤާބިލުކަން ބެލުމުގައި މިންގަނޑެއް ކަމުގައި ކަނޑައަޅާފައިވާ މިންގަނޑެވެ. ދެން ކޮންތާކުންތޯ ޚިޔާލެއް ހޯދާނީ. އެހެންވީމާ، މި އުސޫލު ކޮންމެވެސް ގޮތަކަށް ކޮންމެވެސް އަސްލެއްގެ މައްޗަށް ބިނާކޮށްގެން މިކަންކަން ކުރަން މި ޖެހެނީ. އެހެންވީމާ، ޢިލްމީ ގޮތުން ކުއްލިއަކަށް އެރޭނީ  ކޮން އުސްމިނަކަށްތޯ ވަރަށް ބޮޑަށް ވިސްނަން އެބަޖެހޭ. އެހެންވީމާ، މި ތަނުގައި އެހެންވީމާ، ފަނޑިޔާރުންގެ ކޮމިޓީއަކާ މަޝްވަރާކުރަން ކޮމިޝަނުން ޚިޔާލުކުރީ ވެސް އެހެންވެ. އެންމެ ފުރަތަމަ އެ ހަވާލު ކުރެވުނު ކުޑަ ކޮމިޓީ އަކީ މި ކަންތައް ކުރަން ހަވާލުކުރެވުނު ކޮމިޓީއަކަށް ވުރެ ބޮޑަށް މިކަހަލަ ކަންތައްތަކާ މެދު ޚިޔާލުދިނުމަށް ހަވާލުކުރެވުނު ކޮމިޓީ އެއް. އަދި އަޅުގަނޑު އެއް ޕޮއިންޓު އެބަ އޮތް އިޒުނަ ދެއްވައިފިއްޔާ. އެއީ އަޚްލާޤުގެ ކަންތައް. އަޚުލާޤުގެ ކަންތަކުގައި ވެސް އިނގޭތޯ. އަޚްލާޤަކީ އެނގިވަޑައިގަންނަވާނެ ސަބްޖެކްޓިވް ކަމެއް އެއީ. އިނގިރޭސި ބަހުން އަޅުގަނޑު މި ދެންނެވީ. އޭގެ މާނައަކީ މިތާ މި ތިއްބެވި 15 ބޭފުޅުން ތިއްބެވިއްޔާ 15 ބޭފުޅުން ހިތްޕުޅުގައި އޮންނާނެ 15 މިންގަނޑު. އަޅުގަނޑު މިހާރު ވެސް ބަލާފަ އެއް ނޫން މިދެންނެވީ އިނގޭތޯ. އެއީ އަޚްލާޤުގެ މިންގަނޑަކީ ކޮބައިތޯ ބަލައިފިއްޔާ. އެއީ ވަރަށް ސަބްޖެކްޓިވް އެއްޗެއް އިނގޭތޯ. އެހެންވީމާ، މި ވާ ގޮތަކީ އަލަށް މުވައްޒިފަކު ޢައްޔަންކުރާއިރު އެއީ ޖުޑިޝަރީ ނޫނަސް އެހެން ދިމާލަކުން ވިޔަސް ޢައްޔަންކުރާ އިރު އަޅުގަނޑުމެން ހަމަ އިންޓަވިއުކޮށް ހަދައިގެން މިންގަނޑުތައް ކަނޑައެޅިދާނެ. އެކަމަކު ވަޒީފާއެއްގައި ހުރި މީހަކު ދޫކޮށްލާއިރު އެބަޖެހޭ ވަރަށް ބޮޑު ބެލުންތަކެއް ބަލަން. އެއީ ގިނަ ފަހަރު މި ދޫކޮށްލެވެނީ ޝަރީޢަތަށް ސާބިތުކުރެވޭނެ ކުށެއް ވެސް ކުރެވިގެން. އެހެންވީމާ، ނިޒާމަށް ގެނެވޭ ބަދަލަކުން އަޅުގަނޑުމެން ކުރިއެރުމެއް ހޯދަން ދޫކޮށްލާއިރު ވެސް ބަލަންޖެހޭ ބެލުންތަކެއް އެބަހުރޭ. އެހެންވީމާ، ވަރަށް ބޮޑަށް ވާހަކަ ދައްކާފައި އިނގޭތޯ ފުރަތަމަ ވެސް 29 ކަމެއް ލިސްޓުރެވުނު ވާހަކަ ދެކެވޭއިރު އަޅުގަނޑު ހަނދާނުން މި ދަންނަވަނީ 29 ކަމުގެ ތެރޭގައި ހަމަ އޮންނާނެ ކަމަށް އަޅުގަނޑު ދަންނަވަންޖެހޭ ހަމަ ބައިސްކަލު ބައްތި ނުދިއްލި ހުރެގެން ދުއްވިގެން ކުރެވޭ ކުށް ވެސް. މިދެންނެވީ ކުދިކުދި ކަންތައް ވެސް ހިމަނައިގެން އެ ލިސްޓުކުރެވިފައި ވާނީ. އެއީ ކީއްވެގެންހޭ އަޅުގަނޑު މުޤައްރިރަކަށް އަޅުގަނޑު ލާ ހައިސިއްޔަތަކީ ސިވިލް ސަރވިސް ކޮމިޝަންގެ ރައީސް ވީމަ. އެހެން ހައިސިއްޔަތަކުން ނެއް ނޫން. ވަޒީފާގެ ކަމެއް ކަމަށް ވާތީ މި ބޭފުޅުން ސިވިލް ސަރވިސް ކޮމިޝަންގެ ރައީސްއާ މި ހަވާލުކުރަނީ. އެއީކީ އެހެން މަޞްލަޙަތެއް އޭގައި އޮވެގެނެއް ނޫން. އެކަމަކު ވަރަށް ބޮޑަށް އެކަން ދެނެވަޑައިގަންނަވަންވާނެ ހުރިހާ ބޭފުޅުން ވެސް. ވަޒީފާއާ ބެހޭ ކަމެއް ކުރަން ލާން އެންމެ އެކަށީގެންވާނީ އެ ތަނުގައި އިންނަ މީހަކަށް ވާތީ، އަޅުގަނޑު ކަމަށް ވާތީ، ސިވިލް ސަރވިސް ކޮމިޝަންގެ ރައީސް ކަމަށް ވާތީ މި ހަވާލުވަނީ. ފަނޑިޔާރުންގެ ކުޑަ ކޮމިޓީއަކާ މަޝްވަރާކުރި އިރު އެ ބޭފުޅުންގެ ތެރޭގައި ޚިޔާލު ތަފާތު، އިނގޭތޯ އެވަރު ކުދި  އެއްޗެހި ނުލާން. އެކަމަކު ބުރަވެވުނީ އެ އެއްޗެހި ވެސް ބަލަން. ސަބަބަކީ ކީއްވެގެންހޭ އެ ފަނޑިޔާރު ކުރިމައްޗަށޭ އެއްކަލަ  ބައްތި ނިވިފައި ހުރެގެން މައްސަލަޖެހޭ މީހާ ވެސް ގެންނާނީ. އެހެންވީމާ، ބަލަމާ ހިނގާށޭ. އެހެންވީމާ، މި މީޑިޔާ ތެރޭގައި މިހާ ބޮަޑަށް މި ބޮޑުކޮށްލައިގެން މި އުޅޭ ފެންވަރެއްގައި އެ ގޮތަށް އެ ކަންތައްތައް އެ އުޅޭ، އެއީ ހަމަ އަޅުގަނޑު ދަންނަވާނީ މިކަހަލަ ޤައުމުގެ ބޮޑެތި ކަންތައްތައް ރަނގަޅަށް ޤަރާރުނުކުރެވިގެން އުޅޭ ދުވަސްވަރެއްގައި ވަރަަށް ނާޒިންމާދާރު ގޮތެއްގައި ކުރެވޭ ކަންތައްތައް ވަރަށް މީޑިޔާގެ ތެރޭގައި އެބަ އުޅެއޭ. ތި ބޭފުޅުން ކަންބޮޑު ތިވަޑައިގަންނަވަނީ، ހަމަ ކަންބޮޑުވެވަޑައި ތި ގަންނަވަނީ ހަމަ  ކަންބޮޑުވެވަޑައިގަންނަވަން ވެގެން ކަމަށް އަޅުގަނޑު ދަންނަވާނީ ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ވަރަށް ގިނަ ބޭފުޅުން ފުރުޞަތަށް އެދިވަޑައިގެންފައި އެބަ ތިއްބެވި. އެ ގޮތުން ކޮމިޝަންގެ މެންބަރުންނަށް އަޅުގަނޑު ފުރުޞަތުއަރުވާނަން. އާދަމް މުޙައްމަދު ޢަބްދުﷲ. 

ޖުޑިޝަލް ސަރވިސް ކޮމިޝަނުގެ މެންބަރު އާދަމް މުޙައްމަދު ޢަބްދުﷲ ވާހަކަދެއްކެވުން:

` الحمد لله وبه نستعين އާދެ، އަޅުގަނޑު ވެސް ވަރަށް އުފާވެއްޖެ، މިއަދު އަޅުގަނޑުމެންގެ ރައްޔިތުންގެ މަޖިލީހުގެ މިނިވަން މުސްތަޤިއްލު ކޮމިޝަންތަކާ ބެހޭ ކޮމިޓީ އަށް ހާޒިރުވެ އަޅުގަނޑުމެންގެ ކޮމިޝަނުގެ ކަންތައްތައް ހިނގަމުން ދާ ގޮތާ ބެހޭ ގޮތުން އަޅުގަނޑުމެންނާ ސުވާލުތައް ކުރައްވައި، ތި ބޭފުޅުން ތި ބައްލަވަމުން ގެންދަވާ މިންގަނޑުތަކާ އެއްގޮތަށް މިކަން ހިނގަމުންދޭތޯ ނުވަތަ ނޫންތޯ، ބެއްލެވުން އެއީ ވަރަށް ރަނގަޅު ކަމެއް ކަމަށް އަޅުގަނޑުމެން، އަޅުގަނޑު ހަމަ ގައިމުވެސް އަޅުގަނޑު ދެކެން. ހަމަ ގައިމުވެސް އަޅުގަނޑު ހުވާކޮށްގެން އެ ކޮމިޝަނަށް މި އައީ ޤާނޫނުއަސާސީގައި ބުނާ ހުވާކޮށްގެން ޤާނޫނުއަސާސީ ނެގެހެއްޓުމަށްޓަކައި އެ ޤާނޫނުއަސާސީގައި ބުނާ އުސޫލުތަކާ އެއްގޮތް ވާ ގޮތުގެ މަތިން. އަދި ކޮމިޝަންގެ ޤާނޫނުގައި ބުނާ އުސޫލުތަކާ އެއްގޮތް ވާ ގޮތުގެ މަތިން. އަޅުގަނޑުމެން ކޮމިޝަންގެ ކަންތައްތައް ކުރަމުންދާއިރު ރަނގަޅަށް ކުރުމުގެ މައްޗަށް އޭގައި ކަނޑައެޅިފައި ވާ އުސޫލުތަކާ އެއްގޮތަށް. ދެން އަޅުގަނޑު މި ކޮމިޝަނަށް ޖޮއިންވީ ތާރީޚެއް ކަމަށް އަޅުގަނޑަށް ހަނދާންވަނީ އޭޕްރީލް މަހުގައޭ މި އަހަރުގެ. ދެން  އަޅުގަނޑު އެ ހިސާބަށް...(ވަގުތުކޮޅަކަށްފހު) އާދެ، ޝުކުރިއްޔާ އިނގޭތޯ. އެ ހަނދުމަފުޅުކޮށްދެއްވި ކަމަށްޓަކައި. ދެން ކޮންމެއަކަސް އަޅުގަނޑު އެ ހިސާބުން ފެށިގެން އަޅުގަނޑު އައި އިރުގައި މި މަސައްކަތް ފެށިފައި އޮތީ. މިހާރު އަޅުގަނޑުމެންގެ ތެރޭގައި މިހާރު އެންމެ ޝަކުވާ ބޮޑުވެގެން އުޅޭ އަދި އެ ވާހަކަ ދެކެވޭ ޤާނޫނުއަސާސީގެ 285 ވަނަ މާއްދާގެ ދަށުން އެ ޤާނޫނުއަސާސީ އަށް ޢަމަލުކުރަން ފެށުނު އިރުގަ ތިބި ފަނޑިޔާރުން ދާއިމީ ކުރުމާ ބެހޭ މައްސަލައާ މެދުގައި ގޮތެއް ކަނޑައަޅާ މިންގަނޑެއް ފާސްކުރުން. ދެން އެކަން ހިނގާ ދިޔަ ގޮތް ކުރު ގޮތަކަށް ދެންމެ މި ކޮމިޝަންގެ ރައީސް ވެސް ވަރަށް ރަނގަޅަށް ސާފުކޮށްދެއްވައިފި. ދެން މިހާރު ފަަސްވެފައި އޮތް މިންގަނޑަކީ އެއީ އަޅުގަނޑު ދަންނަވާނީ އެއީ ކޮމިޝަންގެ ގާތްގަނޑަކަން 9 މެންބަރުން އެ މައްޗަށް އިއްތިފާޤުވެފައި ވާ މިންގަނޑެކޭ. އެހެންވީމާ، އެ މިންގަނޑާ މެދުގައި މިހާރު ޖަދަލުކޮށް ބަހުސްކުރުމަކީ އެއީ ކޮންމެހެން ކޮމިޝަންގެ މެންބަރުންގެ ތެރޭގައި އޮވެގެން ވާނެ ކަމެއް ކަމަކަށް އަޅުގަނޑަކަށް ޤަބޫލެއް ނުކުރެވޭ. ދެން އޮތީ މި މިންގަނޑު އަޅުގަނޑުމެން އެކުލަވާލިއިރުގައި މި މިންގަނޑު ކިހާ ވަރަކަށްތޯ ޤާނޫނުއަސާސީ އާއި އެއްގޮތްވާ ގޮތުގެ މަތިން ޤާނޫނުއަސާސީގެ ރޫހުގައި އަޅުގަނޑުމެންނަށް މިކަން ކުރެވުނީ. އެކަން ކިހާވަރަކަށްތޯ ކަށަވަރުވެފައި އޮތީ. އެއީ ކަންނޭނގެ ތި ބޭފުޅުން މިހާރު އަޅުގަނޑުމެންނާ އެންމެ ބޮޑަށް ސުވާލުކުރައްވައިގެން ސާފުކުރަން ބޭނުންފުޅު ވާ ކަމަކީ ވެސް. ކޮންމެއަކަސް އަޅުގަނޑަކީ ހައިކޯޓު ތަމްސީލުކުރުމުގެ ގޮތުން ކޮމިޝަނުގައި ހުންނަ ފަނޑިޔާރެއް. ދެން ކޮންމެ ވަގުތެއްގައި މީޑިޔާ އިން އަޅުގަނޑުމެން ފަނޑިޔާރުން އެރުމަކީ އެހާ ފަސޭހަކަމެއް ނޫން. އެހެންނަމަވެސް އަޅުގަނޑުމެން އުސޫލު ޤާއިމުކުރީ ހަމަ އަޅުގަނޑު ވަރަށް އިޚްލާޞްތެރިކަމާ އެކު މިދަންނަވަނީ އަޅުގަނޑަކީ ފަނޑިޔާރަކަށް ވާތީ ކޮންމެހެން މި ކަމުގައި އަޅުގަނޑުގެ މަޞްލަޙަތެއް ހަމައެކަނި އޭގައި އޮންނާތީ އެއް ނޫން. ޤާނޫނުއަސާސީގައި އެބަ ބުނޭ އަޅުގަނޑުމެންގެ މެންޑޭޓު. ވާހަކައަކީ ކޮމިޝަންގެ މެންބަރުންނަކީ ކޮބައި ކަމާއި ކޮމިޝަނުން ކުރަންޖެހޭނެ ކަންތައްތައް. އެހެންވީމާ، ކޮމިޝަނުގެ މަސްއޫލިއްޔަތުތަކުގެ ތެރޭގައި ގައިމުވެސް 285 ވަނަ މާއްދާގެ ދަށުން ކުރަންޖެހޭ ކަންތައްތައް އަޅުގަނޑުމެން ކުރަންޖެހޭނެ، ކޮމިޝަންގެ މެންބަރެއްގެ ގޮތުގައި އޭރުގައި ހުރި ކޮންމެ މީހަކު، އިނގޭތޯ. އެއީ ފަނޑިޔާރެއް ކަމަށް ވިޔަސް އަދި އެހެން ބޭފުޅެއް ކަމަށް ވިޔަސް. ހަމަ ޔަޤީނުން ވެސް ކޮމިޝަނުގެ މެންބަރުންގެ ތެރޭގައި ފަނޑިޔާރުންގެ ބަޔަކު އިނގޭތޯ، ހަމަޖައްސާފައި މި އޮންނަނީ ވެސް ފަނޑިޔާރުންނާ ބެހޭ ކަންކަން މި ކޮމިޝަނުން ކުރަނީ ވެސް. އެހެންވީމާ، އެކަންކަން ކުރެވެމުން ދާއިރުގައި އެބޭފުޅުންގެ ވެސް ޚިޔާލާއި މަޝްވަރާއާ މިކަންކަން ހިއްސާވެގެން އެ ކަންކަން ނިމިގެން ދިޔުމަށްޓަކައި. އެއީ އަޅުގަނޑަކަށް ހިޔެއް ނުވޭ އެއްވެސް މީހަކު އެކަމާ މެދުގައި ޖަދަލެއް ބަހުސެއް ކުރާނެހެނެއް. ދެން ކޮމިޝަނުގެ ޤާނޫނުގެ 20 ވަނަ މާއްދާގެ (ނ) އާއި ހަވާލާދެއްވާ ބޭފުޅަކު ދެންމެ ސުވާލުކުރެއްވީމާ އަޅުގަނޑު ހިތަށް އެރީ އެކަން އަޅުގަނޑު ސާފުކޮށްލާފައޭ އަޅުގަނޑު ބޭނުންވާ ވާހަކަ ދަންނަވާލާނީ. އެއީ 20 ވަނަ މާއްދާގެ (ނ) ގައި މި ބުނަނީ އެއްވެސް މެންބަރެއްގެ އަމިއްލަ މަޞްލަޙަތެއް ނުވަތަ ދައުރެއް ނުވަތަ މާލީ ފައިދާ އެއް އޮތް މައްސަލަ އެއް ނިމުމުގައި އެއްވެސް މިންވަރަކަށް އެ މެންބަރަކު ބައިވެރިވެގެން ނުވާނޭ. އާދެ، މިހާރު މިތަންކޮޅު މިހެން އޮތީމަ ކަންނޭނގެ ބައެއް ބޭފުޅުން އެ ސުވާލުކުރައްވަފާނެ އަޅުގަނޑު މިސާލަކަށް ފަނޑިޔާރެއްގެ ގޮތުގައި އެ ތާނގައި އިންނަ އިރުގައި ފަނޑިޔާރުންނާ ބެހޭ މިކަން ކުރުމުގައި އަޅުގަނޑަށް އަހުލިއްޔަތު ލިބިގެންވޭތޯ، އެކަން ކުރެވިދާނެތޯ ޤާނޫނީ ގޮތުން. އާދެ، އަޅުގަނޑު ދަންނަވާނީ ޤާނޫނުއަސާސީ ބައްޓަންކުރެވިފައި އޮތް ގޮތުން ޤާނޫނުއަސާސީގެ މި ކޮމިޝަނުގެ މެންޑޭޓުގެ ތެރޭގައި މަސްއޫލިއްޔަތުތަކުގެ ތެރޭގައި ކުރަންޖެހޭ އެއް ކަމެކޭ މި ކަމަކީ. އެހެންވީމާ، މެންބަރެއްގެ ގޮތުން އަޅުގަނޑު މަސައްކަތްކުރަނީ ކޮންމެހެން އަޅުގަނޑުގެ މަޞްލަޙަތުގައި މުޅި ޢާއްމު މުޅި ޖުޑިޝަރީ އަށް އަމާޒު ވާ ހުރިހާ ފަނޑިޔާރުންނަށް އޭގެ ސަބަބުން އަސަރުކުރާ ކަމެއް ބައްޓަންކުރުމަށްޓަކައި އެ ކަމާ ގުޅޭ ގަވާއިދެއް ނުވަތަ އަޅުގަނޑުމެންނަށް އެއްބަސްވެވޭ މިންގަނޑެއް އެކުލަވާލުމަށްޓަކައި އަޅުގަނޑުމެން މަސައްކަތްކުރަނީ. އެހެންވީމާ، އަޅުގަނޑު ދަންނަވާނީ މި ކަމަކީ މިއީ އެއްގޮތަކަށް ވެސް ކޮމިޝަނުގެ ޤާނޫނުގެ 20 ވަނަ މާއްދާގެ (ނ)އާ ޚިލާފަށް އަޅުގަނޑުމެން އަޅުގަނޑު ހަމަގައިމު ވެސް ކުރާކަމެއް ނޫނޭ. އެއީ އަޅުގަނޑަށް އެކަނި އޭގެ މަޞްލަޙަތު އޮތް ކަމެއްގެ މައްޗަކަށް ނޫން އަޅުގަނޑު ކޮމިޝަނުގައި އިނދެގެން މި ވާހަކަދައްކަނީ. އެހެންނެއް ނޫން ކޮމިޝަނަށް ހުށަހެޅިފައި އޮތް މައްސަލައެއްގައި ހަމައެކަނި އަޅުގަނޑާ ބެހޭ ޝަކުވާއެއްގައި އިނގޭތޯ. ހަމައެކަނި އަޅުގަނޑާ ބެހޭ ޝަކުވާއެއްގައި ނިންމަން ވޯޓު ދޭއިރުގައި އަޅުގަނޑަކަށް ބައިވެރި އެއް ނުވެވޭނެ އިނގޭތޯ. އެހެންނޫން ކަމަށް ވަންޏާ ޤާނޫނުއަސާސީ އޮތް ގޮތުން އަޅުގަނޑަށް އޭގައި ބައިވެރިވުމުގެ ޖާގަ އެބަ އޮތްކަން  ވަރަށް ރަނގަޅަށް ހަމަ ސަލާމަތް ބުއްދި ހުރި ކޮންމެ ބޭފުޅަކު ވިސްނާވަޑައިގަތީމާ ސާފުވެވަޑައިގަންނަވާނެ. ދެން މިތާނގައި ވަރަށް ފުންނާބު އުސް ޤާނޫނީ ވަކީލުން ވެސް އެބަ ތިއްބެވި. އެހެންވީމާ، މި މިންގަނޑާ ބެހޭ ގޮތުން މި އަރާ އޮޅުން ވީހާވެސް ބޮޑަކަށް ސާފުކޮށްދިނުމަކީ މިކަހަލަ ފުރުޞަތެއްގައި އަޅުގަނޑުމެންނަށް ލިބޭ ވަރަށް ބޮޑު އުފަލެއް. އެހެންވީމާ، ކުރުކޮށް އަޅުގަނޑު ހަމަ އެއްޗެއް ދަންނަވާލާނަން އިޒުނަ ދެއްވައިފި ކަމަށް ވަންޏާ މި އަސާސްތައް އަޅުގަނޑުމެން ބިނާކުރި މައިގަނޑު އުސޫލުތައް އިނގޭތޯ. 
ރިޔާސަތުން ވާހަކަދެއްކެވުން:

ދެ މިނެޓު ދޭނަން އިނގޭތޯ. 

ޖުޑިޝަލް ސަރވިސް ކޮމިޝަނުގެ މެންބަރު އާދަމް މުޙައްމަދު ޢަބްދުﷲ ވާހަކަދެއްކެވުން:
އާދެ، މިހާރު އަޅުގަނޑު މި ދަންނަވާނީ ޤާނޫނުއަސާސީގެ 285 ވަނަ މާއްދާގެ (ށ) ގައި، މި ޤާނޫނުއަސާސީ އަށް ޢަމަލުކުރަން ފަށާއިރު ތިބޭ ފަނޑިޔާރުން ކިބައިގައި ޤާނޫނުއަސާސީގެ 149 ވަނަ މާއްދާގައި ބަޔާންކޮށްފައި ވާ ޝަރުތުތައް ފުރިހަމަވާކަން ނުވަތަ ނޫންކަން މި ޤާނޫނުއަސާސީގެ ދަށުން އުފެދިފައި އޮންނަ، އެއީ 157 ވަނަ މާއްދާގެ ދަށުން އުފެދިފައި އޮންނަ ޖުޑިޝަލް ސަރވިސް ކޮމިޝަނުން ކަނޑައަޅަންޖެހޭނެ ކަމަށް މި އޮންނަނީ ގިނަވެގެން ދެ އަހަރު ދުވަހުގެ ތެރޭގައި ޤާނޫނުއަސާސީއަށް ޢަމަލުކުރަން ފަށާތާ. އެހެން އޮންނައިރު ޤާނޫނުއަސާސީގެ 299 ވަނަ މާއްދާގެ (ހ) އަށް އަޅުގަނޑުމެން ވަރަށް ރަނގަޅަށް އެބަ ބަލަންޖެހޭ އިނގޭތޯ އެންމެ ބޭފުޅުން. 299 ވަނަ މާއްދާގެ (ހ) އަށް ވަރަށް ރަނގަޅަށް ބައްލަވަން އެބަޖެހޭ. އެ މާއްދާގައި މި ބުނަނީ ވެރިކަން ހިންގާ ފަރާތުންނާއި ރައްޔިތުންގެ މަޖިލީހުންނާއި ޢަދުލުއިންޞާފު ޤާއިމުކުރުމުގެ ބާރުންނާއި މުސްތަޤިއްލު ކޮމިޝަންތަކުންނާއި، މުސްތަޤިއްލު މަޤާމުތަކުގައި ތިބި މީހުންނާއި، ދައުލަތުގެ މުއައްސަސާތަކުންނާއި، ދައުލަތުގެ މަޤާމުތަކާއި ހަވާލުވެތިބި މީހުންނާއި އެންމެހައި ރައްޔިތުން މި ޤާނޫނުއަސާސީއަށް ޢަމަލުކުރަން ފެށުމާ އެކު މި ޤާނޫނުއަސާސީގައިވާ އެންމެހައި ކަންތައްތަކަށް ފުރިހަމައަށް ކިޔަމަންވެ ޢަމަލުކުރަންވާނެ ކަމަށާއި ޤާނޫނެއް ހެދިފައި ނެތުމަކީ މި ޤާނޫނުއަސާސީގައި ބަޔާންކޮށްފައިވާ އަސާސީ ޙައްޤުތަކާއި މިނިވަންކަމަށް ބުރުލެއް އަރާފަދަ ޢަމަލެއް ހުއްދަވާނެ ކަމެއް ނޫން ކަމަށް ކަނޑައެޅި ބަޔާންވެފައި ވެ އެވެ. އެހެންވީމާ، ޤާނޫނުއަސާސީގެ އިސްވެ ހަވާލާ ދެވުނު 285 ވާނަ މާއްދާގެ (ށ) ގައި ޤާނޫނުއަސާސީ އަށް ޢަމަލުކުރަން ފަށާއިރު ފަނޑިޔާރުން ކިބައިގައި ޤާނޫނުއަސާސީގެ 149 ވަނަ މާއްދާގައި ބަޔާންކޮށްފައި ވާ ޝަރުތުތައް ފުރިހަމަވާކަން ނުވަތަ ނޫންކަން ޤާނޫނުއަސާސީގެ 157 ވަނަ މާއްދާގައި ބަޔާންކުރާ ޖުޑިޝަލް ސަރވިސް ކޮމިޝަނުން މި ޤާނޫނުއަސާސީ އަށް ޢަމަލުކުރަން ފަށާތާ ގިނަވެގެން 2 އަހަރު ދުވަހުގެ ތެރޭގައި ކަނޑައަޅަންވާނެ ކަމަށް ބުނެފައިވާއިރު މިކަންކަން ކަނޑައަޅަން ވާނީ ވަކި ޤާނޫނެއް ފާސްވެފައި އޮވެގެން ކަމަށް މި މާއްދާގައި އެއްވެސް މިންވަރަކަށް ބުނެފައި ބުނެ އެކަން ޝަރތުުކޮށްފައި ނުވާކަން ރަނގަޅަށް އަޅުގަނޑުމެންނަށް އެނގޭ. ޤާނޫނުއަސާސީގެ 85 ވަނަ މާއްދާގައި ވާ ގޮތުގެ މަތިން މި ކޮމިޝަނުން ޢަމަލުކުރުމުގެ ގޮތުން ޤާނޫނުއަސާސީގެ 149 ވަނަ މާއްދާގައި ބަޔާންކޮށްފައި ވާ މިންވަރުގެ މައްޗަށް ބަލައިގެން ޤާނޫނުއަސާސީގެ 285 ވަނަ މާއްދާއަށް ފުރިހަމައަށް ޢަމަލުކުރުމަކީ. އެހެންވީމާ، ޤާނޫނުއަސާސީގައި ބުނެވުނު 299 ވަނަ މާއްދާގެ (ހ) ގެ ދަށުން މި ކޮމިޝަނުގެ މައްޗަށް ޤާނޫނީ ގޮތުން ލާޒިމު ވާ ކަމެއްކަން ވަރަށް ރަނގަޅަށް ސާފުކޮށް އެނގެން އެބަ އޮތް. އެއީ އަޅުގަނޑުމެން ޤާނޫނުއަސާސީގެ 149 ވަނަ މާއްދާއަށް ބައްލަވައިލައްވައިފިއްޔާ އެނގިވަޑައިގަންނަވާނެ އެ މައްދާގައި އެބަހުރި ޝަރުޢީ ހުރިހާ މަރުޙަލާތަކަކަށް ޢައްޔަންކުރެވޭ ފަނޑިޔާރުން ޢައްޔަންކުރުމުގައި ބަލާ އަސާސީ މިންގަނޑުތަކެއް. އޭގެތެރޭގައި އެންމެ ދަށު ކޯޓުތަކުން ފެށިގެން އެންމެ މަތީ މަރުޙަލާއާ ޖެހެންދެން ހިމެނޭ. އެހެންވީމާ، އަޅުގަނޑު ދަންނަވާލަން ބޭނުންވަނީ އެންމެ ފުރަތަމަ މި ޤާނޫނުއަސާސީ އަށް އަޅުގަނޑުމެން ޢަމަލުކުރަން ފަށައިގެން އުފެދުނު ސުޕްރީމް ކޯޓު އެކުލަވާލުމަށްޓަކައި، ފަނޑިޔާރުން ޢައްޔަންކުރެއްވި އިރުގައި ވެސް ހަމަ ފަނޑިޔާރުންނާ ބެހޭ ޤާނޫނެއް ނެތް. އެހެންނަމަވެސް އޭރަކު މި ޖަދަލެއް ބަހުސެއް ނުކުރެވޭ. އަޅުގަނޑުމެން އެންމެންވެސް ދުށީ އެ ޤާނޫނުއަސާސީގައި 149 ވަނަ މާއްދާގައި ބަޔާންވެފައި ހުރީ ޢާއްމު ޝަރުތުތަކެއް ކަމަށް ވާތީ ޤާނޫނެއް ނެތް ނަމަވެސް އެ މާއްދާގައި ހުރި މިންވަރުން އިނގޭތޯ. ބަޔާންކުރެވިފައި ހުރި މިންވަރުން ޤާނޫނެއް ނެތް ހާލަތެއްގައި އޭގައި ހުރި މިންވަރުން އަޅުގަނޑުމެން ސްކްރީންކުރުމަށްފަހުގައި ޤަބޫލުކުރެވޭ އުސޫލެއްގެ މަތިން އެކަމުގެ އިޚުތިޞާސް އޮންނަ ފަރާތްޕުޅުތަކުން އެ ސުޕްރީމް ކޯޓުގެ ފަނޑިޔާރުން ވެސް ޢައްޔަންކުރެވިދާނެ ކަމަށް އެ އުސޫލުގެ މަތިން ބަލައިގެން އެ ތިއްބެވީ މިހާރު ސުޕްރީމް ކޯޓަށް ފަނޑިޔާރުން ވެސް ޢައްޔަންކުރެވިފައި. އެބޭފުޅުންނަށް ރުހުން ވެސް ދެއްވީ ހަމަ ޢިއްޒަތްތެރި މަޖިލީހުގެ މެންބަރުން. އެހެންވީމާ، އެ ގޮތުގެ މަތިން އެ ބޭފުޅުން ރުހުން ދެއްވީމާ އޭގެ މާނައަކީ ކޮބައިތޯ. އޭގެ މާނައަކީ ޟިމްނީ ގޮތުން މުޅި ދިވެހިރާއްޖޭގައި ހުރިހާ ރައްޔިތުން ގާތްގަނޑަކަށް އެ ކަމަށް އެއްބަސްވެ ކަނޑައެޅިފައިވާ އުސޫލެއް މަބްދަޢެއް ޤާއިމުކުރެވިފައި އޮތް ކަމެކޭ. އަދި މިނޫނަސް ބައިވަރު އެތައް ވާހަކަތަކެއް އެބަހުރި. އެހެންނަމަވެސް މުޤައްރިރު ވިދާޅުވާތީ އަޅުގަނޑު ހުއްޓާލާނަން އިނގޭތޯ.  

ރިޔާސަތުން ވާހަކަދެއްކެވުން:

ވަގުތު ހަމަ ވަރަށް ތާށިކޮށް މި އުޅެނީ. ވަރަށް ގިނަ ބޭފުޅުން ފުރުޞަތަށް އެދިވަޑަައިގެންފައި އޮތީ. އަޅުގަނޑު ފުރުޞަތު އަރުވާނަން ޢަބްދުﷲ ޝާހިދަށް. 

ޖުޑިޝަލް ސަރވިސް ކޮމިޝަނުގެ މެންބަރު ޢަބްެދުﷲ ޝާހިދު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑާ އިހަވަންދޫ ދާއިރާގެ ޢިއްޒަތްތެރި މެންބަރު އަޙްމަދު ޢަބްދުﷲ ކުރެއްވި ސުވާލަކީ ވަރަށް ޢާއްމު ގޮތެއްގައި ކުރެއްވި ސުވާލެއް ކަމަށް އަަޅުގަނޑަށް ވިސްނުނީ. އަޅުގަނޑު ޖުޑިޝަލް ސަރވިސް ކޮމިޝަނުގައި މި އިންނަނީ ޤާނޫނުއަސާސީގެ 158 ވަނަ މާއްދާގެ (ހ) ގައި ވާ ގޮތުގެ މަތިން. އަޅުގަނޑު ޖުޑިޝަލް ސަރވިސް ކޮމިޝަނުގައި ޢަމަލުކުރަމުން މި ގެންދަނީ ޖުޑިޝަލް ސަރވިސް ކޮމިޝަނާ ބެހޭ ޤާނޫނުގެ 17 ވަނަ މާއްދާގައި ވާ ގޮތުގެ މަތިން. ޖުޑިޝަލް ސަރވިސް ކޮމިޝަނުގައި އަޅުގަނޑު މި ހޭދަކުރި ދުވަސްތަކަށް ބަލާއިރު އަޅުގަނޑަށް ވިސްނިފައި އޮތީ އަޅުގަނޑުމެން އަލަށް ޤާނޫނުއަސާސީގެ ދަށުން މި ޤާއިމުކުރި ހުރިހާ މުއައްސަސާތަކެކޭ އެއްގޮތަށް، ޖުޑިޝަލް ސަރވިސް ކޮމިޝަނަކީ ވެސް މުއައްސަސާއެއްގެ ގޮތުގައި އަލުން ބިނާކުރަންޖެހި، އަލުން އޭގެ ހުރިހާ ކަންތައްތަކެއް އުފައްދަން ޖެހިފައި ވާ ތަނެއްގެ ގޮތުގައި. މީހުންގެ ދަތިކަމާއި، ތަނުގެ ދަތިކަމާއި އަދި ޖުޑިޝަލް ސަރވިސް ކޮމިޝަން މިހާރު އުފެދިފައި ވާ ގޮތުން ވަގުތުގެ ގޮތުން ކޮމިޝަނުގެ މެންބަރުންގެ ގޮތުގައި ތިއްބެވި ބޭފުޅުން ދެއްވަންޖެހޭ ފުރިހަމަ ވަގުތު ދެއްވުމުގެ ދަތިކަން ވެސް ކުރިމަތިވެފައި ވާ ކޮމިޝަނެއްކަން. އެ ގޮތުން ޚާއްޞަ ގޮތެއްގައި ރައްޔިތުންގެ މަޖިލީހުގެ ރައީސްގެ ގޮތުގައި ހުންނަ މީހަކު ޖުޑިޝަލް ސަރވިސް ކޮމިޝަނަށް ދޭންޖެހޭ ވަގުތު ދެވުމަކީ ކިހާ މިންވަރަކަށް ކުރެވިދާނެ ކަމެއްތޯ، އެ ސުވާލުއުފެދޭ. އަދި ހަމަ އެއާއިއެކު ދައުލަތުގެ ބަންޑާރަ ނައިބަކަށް ހުންނަވާ ބޭފުޅަކު ޖުޑިޝަލް ސަރވިސް ކޮމިޝަނަށް ދެއްވަންޖެހޭ ވަގުތު ކިހާ ވަރަކަށް ދެއްވިދާނެތޯ؟ މިދިޔަ ދުވަސްތަކުގެ ތެރޭގައި އެ ސުވާލު ވަނީ އުފެދޭ ހިސާބަށް އެކަން ގޮސްފައި. އެހެންވީމާ، މިކަންތައްތައް އަޅުގަނޑު ފާހަގަކޮށްލާ ވާހަކަ ދަންނަވަމުން އަޅުގަނޑާ ކުރެއްވި ސުވާލަށް އަޅުގަނޑަށް ޖަވާބެއް ދެވިއްޖެ ކަމަށް ޤަބޫލުކުރަން. ޝުކުރިއްޔާ. 

ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ހަމަ ކުޑަކޮށް ސާފުކޮށްލަން ބޭނުންވޭ ޙަޤީޤަތުގައި އަޅުގަނޑުމެން ބައްދަލުވުުމުގައި ނިންމީ މިއަދުގެ މި ބައްދަލުވުމަކީ ގަވާއިދުގެ 149 ވަނަ މާއްދާގެ ދަށުން މަސްއޫލިއްޔަތު އުފުލާ ގޮތް ބެލުމަށް ބާއްވާ ބައްދަލުވުމެއް ކަމަށް. ދެން އަޅުގަނޑަށް މި ވަގުތު ކުޑަތައްވަމުން ދާތީ އަޅުގަނޑަށް މި މަސްއޫލިއްޔަތާ ގުޅުންހުރި ވާހަކަތައް ބައެއް މެންބަރުން ދައްކަވަންވާއިރަށް ވަގުތު ހަނިވަމުންދާތަން އަޅުގަނޑަށް އެބަ ސިފަވޭ. އެއީ ޙަޤީޤަތުގައި އަޅުގަނޑު ހަމަ ފާހަގަކޮށްލަން ބޭނުންވޭ މި ކޮމިޓީ އަށް ހުށަހަޅާފައި އެބަ އޮތް ވެލިޒީނީ ހުށަހަޅުއްވާފައި އޮތް މައްސަލަ އެއް. އަޅުގަނޑުމެން ވާނީ އޭތި ކުރިއަށް ގެންދަން ވެސް ނިންމާފައި. އަދި އެއީ އަޅުގަނޑު ދެކޭގޮތުގައި ތަޙުޤީޤުކުރުމަށް ބާއްވާ ބައްދަލުވުމެއް ގޮތަށް އެކަން ބާއްވަން ވެސް ވާނީ. އެހެންވީމާ،  މި ދޭތި ތަޢާރުޟުވެގެން ދާއިރު، އަޅުގަނޑަށް ހަމަ މެންބަރެއްގެ ހައިސިއްޔަތުން ޙަޤީޤަތުގައި މި ކޮމިޓީ މިއަދު މި ބައްދަލުކޮށްގެން މި އުޅެނީ މަޖިލީހުން ފާސްކޮށްފައިވާ ޤާނޫނުގެ ނިޔަތާ އެއްގޮތައްތޯ؟ ނުވަތަ ރައްޔިތުންގެ މަޞްލަޙަތު ހިމާޔަތްކުރެވޭ ގޮތަށްތޯ ޖުޑިޝަލް ސަރވިސް ކޮމިޝަނުގެ މަސައްކަތްތައް ކުރިއަށް ގޮސްފައި ވަނީ؟ އެހެންވީމާ، އެކަން ސާފުވުމުގައި ވަގުތު އެބަ ހުރަހަކަށް ވާ ކަމަށް އަޅުގަނޑު ހަމަ ފަށަމުން ފާހަގަކޮށްލަން. ދެން އޭގެ އިތުރަށް އަޅުގަނޑު ހަމަ 4 ސުވާލެއް ކޮށްލަން ބޭނުންވޭ. މުއްދަތަށް ޤާނޫނުއަސާސީގައި ނިންމަންޖެހޭ ކަންކަން ނުނިމި ޚިލާފުތަކެއް އުފެދިގެން އުޅޭއިރު، ބައެއް ބޭފުޅުން އެބަ ފާހަގަކުރައްވާ މަޖިލީހުގެ ދައުރެއް ވެސް އޮންނަ ވާހަކަ. ދެން އަޅުގަނޑު ހަމަ ރިކޯޑަށްޓަކައި ފާހަގަކޮށްލަން ބޭނުންވޭ މި މަޖިލީހަކީ ވެސް އެ ޤާނޫނުއަސާސީ އެ ބުނާ ތާރީޚުގައި އިންތިޤާލީ މަރުޙަލާގައި އަޅުގަނޑުމެންނަށް އުފަންވެފައި އޮތް މަޖިލީހެއް ނޫން. އަޅުގަނޑު ހަމަ ރިކޯޑަށްޓަކައި 77 މެންބަރުންގެ ދިފާޢުގައި ދަންނަވާލަން ބޭނުންވޭ، މި މަޖިލީހަކީ މިހާތަނަށް އުފެދުނު އެންމެ އުފެއްދުންތެރި އަދި އެންމެ ގިނަ ޤާނޫނުތައް އެއީ އަޅުގަނޑުމެން މަސައްކަތްކުރި މުއްދަތަށް ބަލާއިރު ފާސްކޮށްފައި އޮތް މަޖިލީހެއްކަން. ދެން މިނިވަން މުއައްސަސާތަކާ ބެހޭ ކޮމިޓީގެ ދައުރެއް ވެސް އޮންނައިރު ޖުޑިޝަލް ސަރވިސް ކޮމިޝަނުގެ ނައިބު ރައީސެއް ނެތް ވާހަކަ މިއަދު ދެކެވޭއިރު އަޅުގަނޑުމެން މި ކޮމިޓީގެ ކޮންމެ މެންބަރެއްގެ ބޮލުގައި އޮތް ލަދުވެތިކަމެއް އެއީ އެކަން ހިނގާދިޔައިރު އެކަން ނުބަލާ އޮތުން. އެހެންވީމާ، މިއަދު އެ ވާހަކަ ދައްކާ މި ތަޙުޤީޤުގެ މަޖިލީހެއް ގޮތަށް ދާތީ އަޅުގަނޑު އެކަމާ ހިތާމަކުރަން. އަޅުގަނޑު ހަމަ ސުވާލުކޮށްލަން ބޭނުންވަނީ ފަނޑިޔާރުންގެ ޤާނޫނެއް ނެތި ޤާނޫނުތައް ބުނާ އެންމެހައި ޝަރުތުތައް ފުރިހަމަވާ ކަމަށް ނިންމާ ފަނޑިޔާރުންތަކެއް ދާއިމުކޮށް ހުވާކުރެވިދާނެ ކަމަށް ތި ބޭފުޅުން ޤަބޫލުފުޅު ކުރަންވަންތޯއޭ؟ އަދި އެ ގޮތަށް ނިންމުމެއް ނިންމާފައި ވާނަމަ ކިހާ އަޣުލަބިއްޔަތަކުންތޯ ކޮމިޝަނުގައި ނިންމާފައި ވަނީ؟ ދެން އެއީ ހަމަ އަޅުގަނޑު އެދެން ކޮމިޝަނުގެ ރައީސް ތަފްސީލުކޮށްދޭން. އަދި އަޅުގަނޑު ހަމަ އަދި ކޮމިޝަނުގެ ތެރޭގައި ވަރަށް ޚިޔާލު ތަފާތުވުން އުޅޭތީވެ އަޅުގަނޑު ހަމަ ވެލިޒީނީގެ އަރިހުން ވެސް އެދެން އެއީ ކިހާ އަޣުލަބިއްޔަތަކުންތޯ ނިންމާފައި އޮތީ. އެއީ އަޅުގަނޑު ދެކޭގޮތުން މި މަޖިލީހުގެ މި ބައްދަލުވުމަކީ މިކަން ހިނގާފައި އޮތް ގޮތް ރަނގަޅަށް ހާމަވެ އެ މުއައްސަސާ ދިފާޢުވެގެން ދިޔުން. ދެ ވަނަ ކަމަކަށް އަޅުގަނޑު ހަމަ ފާހަގަކޮށްލަން ބޭނުންވޭ ފަނޑިޔާރުންގެ ޤާނޫނަކާ އެއްކޮށް މި ހުވާކުރުން ނުވަތަ ފަނޑިޔާރުން ދާއިމީކުރުން މަޑުޖައްސާލުމުގައި އެއްވެސް ވިސްނުންފުޅެއް ތި ކޮމިޝަނުގައި އެބަ އޮތްތޯ؟ އަޅުގަނޑު އުއްމީދުކުރާ ގޮތުގައި މިހާރު އަޅުގަނޑުމެންގެ މި ކޮމިޓީގައި އެ ދާ ފަނޑިޔާރުންގެ ބިލު ވެސް ވަރަށް އަވަހަށް ނިންމުމުގެ ރޫޙެއް މަޖިލީސް ތެރޭގައި އެބަ އޮތް. އެހެންވެއްޖެއްޔާ ފަނޑިޔާރުންގެ ޤާނޫނާ އެއްކޮށް އެއަށްފަހު މި ދާއިމީކޮށް ހުވާކުރުމުގެ ކަންތައް މަޑުޖައްސާލުމުގެ ވިސްނުންފުޅެއް ކޮމިޝަނުގައި އެބަ އޮތްތޯ؟ 3 ވަނަ ކަމަކަށް އަޅުގަނޑު ހަމަ ސާފުކޮށްލަން ބޭނުންވޭ ސަރުކާރުގެ ވިޔަސް ނުވަތަ ސިޔާސީ ފަރާތްތަކުގެ ކިހާ ނުފޫޒެއް ކޮމިޝަނަށް އެބައޮތްތޯ؟ މިސާލަކަށް މިއަދު އަޅުގަނޑަށް ފެނިގެން ހިނގައްޖެ ފުލުހުން ކޮމިޝަންގެ ތެރެއަށް ވަދެ އެތަން ބަންދުކޮށް މި ކަންތައްތައް ވެސް ހިނގާދިޔަ ތަން. އެހެންވީމަ، އަޅުގަނޑު ބަލައިލަން ބޭނުންވޭ ތި ބޭފުޅުން ވެސް މިހާރު ކިހާ މުސްތަޤިއްލު ކަމެއްގައި ކިހާ މިނިވަން މާޙައުލެއްގައިތޯ މަސައްކަތްކުރަމުން ތި ދަނީ؟ ދެން އެންމެ ފަހު ކަމަކަށް ހަމަ ސާފުކޮށްލަން ބޭނުންވޭ ރައްޔިތުންނަށް ކިހާ ޔަޤީން ކަމެއް ދެވިދާނެތޯ ތި ބޭފުޅުން ތި ނިންމަވާ އަޚްލާޤީ މިންގަނޑުތަކާއި އަދި އުސޫލުތަކާ އެއްކޮށް މިހާރު މިޤައުމުގެ ހާލަތަށް ބަލާއިރު މިނިވަން މުސްތަޤިއްލު އަދި ރައްޔިތުން އިޙުތިރާމުކުރާ ފަދަ ފަނޑިޔާރު ގެތަކަކާއި ފަނޑިޔާރުންތަކެއް ޢައްޔަންކުރެވިދާނެ ކަމަށް؟ ދެން އަޅުގަނޑުވެސް ހަމަ ތާއީދުކުރަން ތަފާތު ޚިޔާލުތަކެއްގެ ތެރޭގައި އަޚްލާޤީ މިންގަނޑެއް ކަނޑައަޅާއިރު ތަފާތުވުންތައް ހުންނާނެ. އެއީ މައްސަލަ އެއް ނޫން. އެހެންވީމާ، އަޅުގަނޑު މި ކޮމިޓީގެ ހައިސިއްޔަތުން އަޅުގަނޑަށް ހީވަނީ ޤާނޫނުގެ ނިޔަތާ އެއްގޮތަށް މިކަން ހިނގާފައި އޮތްތޯ އަދި ރައްޔިތުންގެ މަޞްލަޙަތު ހިމާޔަތްވެފައި އޮތްތޯ ކަށްނޭނގެ މި ބައްދަލުވުމުން އަޅުގަނޑުމެން މި ކޮމިޓީން އެކުލަވާލަންޖެހޭ ނިންމުމަކީ. އެހެންވީމާ، އެކަން ސާފުވާނެ ގޮތަށް މި 4 ސުވާލުގެ ޖަވާބު ދެއްވުން އެދެން. ޝުކުރިއްޔާ. 

ރިޔާސަތުން ވާހަކަދެއްކެވުން:

އަޅުގަނޑުމެން ކޮމިޓީގެ ބައެްދަލުވުން ފަށައިގެން ދޮޅުގަޑިއިރުވީ. މި ކޮމިޓީގެ ގަވާއިދު ބުނާ ގޮތުން ކޮމިޓީން އެހެންގޮތަކަށް ކަނޑަނާޅާހާ ހިނދަކު ރައްޔިތުންގެ މަޖިލީހުގެ ދައުރުގެ ތެރޭގައި ކޮންމެ ހަފްތާއަކު މަދުވެގެން ކޮމިޓީގެ 2 ޖަލްސާ ބާއްވަންވާނޭ. މިގޮތުން ބާއްވާ ޖަލްސާތަކުގެ ދިގުމިނަކީ 1:30 މިނިޓެވެ. އެހެންވީމާ، 1:30 މި ވަނީ. ދެން (ށ)ގައި މި ބުނަނީ މި މާއްދާގެ (ހ)ގައި އެހެން އޮތްނަމަވެސް ކޮމިޓީގެ ބައްދަލުވުމެއްގެ ވަގުތު އިތުރު ކުރުމަށް ކޮމިޓީގެ މެންބަރުންނަށް ފެނިއްޖެ ހާލަތެއްގައި އެކަން ކޮމިޓީން ފާސްކުރުމަށްފަހު ކުރިޔަށް ގެންދެވިދާނޭ. އެ ގޮތުން ބައެއް ބޭފުޅުން އަޅުގަނޑަށް އެކަން އިޝާރާތް ކުރެއްވީމަ އަޅުގަނޑު އެ ގޮތަށް މި ބައި މިދަންނަވާލީ. އެހެންވީމާ، އެއްވެސް މެންބަރަކު އިޢުތިރާޟު ނުކުރައްވާ ކަމަށް ވަންޏާ އަޅުގަނޑު ބައިގަޑިއިރަށް ކޮމިޓީގެ ބައްދަލުވުން އިތުރުކުރަން. އާދެ، އެއްވެސް މެންބަރަކު އިޢުތިރާޟު ނުކުރައްވާތީވެ އެހެންވީމާ، ކޮމިޓީގެ ބައްދަލުވުން 4:40 އަށް އަޅުގަނޑު ކުރިޔަށް ގެންދާނަން. އަޅުގަނޑު މި ފުރުޞަތު އަރުވާނަން ކޮމިޝަންގެ ރައީސަށް ކުރިން ސަމީރު ކުރެއްވި ސުވާލުތަކާއި ޢަލީ ވަޙީދު ކުރެއްވި ސުވާލުތަކަށް ޖަވާބު ދެއްވަން. އެއަށްފަހު އަޅުގަނޑު އިތުރު ބޭފުޅުންނަށް ފުރުޞަތު އަރުވާނަން.  

ޖުޑީޝަލް ސަރވިސް ކޮމިޝަންގެ ރައީސް މުޖުތާޒު ފަހުމީ ވާހަކަދެއްކެވުން:

އައްސަލާމް ޢަލައިކުމް. އާދެ، އެންމެ ބޮޑު އެއް ސުވާލަކަށް ނެންގެވީ މީޑިޔާގައި ކޮމިޝަން ބަދުނާމު ކުރެވޭ ގޮތަކަށް ނުވަތަ ކޮމިޝަނާ ބެހޭ ގޮތުން ދެކެވޭ ވާހަކަތަކަށް. ކޮމިޝަނުގެ އަޅުގަނޑުމެންގެ މި ކޮމިޝަނުގައި ވަރަށް ޚިޔާލު ތަފާތު ދިމަދިމާ އިން ވަޑައިގެންނެވި ބޭފުޅުން ހިމެނޭ ކޮމިޝަންގެ ގޮތުގައި ކޮމިޝަން އޮންނަނީ. ދެން މިގޮތުން ކޮމިޝަންގެ މެންބަރުންގެ މައްޗަށް ވެސް ކޮމިޝަންގެ މެންބަރުން ކޮމިޝަންގެ ދަޢުވާކޮށްފައި ހުންނަ ކޮމިޝަނެއް މި ކޮމިޝަނަކީ. މިއީ ވަރަށް އާދަޔާ ޚިލާފު ވާހަކަ އެއް މިދެންނެވީ ވެސް. އަޅުގަނޑަށް ހީވަނީ އެއްވެސް ކޮމިޝަނެއްގައި އެ ގޮތަށް ދިމާވެފައި ހުންނާނެހެނެއް. ކޮމިޝަންގެ މެންބަރުންގެ މައްޗަށް ކޮމިޝަންގެ މެންބަރުން މައްސަލަ ޖައްސަވާ އެހެން ކޮމިޝަނެއް ނޯންނާނެ މި ނޫނިއްޔަކާ އެއް. އެހެންވީމާ، ދެން އެއީ އަޅުގަނޑުމެން ކޮމިޝަނުގައި ސިޔާސީ ކަންތައް ނުވަތަ ޚިޔާލު ތަފާތުވުން ހުރި މިންވަރު. ދެން އަނެއް ތަންކޮޅަކަށް އަޅުގަނޑު ފާހަގަކޮށްލަން މީޑިޔާގައި އަޅުގަނޑުމެންގެ ކޮމިޝަންގެ ޤާނޫނު 7 ވަނަ މާއްދާގައި އެބަ އޮތް މެންބަރަކު ކުރާ ކަމަކުން ނުވަތަ ބައިވެރިވާ ބައިވެރިވުމަކުން ނުވަތަ ދައްކާ ވާހަކައަކުން ނުވަތަ ފާޅުކުރާ ޚިޔާލަކުން ނުވަތަ އެ ނޫންވެސް އެހެންގޮތަކުން ވެސް އެ މެންބަރެއްގެ މުސްތަޤިއްލު ކަމާ މެދު ސުވާލު އުފެދޭ ނުވަތަ އުފެދިދާނެ އެއްވެސް ކަމެއް ނުކުރުމަށާއި ކޮމިޝަނުގެ މިނިވަންކަމާއި މުސްތަޤިއްލުކަމާއި އިންސާފުވެރިކަމާ މެދު ސުވާލު އުފެދޭ  އެއްވެސް ކަމެއް ނުކުރުމަށް. އެހެނަކުން ނޫން ކަށްނޭނގެ ބައެއް މެންބަރުން އަޅުގަނޑުމެންގެ ތެރޭގައި ވާހަކަތަކާއި މީޑިޔާތެރޭގައި ކަންތައްތައް ހުންނަނީ. އެ ބޭފުޅުންގެ ތެރޭގައި ކަނޑައެޅިގެން މީޑިޔާގައި އެބަ ވާހަކަ ދައްކާއިރު ވިދާޅުވޭ ވިދާޅުވެވޭ ފަނޑިޔާރުންގެ ތެރޭގައި އެބަ ތިއްބެވިއޭ ވަރަށް އަދަބާ ޚިލާފު ބަސްބަސް ފަނޑިޔާރުން ރައްދުވާ ގޮތަށް. އަދި ކޮމިޝަންގެ މެންބަރުންނާ މެދުގައި ވެސް ކޮމިޝަންގެ މެންބަރުންގެ އަބުރާ ބެހޭ ގޮތުން ވެސް މީޑިޔާގައި ވާހަކަދައްކަވާފައި އެބަހުރޭ. ހަމަޔަޤީނުންވެސް ކޮމިޝަންގެ ޤާނޫނާ ދެން އޭގެ ރައްދުގައި އެހެން ފަރާތްތަކުން ވާހަކަ ދައްކަން ވެއްޖިއްޔާ ހައްތަހާ ގޯސްވާނީ. އެ އަޅުގަނޑު ދެންނެވީ އެކަހަލަ ކަންތައްތައް  އެއީ ކޮމިޝަނުގައި އޮންނަ ކަމެކޭ. އެ މެންބަރަކު ޒިންމާދާރު ކުރުމުގެ ކަންތައްތައް ހަމަ ތި ޢިއްޒަތްތެރި ކޮމިޓީ އަށް އެބަ އޮތޭ އެ ފުރުޞަތުލިބިވަޑައިގެންފަ. އެހެންވީމާ، އެ ޤާނޫނުގެ ތެރެއިންތޯ އެކަންތައްތައް އެ ހިނގަނީ. ދެން އެ ބައިގައި އަޅުގަނޑު ޖަވާބު ދެވިއްޖެހެން ހީވަނީ. އެ ހިސާބަށް އަޅުގަނޑުމެންގެ ތެރޭގައި ކޮމިޝަންގައި މެންބަރުންގެ ޙިޔާލު ތަފާތުވުން ހުންނަނީ. ދެން އެހެންނަމަވެސް ކުރިން ޢިއްޒަތްތެރި މެންބަރު ޢަލީ ވަޙީދު ހުށަހެޅުއްވިހެން ދެން އަޅުގަނޑުމެން %100 ޔަޤީން އަޅުގަނޑު މިހާރު މި މިންގަނޑު މިއީ މުޅި ކޮމިޝަންގެ އިއްތިފާޤުން އެއްވެސް މެންބަރަކު ޚިޔާލު ތަފާތުނުވެ ފާސްކޮށްފައި އޮތް މިންގަނޑެއް. އެ މިންގަނޑުގެ ދަށުން 160 މެންބަރުން ފަނޑިޔާރުން ދާއިމީކުރުމަށް ނިންމާފައި ވަނީ ވެސް ހަމަ އިއްތިފާޤުން. އެއްވެސް މެންބަރަކު އެއް މެންބަރު ވަޑައިގެން ނޫޅުއްވާ މެންބަރަކީ ވެސް މިއަށް ތާއީދުކުރައްވާފައި ހަމަ މިއުސޫލަށް ތާއީދުކުރައްވާފައި ހުންނެވި މެންބަރެއް ކުރީގައި ފުރަތަމަ ވެސް. ދެން އަދި އަޅުގަނޑު ދަންނަވާނީ ފަނޑިޔާރުން ދޫކޮށްލާ ވާހަކަ. އެއީ ވަރަށް ގަދަޔަށް ވަރަށް ކޮލިޓީ ދަށް ބޭފުޅުންނޭ އެ ނުބައިތިއްބާށޭ. ދެން ހިންގަވާ އަޅުގަނޑުމެން ބަލަމާ ސިވިލް ސަރވިސް ކޮމިޝަނުގައި ސިވިލް ސަރވަންޓަކަށް 65 އަހަރުވީމާ އަމިއްލަ އަށް އެދިގެން ދޫވެގެން ދިއުމުގެ ފުރުޞަތު ޤާނޫނުން އެ މީހާ އަށް އިނާޔަތަކާ އެކު ހަމަޖެހިފައި އޮވޭ. 55 އަހަރު ވީމަ އަމިއްލަ އަށް އެދިގެން، 65 އަހަރުވީމަ މުޅިން ޤާނޫނީ ގޮތުން އެ މީހާ އިނާޔަތާ އެކު ވަކިވޭ. ފަނޑިޔާރުންނަށް އެބަ އޮތްތޯ އެހެން. ފަނޑިޔާރުންނަކަށް ނެތް އެ ޙައްޤެއް ވެސް ދީފަ އެއް. އެއްވެސް ޤާނޫނަކަށް. 70 އަހަރު ވަންދެކަށް މަޑުކުރަންޖެހެނީ ދާއިރަކު ލިބޭނެ އެހެންނޫނީ ވަކިވާއިރު ލިބޭނެ އެއްވެސް އެއްޗެއް ނެތް. އެހެންވީމާ، ފަނޑިޔާރުންތަކެއް ވަކިކުރަންވީތޯ. އެއީ އެންމެ ބޮޑު ސުވާލަކީ. ކީއްވެތޯ އެހެން ވާންވީ ކިތަންމެ ނިކަމެތި ކިތަންމެ ދަށް ކިތަންމެ މިދެންނެވި ނާޤާބިލު ޖުޑިޝަރީ އެއް ކަމަށް ވިޔަސް ކޮންމެވެސް ބަޔަކު އެކަންކޮށްފައި އެބަ އޮތޭ. އެ މީހުން އެބަ ތިއްބޭ. އެ މީހުން ދާންވީތޯ ހަމަ އެއްވެސް އިނާޔަތެއް ނުދީ ވަރަށް ދަށް ގްރޭޑެކޭ ކިޔާފައި. އެއީ އަޅުގަނޑުގެ އެއް ސުވާލަކީ މި ގަވާއިދު ހެދުމުގައި. އަޅުގަނޑުމެން ފަނޑިޔާރުންގެ ތެރޭގައި މިހާރު %50 މީހުންނަކީ އަދި 10 އަހަރު ތެރޭގައި އުމުރު ހަމަވެގެން ދާން ތިބި މީހުން. އަހަރަކު 12 މީހުން 10 މީހުން މިހާރުވެސް އުމުރު ހަމަވޭ 70 އަހަރު. އެކަމަކު އުމުރު ހަމަވެގެން ދާ މީހާ އަށްވެސް ލިބޭނެ އެއްޗެއް ޤާނޫނަކުން ލިބޭނެ އެއްވެސް އެއްޗަކު ނެތް. އުމުރު ހަމަވެގެން ދާ މީހުންނަށް ވެސް ފާޑެއްގެ ގަވާއިދެއް އަޅުގަނޑު އުސޫލެއް ކަނޑައަޅައިގެން ފިނޭންސް މިނިސްޓްރީގެ ރުހުމާއި ހެޔޮ ހެދުންތަކާ އެކުގައި އަޅުގަނޑުމެން އެދޭންޖެހެނީ. އެ ލިބެނީ.  އެހެންނަމަވެސް އަޅުގަނޑު ދަންނަވަން މި އުޅެނީ ވަރަށް ނިކަމެތި ގޮތެއްގައި ދޫކޮށްލާށޭ ޖެހޭނީ. އެ އަޅުގަނޑު ވިސްނަންޖެހޭ އެއްޗެކޭ. އެއްވެސް އެއްޗެއް ނުދޭ ގޮތަށޭ މިހާރު ދޫކޮށްލަންޏާ ދޫކޮށްލަންޖެހެނީ. ޝަރުތު ހަމަނުވެ އެހެނަސް ޤާނޫނަށް ފެތޭ ޤާނޫނުގެ ދަށް ކްރައިޓޭރިއާ އަށް ނުފެތޭ އެންމެ ފަނޑިޔާރެއް ވެސް ނެތޭ އަޚްލާޤީ ގޮތުން ބަލާ މިންގަނޑު ފިޔަވައި. އެހެންވީމާ، އަޚްލާޤީ ގޮތުން ބަލާ މިންގަނޑުގައޭ އަޅުގަނޑުމެންގެ ތެރޭގައި ސުވާލު އުފެދުނީ. އެ ސުވާލުގެ ޖަވާބު ހުރިހާ މީހުން ދެއްވާ އެ ސުވާލު މިހާރުވަނީ އަޅުގަނޑުމެންގެ ތެރޭގައި އެއްބަސްވެފައޭ އަޚްލާޤީ މިންގަނޑަކީ މީކަން. އެ ދެން އަޅުގަނޑު ފާހަގަކޮށްލަން. ދެން އަޅުގަނޑު ދަންނަވާނީ ކޮމިޝަން ހިންގަނީ ހަމަ ޤާނޫނާއި ގަވާއިދާ އެއްގޮތަށޭ. ޤާނޫނާއި ގަވާއިދާ ޚިލާފަށް ކޮމިޝަން ހިންގަވާ ކަމަށް ފެނިވަޑައިގަންނަވާ ފަރާތުން އެ ނުކުތާ ހާމަކޮށް ދައްކަވައިފިއްޔާ އެއަށް ޖަވާބުދޭން ފަސޭހަވާނޭ. އެއީ އަސްލު އުސޫލަކީ ޤާނޫނީ ގޮތުން. ޖުމްލަ ގޮތެއްގައި ބުނެވޭނީ ޤާނޫނާއި ގަވާއިދާ އެއްގޮތަށޭ ހިގަނީ. އެ ނޫން ގޮތަކަށް ކޮމިޝަން ނުހިގައޭ. ކޮމިޝަންގެ ހުރިހާ ކަމެއް ހިގަނީ ހަމަ މުސްތަޤިއްލު ކޮމިޝަނެއްގައި ހިގަންޖެހޭ ހުރިހާ ހަމައަކާއި އިންސާފާއި ހަމަތަކާ އެއްގޮތަށޭ. 
ޖުޑިޝަލް ސަރވިސް ކޮމިޝަނުގެ މެންބަރު ޝުޢައިބު ޢަބްދުއްރަޙްމާނު ވާހަކަދެއްކެވުން:

`. ޝުކުރިއްޔާ. އާދެ، ފުރަތަމަ ސަމީރު ކުރެއްވި ސުވާލަށް އެއްވެސް ބޭފުޅަކު ޖަވާބެއް ނުދެއްވި. އަޅުގަނޑަށް އެބައިނގޭ އޭގެ ޖަވާބު. އަޅުގަނޑު އެކަން އިސްނެގީ ވެސް ނައިބު ރައީސަކު ހޮވަން. ރައީސަކު ހޮވި ދުވަހު އަޅުގަނޑު ހުށަހެޅިން ނައިބު ރައީސަކު ހޮވަން. ސަޕޯޓު ވެސް ތާއީދު ވެސް ލިބުނު. އެހެންނަމަވެސް ކޮމިޝަނުގެ ރައީސް ވޯޓަކަށް ނުގޮސް ވިދާޅުވަނީ އެޖެންޑާ ކުރަންޖެހެއޭ ސައުވީސް ގަޑިއިރު ކުރިން. އޭގެ ކުރިއަކު ނޯވޭ ސައުވީސް ގަޑިއިރުކުރިން އެޖެންޑާ މެންބަރުންނަށް ފޮނުވައިގެންނޭ އެކަން ކުރިޔަށް ގެންދެވޭނީ. އޭގެ ކުރީގައި ވެސް އޭގެ ފަހުން ވެސް އެ އަކަށް މުޅިއަކަށް ޢަމަލެއް ނުކުރައްވާ. އެހެންވީމާ، މިއީ އެކަން ހިނގާ ދިޔަ ގޮތަކީ. ދެން އޭގެ ފަހުން މިހާރު އެތައް މަހެއް ވެގެންދިޔައީ. އަދިވެސް އޮތީ އެ މަޤާމު އޮތް ގޮތަށް އެ ނައިބު ރައީސަކު ޢައްޔަންކުރާކަށް އެއްވެސް މަސައްކަތެއް ކުރި ކަމެއް އަޅުގަނޑަކަށް ހަމަޔަޤީނުން ވެސް އެނގިފަ އެއް ނެތް. ދެން އޮތީ މީޑިޔާ އަށް އަރާ ވާހަކަ. އަޅުގަނޑަށް ރައްޔިތުން ވަރަށް ގިނައިން ގުޅާ ރައްޔިތުންނަށް އިންސާފު ނުލިބިދާނެތީ. އަޅުގަނޑަށް މަޖުުބޫރުއަރަން އެ ވިދާޅުވި މިންގަނޑު އަޅުގަނޑު ވެސް އެއްބަސްވިން ފަނޑިޔާރުން ޢިލްމީ ފެންވަރު ނެތޭ ކިޔާފައި ވަކިކޮށްގެން ނުވާނެކަން އެއްބަސްވި ރަނގަޅު. އެހެންނަމަވެސް ޤާނޫނުއަސާސީގެ 148 ވަނަ މާއްދާގައި އެބަ އާދޭ މުއްދަތުތަކެއް ކަނޑައެޅިދާނެ ކަމަށް. އެހެންވީމާ، މުއްދަތު ކަނޑަނާޅާ ޢިލްމީ ގޮތުން ފެންވަރު ދަށް ބަޔަކު އަޅުގަނޑުމެން އަދި ބަދު ބަހަކަށް ވިޔަސް ވެސް އެބަ ތިބި ފަނޑިޔާރުންގެ ތެރޭގައި އެފަދަ ބޭފުޅުން. އިހަށްދުވަހަކު ވެސް ކޮންމެވެސް ރަށެއްގެ ކޯޓަކުން ވަރީގެ ސެޓްފިކެޓު ހައްދަން ދިޔައިމަ ކޯޓުގައި އެ ރަޖިސްޓްރީ ނެތިގެންނޭ ކިޔާފައި އޭނަ އަށް އެންގީ ވަރިކުރާށޭ. 3 ދަރިން ތިބި ވަރިކޮށްފައި ވަރި ކުރީމަ ސެޓްފިކެޓު ހައްދައިދެވޭނޭ. އެ ޤާޟީއަކަށް އެނގިވަޑައިއެއް ނުގަންނަވާ ވަރިނުކޮށް ސެޓްފިކެޓު ހައްދައިދެވޭނެ ގޮތެއް އޮތް ކަމަކަށެއް. ދެން އަނެއްކާ ރުޖޫޢު ކުރަން ވެސް ރުޖޫޢަނުކުރެވޭނެ ކައިވެންޏެއް ނެތިއްޔަކާ ފުރަތަމަ. އެހެންވީމާ، އަޅުގަނޑު ނުބަލާ ޢާއްމުކޮށް ލިބެން އަޅުގަނޑުމެން ބަލައިފި ކަމަށް ވަންޏާ މިއަށްވުރެ މާގިނަ މަޢުލޫމާތު ލިބޭނެ. އެހެންވީމާ، ފަނޑިޔާރުންގެ މިންގަނޑަށް އަޅުގަނޑު ވެސް އެއްބަސްވިން. ތައުލީމީ މިންގަނޑަށް ވެސް. އެހެންނަމަވެސް އަޅުގަނޑުމެން ޖުޑީޝަލް ސަރވިސް ކޮމިޝަންގެ ޤާނޫނުގެ 17 ވަނަ މާއްދާގައި އެ ބުނާ ޤައުމީ މަސްއޫލިއްޔަތެއް ނުވަތަ ޤައުމީ މަޞްލަޙަތެއް ނޫން އެފަދަ ބަޔަކު އުމުރަށް ޢައްޔަންކުރުމަކީ. އެހެންވެގެން ބަހުސް ނުކުރޭ. ކޮމިޝަންގެ ފަހުން ދުވަހު ވެސް އަޅުގަނޑު ނެގިން މި ގޮތަށް އަޅުގަނޑުމެން ޢައްޔަންކުރުމަކީ ޤައުމީ މަޞްލަޙަތާ އަރައިރުން ވާ ކަމެކޭ. އަޅުގަނޑުމެންނަށް މުއްދަތު ދެވިދާނެ މިސާލަކަށް 5 އަހަރު ތެރޭގައި ކިޔަވައިގެން ވަކި ފެންވަރަކަށް އައިމަ އަޅުގަނޑުމެން އުމުރަށް ޢައްޔަންކޮށްފާނަމޭ. އެހެންވީމާ، މިކަހަލަ ކަންތައްތައް ހިނގާފައޭ. އެހެންވެ އަޅުގަނޑަށް މަޖުބޫރުވީ އެ ގޮތަށް އެ ބޭފުޅުން ނިންމަން ތައްޔާރަށް ތިބީ. ރޭގެ ދަންވަރު އަޅުގަނޑަށް އިވުނު ގޮތުގައި ރޭގެ ދަންވަރުގައި ވެސް އެކަން ކުރިޔަށް ގެންދިޔަ ކަމަށް ވަނީ. އެހެންވީމާ، އަވަހަށް އެއްކަލަ އުމުރުގެ މައްސަލަ ބަހުސްނުކޮށް ނިންމާލަން ވެގެން. މުއްދަތުގެ މައްސަލަ  ބަހުސްނުކޮށް ނިންމާލަން ވެގެން މި އަސްލުގަ ވަރަށް ބޮޑަށް ޢަދުލުއިންޞާފު ޤާއިމުވުމާ ވަރަށް އަރައިރުން ވާ ކަމެއް މީ. އެފަދަ ބަޔަކު އަޅުގަނޑުމެން ދާއިމީކުރުމަކީ. އަޅުގަނޑަށް މަޖުބޫރުވޭ ރައްޔިތުންނަށް މައުލޫމާތު އެތައް ބަޔަކު އަޅުގަނޑަށް ފޯނުކޮށްފައި ގުޅާ އަޅުގަނޑު މިއީ ޢާއްމު ރައްޔިތުންގެ ފަރާތުން ޢައްޔަންކޮށްފައިވާ މެންބަރެއް. އެހެންވީމާ، މި ވާހަކަ އަޅުގަނޑު ދަންނަވާލީ. ޝުކުރިއްޔާ. 

ޖުޑިޝަލް ސަރވިސް ކޮމިޝަނުގެ މެންބަރު އަލްއުސްތާޛު އަޙުމަދު ރަޝީދު… ވާހަކަދެއްކެވުން:

`. އާދެ، އަޅުގަނޑުމެން މިހާރު ޖުޑީޝަލް ސަރވިސް ކޮމިޝަން ރައްޔިތުންގެ މަޖިލީހުގެ މިނިވަން މުސްތަޤިއްލު ރައްޔިތުންގެ މަޖިލީހުން މިނިވަން މުސްތަޤިއްލު ކޮމިޝަންތަކުގެ ކަންތައްތައް ބަލާ ކޮމިޓީ އަށް އަޅުގަނޑުމެން ހާޒިރުކޮށްފައި މިހާރު މި ސުވާލު މި ކުރެވެނީ. އަޅުގަނޑު ފުރަތަމަ އުފައްދާ ނޫނީ އަޅުގަނޑު ހިތަށްއަރާ ސުވާލަކީ އަޅުގަނޑުމެންގެ މައްޗަށް މައްސަލަ އެއް ހުށަހެޅިގެންނޭ މިތަނަށް މި ހާޒިރު...

ރިޔާސަތުން ވާހަކަދެއްކެވުން:

ނޫން. ނޫން. އަޅުގަނޑުމެން ޖުޑީޝަލް ސަރވިސް ކޮމިޝަނާ މި ބައްދަލުކުރަނީ ރައްޔިތުންގެ މަޖިލީހުގެ ގަވާއިދުގެ 140 ވަނަ މާއްދާގެ ދަށުން މަސްއޫލިއްޔަތު އަދާކުރާ ގޮތާ ގުޅޭ ގޮތުން މައުލޫމާތު ސާފުކުރަން. އާދެ، މައްސަލައަކަށް ތަޙުޤީޤު ކުރާކަށް ނޫން ހާޒިރުކޮށްގެން މި އުޅެނީކީ. 

ޖުޑިޝަލް ސަރވިސް ކޮމިޝަނުގެ މެންބަރު އަލްއުސްތާޛު އަޙުމަދު ރަޝީދު… ވާހަކަދެއްކެވުން:
އާދެ، އެހެން ވެއްޖެ ކަމަށް ވާނަމަ އަޅުގަނޑުމެން ޖުޑީޝަލް ސަރވިސް ކޮމިޝަނުން މިކުރި މަސައްކަތްތަކުގެ ތެރޭގައި ޤާނޫނުއަސާސީގެ 285 ވަނަ މާއްދާގެ (ށ)ގައި ބުނާ ކޮމިޝަންގެ މައްޗަށް ލާޒިމުކޮށްފައި ވާ މަސައްކަތް އަޅުގަނޑުމެން ކުރުމުގައި ބަލަން މި ޖެހެނީ ޤާނޫނުއަސާސީގެ 149 ވަނަ މާއްދާ އެ ބުނާ ޝަރުތުތަކަށް. އެ މާއްދާގައި އެބުނާ ޝަރުތުތައް އަޅުގަނޑުމެން ބަލާއިރު ހަމަވެއްޖެ ކަމަށް ވާ ނަމަ އަޅުގަނޑަށް މި އޮންނަނީ 285 ވަނަ މާއްދާގެ (ރ) ގައި އެ ބުނާ ގޮތަށް އެ ފަނޑިޔާރަކު ދާއިމީކުރުން. ޝަރުތު އުނި ވާ ކަމަށް ވާ ނަމަ އެ ފަނޑިޔާރަކު ވަކިކުރުން. އާދެ، މި މިންގަނޑު އެކުލަވާލުމަށްޓަކައި 149 ވަނަ މާއްދާގައި އެ ބުނާ ތައުލީމާއި ތަޖުރިބާ އާއި އަޚުލާޤާއި ޚުދު އަޅުގަނޑު ވަކި މެންބަރުންނާ ބައްދަލުކޮށް ވަކިން މިންގަނޑު ހަދާފައި ވެސް ދައްކާ އެ ބޭފުޅުންގެ ޚިޔާލު އެއް ގޮތް ކުރުމަށްޓަކައި މަސައްކަތްކުރެވުނު. އެ ގޮތުން ތައުލީމީ މިންގަނޑެއް ކަމަށް މިހާރު އެކުލަވާލާ އޮތް މިންގަނޑަށް ދިއުމުގެ ކުރިން އަޅުގަނޑު އެ ބޭފުޅުންނާ މަޝްވަރާކުރިން ތައުލީމީ މިންގަނޑު ކަނޑައެޅުމަށްޓަކައި ސެޓްފިކެޓަށް ބޭސްކޮށް ޕޮއިންޓުދެވޭނެ އުސޫލުތަކާއި ނޮލެޖު ބޭނުންކުރެވޭނެ ތިޔަރީ ނޮލެޖު ބޭސްކޮށްގެން ކުރެވޭނެ ސުވާލުތަކެއްގެ މައްޗަށް ބިނާކޮށް ޕޮއިންޓު ދީގެން އެ ބޭފުޅުންގެ ސިނކުޑީގައި އެހުރި މައުލޫމާތުތައް ދެނެގަނެ މި ޤާނޫނުއަސާސީގެ ރޫޙާ އެއްގޮތަށް އެކަންކުރެވޭނެ މިންވަރު ދެނެގަތުމަށްޓަކައި. ހަމައެކަނި ސެޓްފިކެޓަކުން އެކަން ނުވެ ހިގައިދާނެތީ. ނޫނީ ތަންކޮޅެއް ކުރީގައި ތައުލީމު ހާސިލުކޮށްފައި ތިބި ބޭފުޅުން ކަމުގައި ވާތީ އަޅުގަނޑުމެން މިހާރު އަޅުގަނޑުމެން މި ޢަމަލުކުރަމުން ދާ ޤާނޫނުއަސާސީގެ ރޫޙާ އެއްގޮތަށް އެކަންކުރުމުގެ ނިޔަތުގައި. ހަމައެހެންމެ ތަޖުރިބާގައި ވެސް އަޅުގަނޑުގެ ހަމަ ވަކި ބޭފުޅުންނަށް ވަކިވަކި މެންބަރުންނާ މަޝްވަރާކުރެވުނު އެ ބޭފުޅުން ތަޖުރިބާގައި ނިންމާފައި އެ ބޭފުޅުން ކުރީގެ މާޒީގައި ނިންމާފައި ހުރި މައްސަލަތަކާއި މައްސަލަތައް ދިރާސާކުރުމާ އަދި އެބޭފުޅުން ނިންމާފައި ހުރި މައްސަލަތައް މަތީ މަރުޙަލާ އަށް ހުށަހެޅި އެ ނިމިފައި ހުރި ކަންތައްތަކުގެ މައްޗަށް ބޭސްކޮށް ސްޓަޑީ ހެދުމަށްޓަކައި. އަދި އެ ބޭފުޅުން މިހާތަނަށް މަސައްކަތްކޮށްފައި ތަޖުރިބާތައް ހާސިލުކޮށް މަސައްކަތުގައި ދެމިތިބީތީ އެ ބޭފުޅުންނާ ޕްރެކްޓިކަލް ތިއަރީ ބޭސްކޮށް ސުވާލުތަކެއްކޮށް މި ޤާނޫނުއަސާސީގެ ރޫޙާ އެއް ގޮތަށް އެ ބޭފުޅުންގެ ވިސްނުން ތަޖުރިބާ ބަދަލުވެފައި ވަނީ ކިހާ މިންވަރެއްކަން ދެނެގަތުމަށްޓަކައި އަޅުގަނޑު މަސައްކަތްކުރިން ތަޖުރިބާ އަށް ބަލާއިރު. ހަމަ އެ ތަޖުރިބާ އާއި ޤާބިލުކަމުގެ ބައިގައި އެބައި ދެނެގަތުމަށްޓަކައި. އެހެންނަމަވެސް މެންބަރުންނަށް ޚިޔާލުތަކާއި މަޝްވަރާދެވޭނީ ކޮންމެެވެސް ނިންމުމެއް ނިންމުމަށްޓަކައި ޚިޔާލު އެއް ގޮތް ކުރަންޖެހޭނެ. އެހެންކަމުން އަޅުގަނޑުމެން ތައުލީމީ ބަޔަށް މިހާރު އެއްބަސްވެފައި ވާ އެއްބަސްވުމުގައި ޤާނޫނީ ގްރައުންޑުތަކެއް އެބަހުރި. އަޅުގަނޑުގެ ކުރިން ވާހަކަ ދެއްކި ހައިކޯޓުގެ މެންބަރު ވެސް ވިދާޅުވި އެއީ އެންމެ ރަނގަޅު މި މާޙައުލަށް އެންމެ ރަނގަޅުގޮތް ނުވެދާނެ. އެހެންނަމަވެސް އޭގެ ގްރައުންޑުތަކެއް އެބަހުއްޓޭ. ރައްޔިތުން އޭރުގެ ޖުޑީޝަލް ސަރވިސް ކޮމިޝަނުން އެމިންގަނޑު ޤަބޫލުކޮށް ރައްޔިތުންގެ މަޖިލީހަށް ހުށަހަޅާ ސެޓްފިކެޓު ލެވެލް 3 ގެ އެއީ މި ޤާނޫނުއަސާސީގެ 149ގެ ދަށުން އެންމެ ދަށް މިންގަނޑު ކަމަށް ޤަބޫލުކުރެވޭ ފަދަ ޤާނޫނީ ގްރައުންޑެއް އޭގައި އުފެދިފައޭ ވަނީ. އެ ޤަބޫލުކުރަންޖެހޭނެ. ޤާނޫނެއް ނެތި މިކަންކުރެވޭނެތޯ ނުވަތަ ނޫންތޯ އަޅުގަނޑުމެން ވެސް ސުވާލު އުފެއްދިން. ހަމަ ރައްޔިތުންގެ މަޖިލީހުގެ ޢިއްޒަތްތެރި މެންބަރަކު ފާހަގަކުރެއްވި ފަދައިން މީގައި އެންމެ ރަނގަޅުގޮތަކީ ފަނޑިޔާރުންނާ ބެހޭ ޤާނޫނެއް އޮތުން. އަދި ކޯޓުތަކާ ބެހޭ ޤާނޫނު ފާސްވެ މިކަން ކުރުން. އެހެންނަމަވެސް އެ ނާންނަ ހާލަތުގައި ދެން ކޮބައިތޯ އަޅުގަނޑުމެންނަށް މިކަން ކުރެވޭނެ ގޮތަކީ. ބަލާއިރު ޤާނޫނުއަސާސީގެ 149 ވަނަ މާއްދާގެ (ހ)ގައި އެބުނާ ތައުލީމާއި ތަޖުރިބާއާއި އަޚްލާޤާއި ޤާބިލުކަން ބަޔާންކުރުމަށްޓަކައި ރިފަރކޮށްފައި އޮތީ ކޮން ޤާނޫނެއްކަން ކަނޑައެޅި ބަޔާންކުރެވިފަ އެއް ނެތް. އެ ޤާނޫނުއަސާސީ ލިޔެވުމުގައި ހުރި އުނިކަމަކަށް ވެދާނެ. 149 ވަނަ މާއްދާގައި ބަޔާންކޮށްފައި މި ހުރީ ޝަރުތުތަކުގެ ވާހަކަ. ބަޔާންކޮށްފައި އޮތްއިރު އެ މާއްދާ ނިންމާލުން އެންމެ ފަހު ވިޔަންޏަކަށް (ރ)ގައި ބަޔާންކޮށްފައި ވޭ ފަނޑިޔާރުންނާ ބެހޭ ޤާނޫނު. އެ ވަރަށް އަސްލު ޙަޤީޤަތުގައި ވިސްނާލާއިރު ޝަރުތުތައް ބަޔާންކުރާ މާއްދާއެއްގައި ކީއްވެބާއޭ ފަނޑިޔާރުންނާ ބެހޭ ޤާނޫނޭ މި އައީ. އަސްލުގައި އެ ވަކި މާއްދާއެއްގައި އޮތް ނަމަ ރަނގަޅުވީހޭ. އަދި އޭތި 149ގެ (ހ)ގައި އެ ބުނާ މާއްދާ އަށް ރިފަރކުރި ނަމަ ރަނގަޅުވީސް ކަމަށް ޤަބޫލުކުރެވޭ. އެހެންނަމަ މިއަދު މި މައްސަލަ އަށް ބަހުސްކުރާކަށް ނުޖެހުނީސް. ދެން އަޅުގަނޑުމެންނަށް 149ގެ (ހ) ގައި އެ ބުނާ ޤާނޫނަށްވިސްނާއިރު ޤާނޫނީ ގްރައުންޑެއް ހަމަ ނެގިފައި އޮތީ ކުރިން މި ބުނާ ރައްޔިތުންގެ މަޖިލީހުން އެ ޤާނޫނުނެތި އެކަން ކުރުމާއި ޤާނޫނުގައި ވާ ގޮތުގެ މަތިން ޢައްޔަންކުރަންވާނޭ ބުނީމާ، ޢައްޔަންކުރުމާއި މި ކަންތައްތައް ބަޔާންކުރުމުގެ ބާރު ޖުޑީޝަލް ސަރވިސް ކޮމިޝަނުގެ ޤާނޫނުގެ 21 ވަނަ މާއްދާގައި ބަޔާންކޮށްފައި އެބަ އޮތް. އުއްތަމަ ފަނޑިޔާރާއި ސުޕްރީމް ކޯޓުގެ އެހެނިހެން ފަނޑިޔާރުން ފިޔަވައި ދެންތިބި ފަނޑިޔާރުން ޢައްޔަންކުރުމާއި ވަކިކުރުމާއި އެއް ތަނުން އަނެއް ތަނަށް ބަދަލުކުރުމާ ބެހޭ ހުރިހާ ކަންތައްތަކެއް ކުރުމުގެ ބާރު. އަދި 21 ވަނަ މާއްދާގެ (ނ)ގެ 3 ވަނަ ބާރު 3 ވަނަ ނަންބަރުގައި ބަޔާންކޮށްފައި ވާނެ އެކަމާ ބެހޭ ކޮމިޝަނުން ކުރަންޖެހޭ މަސައްކަތްތައް ރަނގަޅު ގޮތުގައި ކުރުމަށްޓަކައި ހަދަންޖެހޭ އެންމެހައި ގަވާއިދުތައް ހެދުމުގެ ބާރު. އެހެންވީމާ، މިހިރީ ޤާނޫނީ ގްރައުންޑުތަކެއް ޤާނޫނީ ވިސްނުންތަކެއް. ހަމަ ތިބެފައި މިކަންކޮށްލީ އެއް ނޫން. ވަރަށް ފުޅާކޮށް ކުރިން މިދެންނެވި ހެން އެ ބޭފުޅުންގެ ޤާބިލުކަން ބަލަން ވެސް ތަފާތު ގޮތްގޮތަށް ވާހަކަދެކެވުނު. އެކަމަކު ނިންމުމެއް ނިންމާއިރު ހުރިހާ ބޭފުޅުންގެ ޚިޔާލު އެއްގޮތް ކޮށްގެން އާދެވެން އެބަޖެހޭ. އެހެން ބަލާއިރު އަޅުގަނޑުމެން ފުރަތަމަ މިންގަނޑު ފާސްކުރި ތާރީޚުގައި އަޅުގަނޑުމެންނަށް ޚިޔާލު ތަފާތުވެވުނީ ޚިޔާލު ތަފާތުވުމެއް އުފެދިފައި މި އޮތީ އަޚްލާޤީ ބަޔަށް. އަޚްލާޤީ ބައިގައި ޚިޔާލު ތަފާތު ވާ 3 މެންބަރަކު އެބައުޅޭ. 3 ފިކުރެއް އެބަ އުޅޭ. އުޅޭއިރު އެދުވަހުގެ ވޯޓުގައި ބައިވެރިވި ބޭފުޅުންގެ ތެރެއިން އިދިކޮޅަށް 2 ބޭފުޅަކު ވޯޓުލީ. އަޅުގަނޑަކީ އެ ދުވަހު ވޯޓުގައި އަޅުގަނޑުދެއްކި ވާހަކައިގައި މަފްހޫމާ އެއް ގޮތަށް އަޚްލާޤީ ބައި ނުދާތީ ވޯޓުގައި ބައިވެރި ނުވި މެންބަރެއް. ދެން އެ ދުވަހުން ފެށިގެން އަޅުގަނޑު ކޮމިޝަނުން ނިކުމެ ކޮމިޝަނުން ބޭރުގައި އެ ނިންމި ނިންމުން ބަދުނާމުކޮށް ވާހަކަދެއްކުމުގެ ބަދަލުގައި އަޅުގަނޑު ގެންގުޅުނީ ސްލޫކީ މިންގަނޑެއްގެ ތެރެއިން އެހެން މެންބަރުންނާ މަޝްވަރާކޮށްފައި މިކަން ރަނގަޅު ކުރެވޭނީ ކިހިނެއްތޯ. އެގޮތުން ވަކިވަކި މެންބަރުންނަށް އަޅުގަނޑު ތަފާތު ހުށަހެޅުންތައް ހުށަހެޅިން. އަޅުގަނޑު ވަރަށް އަދަބުވެރިކަމާ އެކު ފާހަގަކޮށްލަން އަޅުގަނޑުމެން 27 ޖުލައި 2010 ވަނަ ދުވަހު އަޚުލާޤީ މިންގަނޑު ހުރިހާ މެންބަރުންގެ އިއްތިފާޤުން ފާސްވީ، އަޅުގަނޑު މި ހުށަހެޅި ހުށަހެޅުންތަކުގައި މަޖިލީހުގެ ޢިއްޒަތްތެރި ރައީސް މި ކަމުގެ އެއްބާރުލުން ދެއްވައި، އަޅުގަނޑުމެންނަށް ތާއީދުކުރެއްވީތީ. އެ މިންގަނޑު އެ ގޮތަށް ފާސްވުމުގެ ނަތީޖާއަކަށް ވީ އަޅުގަނޑުމެން ކުރިން އަޚުލާޤީ މިންގަނޑު ފާސްކުރިއިރު ދެ ކަމެއް އޭރު ފާސްކުރެވިފައި ވަނީ. އެއީ ޤާނޫނުއަސާސީގެ 149 ވަނަ މާއްދާގެ (ށ) ގައި ބަޔާންކޮށްފައި ވާ (ށ)ގެ 3 ވަނަ ނަންބަރުގައި ބަޔާންކޮށްފައި ވާ ކުށެއް ޝަރީޢަތައް ސާބިތުވެއްޖެ ކަމަށް ވާ ނަމަ އެމީހަކު ޑިސްކޮލިފައި ވީ ކަމަށް. ދެން އަޅުގަނޑުމެންނަށް އިއްތިފާޤުވެވިފައި އެއަށް އަޅުގަނޑުމެންގެ ތެރޭގައި އަޣުލަބިއްޔަތު ލިބިފައި އޮތީ އެ ނޫން ޝަރީޢަތެއް ސާބިތުވެފައި ވާ ކުށްތައް ވަކިވަކިން ބަލާ ގޮތަށް. އެކަމަކު، މެންބަރުންގެ މެދުގައި ޚިޔާލު މި ތަފާތުވީ ކޮންކަމަކާތޯ؟ ޚިޔާލު ތަފާތުވީ ޤާނޫނީ ބާރު ލިބިގެން އުފައްދާފައި ވާ މުއައްސަސާތަކުން އެބަހުއްޓޭ އެންޓި ކޮރަޕްޝަން، ޕަބްލިކްސް ކޮމްޕްލެއިންސް ބިއުރޯ. އެއީ ކުރީގެ ޖަސްޓިސް މިނިސްޓްރީ މިކަހަލަ ތަންތަނުން އެބަހުއްޓޭ ފަނޑިޔާރުން ކަންތައްތައް ބަލާފައި. އެ ބަލާފައި ހުރި ކަންތައްތައް ނުބެލޭ ގޮތަށް ފާސްކުރާ މިންގަނޑަކީ ރައްޔިތުންގެ މެދުގައި ޝައްކުއުފެދޭނެ ފަނޑިޔާރުންގެ އަޚުލާޤީ ނޫނީ އެ މީހުންގެ މައްޗަށް ކަންތައްތަކެއް ސާބިތުވެފައި ހުއްޓާ ކުށުގެ ތުހުމުގައި ނޫނީ އިދާރީ ގޮތުން ފިޔަވަޅު އަޅާފައި ތިބި ބައެއް ފަނޑިޔާރުންގެ ތެރޭގައި ހިމެނޭ ކަމަށް ވާ ނަމަ ރައްޔިތުންނަށް އިތުބާރުކުރަން ދަތިވާނޭ. އެހެންވީމާ، އަޅުގަނޑު އެ ދުވަހުންސުއްރެ މަސައްކަތް މިކުރީ ޖިނާޢީީ ތުހުމަތުތައް އެއީ ޤާނޫނީ ބާރު ލިބިގެން އުފައްދާފައި ވާ މުއައްސަސާތަކުން ބަލާފައި ފިޔަވަޅު އަޅާފައި ހުރި ޖިނާޢީ ފިޔަވަޅުތައް އިދާރީ ފިޔަވަޅުތައް ބެލޭނެ މިންގަނޑެއް އެއަށް ލެވޭތޯ. އާދެ، އަޅުގަނޑުމެން އެ ކަމަށް ބަހުސްކޮށް ނިންމުމުގެ މަރުޙަލާގައި ވެލިޒިނީ ދެން ބޭރުގައި އުޅުއްވާފައި ވަޑައިގެންނެވީ. އެއަށް ތާއީދުކުރައްވާ ވަރަށް ހިތްޕުޅުހަމަޖެހިވަޑައިގެން އަޅުގަނޑުމެން އެންމެންނަށް ޙަޤީޤަތުގައި އެ ދުވަހުގެ ބައްދުލުވުމުގައި އަޅުގަނޑު ފާހަގަކޮށްލަން ކޮމިޝަން ބަދުނާމުކޮށް ވާހަކަދައްކާއިރު ވަރަށް ވަރަށް ބޮޑަށް ފާހަގަކޮށްލަން ވެލިޒިނީ ރައްޔިތުންގެ މަޖިލީހަށް...
ރިޔާސަތުން ވާހަކަދެއްކެވުން:

އާދެ، މިހާރު ކޮމިޝަންގެ މަސްއޫލިއްޔަތާ ގުޅޭ ގޮތުން ދެން އަނެއްހެން ތި ބަޔަށް ނުދިއުން ރަނގަޅު ވާނެހެން ހީވަނީ.

ޖުޑިޝަލް ސަރވިސް ކޮމިޝަނުގެ މެންބަރު އަލްއުސްތާޛު އަޙުމަދު ރަޝީދު… ވާހަކަދެއްކެވުން:
އާދެ، އަޅުގަނޑަށް މި ހަމަ ފާހަގަކޮށްލަން ބޭނުންވާތީ އިނގޭތޯ. ރައްޔިތުންގެ މަޖިލީހަށް ހުށަހަޅައިގެން މި އުޅޭ މައްސަލަ އެ އަނބުރާ ގެންދަވާނެ ކަމަށް. އެހެންވީމާ، އަޅުގަނޑު ފާހަގަކޮށްލަން މި އުޅެނީ މިހާރު އަޅުގަނޑުމެން މި ހަދާފައި އޮތް މިންގަނޑަކީ ކޮމިޝަންގެ ޖަލްސާ އަށް އެ ދުވަހު ހާޒިރުވި 9 މެންބަރުންގެ އިއްތިފާޤުން ފާސްވި ޖަލްސާއެކޭ. އެ މިންގަނޑުން ބެލިއިރު 160 ބޭފުޅުންނަކީ އެއްވެސް ކުށެއް ނެތް ބޭފުޅުންނޭ. އަނެއް 37 ބޭފުޅުންނަކީ ކުށް ތިބި ބޭފުޅުންނޭ. ދެން މި މައްސަލަ އުފެދުނީ ކިހާ ހިސާބަކުންތޯ. ދެން މައްސަލަ އުފެދުނީ މި 37 ބޭފުޅުންގެ ތެރެއިން ކުށެއް އޮތް ބޭފުޅަކު ދާއިމީކުރުމަށް ނިންމުމުން. އެއަށް ވަކިވަކިން މަޝްވަރާކޮށް ބަހުސްކުރެވުނުއިރު ބައެއް ބޭފުޅުންނަށް ފެނިވަޑައިގެންެނެވީ އެ ކުށަކީ އެއީ، އެ ފަނޑިޔާރު ދާއިމީނުކޮށް ބޭރުކޮށްލާ ފަދަ ކުށެއް ނޫން ކަމަށް. އެކަމަކު، އެދުވަހު ވެސް އިންކާރުކުރި އެކަކީ އަޅުގަނޑު. އަޅުގަނޑު ވަރަށް ދިގުކޮށް ވާހަކަދެއްކިން. އަދި އަޅުގަނޑުމެން ކޮމިޝަނުގައި މި އަޚުލާޤީ ބައެއް ބަހުސްކުރި އިރު ބައެއް މެންބަރުން 3 ޝަކުވާ އައިކަމަށް ވާ ނަމަ އެ މީހަކު ޖެހޭނީ ޑިސްކޮލިފައިވާށޭ ކިޔާފައި ބަހުސްތަކުގައި ވާހަކަދައްކާ އެ ދުވަހު އަޅުގަނޑާއި ވެލިޒިނީއާ ދެ މީހުން އެ މީހަކު ކުށުގެ ރިކޯޑު އޮތީމާ އެ މީހަކު ދާއިމީކޮށްގެން ނުވާނެކަމަށާއި އަދި ތަކުރާރުކޮށް ޝަކުވާތައް ހުށަހެޅޭ މީީހެއް ކަމާއި މިހާރު ވެސް 8 ޝަކުވާއަށް ވުރެ ގިނަ ޝަކުވާ އޮތް ކަމަށް ވަކާލާތު ކޮށްކޮށް އޮއްވާ ސީދާ ކަނޑައެޅިގެން 3 ޝަކުވާ ހުށަހެޅުނީމަ ފަނޑިޔާރު ޑިސްކޮލިފައި ވާންޖެހޭނެ ކަމަށް ވަކާލާތު...

ރިޔާސަތުން ވާހަކަދެއްކެވުން:

އަޙްމަދު ރަޝީދު ކުރުކޮށްލަ ދެއްވުން އެދެން.

ޖުޑިޝަލް ސަރވިސް ކޮމިޝަނުގެ މެންބަރު އަލްއުސްތާޛު އަޙުމަދު ރަޝީދު… ވާހަކަދެއްކެވުން:
އަޅުގަނޑު މި ނިންމާލަނީ. ވަކާލާތު ކުރެއްވި މެންބަރު އެ ދުވަހު އޭނަ އެ ކުރެއްވި ކުށުން ޑިސްކޮލިފައި ވާންނުޖެހޭނެ ކަމަށް ވޯޓު ދެއްވާފައި ވޭ. އެހެންވީމާ، ޙަޤީޤަތް ރައްޔިތުންނަށް އެބަ ހާމަވާންޖެހޭ. 

ޖުޑިޝަލް ސަރވިސް ކޮމިޝަނުގެ މެންބަރު ޝުޢައިބު ޢަބްދުއްރަޙުމާނު ވާހަކަދެއްކެވުން:

ނިޒާމީ މައްސަލައެއް އިނގޭތޯ. ހުއްދަ އޮތް ކަމަށްވަނީވިއްޔާ ކުޑަކުޑަ އެއްޗެއް. އަޅުގަނޑު ނަންގަތީ ދެންމެ އަޙްމަދު ރަޝީދު ވިދާޅުވި އަޅުގަނޑު ހުށަހެޅި 3 ޝަކުވާއެކޭ. އެހެނަކުން ނޫން ޢާއްމުކޮށް އަޅުގަނޑު ހުށަހަޅާފައި އޮންނާނީ. ވަކި ވައްތަރެއްގެ ތަފާތު 3 ޝަކުވާ އޮވެއްޖެ ކަމަށް ވަންޏާ. އެހެންވީމާ، އެ ތަންކޮޅު އިޞްލާޙުކޮށްލަން އިނގޭތޯ. 

ތުލުސްދޫ ދާއިރާގެ މެންބަރު ރޮޒައިނާ އާދަމް ވާހަކަަދެއްކެވުން:

އާދެ، ފުރަތަމަ ކަމަކަށް އަޅުގަނޑު ވެސް ހަމަ ކޮމިޝަންގެ ހުރިހާ ބޭފުޅުންނަށް މަރުޙަބާ ދަންނަވައި، އަދި ތި ބޭފުޅުން މިތަނަށް ވަޑައިގެން ދެއްވި ކަމަށްޓަކައި ޝުކުރުދަންނަވަން. އެއީ މިހާރު ހާލަތު ހުރި ގޮތުން ވަރަށް ގިނަ ތަންތަނުން އަޅުގަނޑުމެން އަދި އެދުނަސް ވެސް މިތަނަކަށް ވަޑައެއް ނުގަންނަވާ. އެހެންވީމާ، އަޅުގަނޑު ދެކެނީ ތި ބޭފުޅުން ވަޑައިގެންނެވިކަން އެއީ ތި ބޭފުޅުން ހަމަ ވަރަށް ޒިންމާދާރުކަމާ އެކީގައި މަސައްކަތްކުރައްވާ ކަމުގެ ހެއްކެއް ގޮތުގައި. ދެން ހަމަ ނަޝީދު ވާހަކަ ދައްކަވަމުން ވިދާޅުވި ފަދައިން އަޅުގަނޑުމެން ޙަޤީޤަތުގައި މިއަދުގެ މި ބައްދަލުވުމަކީ ތި ބޭފުޅުން މި ކުރައްވާ މަސައްކަތްތައް ހިނގަމުންދަނީ އެންމެ ޤަބޫލުކުރެވޭ ފެންވަރެއްގައިތޯ، އެ ކަންތައްތައް އަޅުގަނޑުމެން ސާފުކޮށްލުމުގެ ގޮތުން ބޭއްވި ބައްދަލުވުމެއް. އެހެންވީމާ، އަޅުގަނޑަށް ހީވަނީ އަޅުގަނޑުމެންނަށް ވަރަށް މުހިއްމު ކަންނޭނގެ ތި ބޭފުޅުން ތި ގެންގުޅުއްވާ ބައްލަވަމުން ތި ގެންގުޅުއްވި އަޚުލާޤީ މިންގަނޑު މި ކަނޑައެޅުއްވި ގޮތާ ބެހޭ ގޮތުން ކަންނޭނގެ އަޅުގަނޑުމެން އެންމެ ބޮޑަށް މަޢުލޫމާތު ސާފުކޮށްލަން ބޭނުންވަނީ. އެހެންވީމާ، އެ މިންގަނޑު އަޅުގަޑުމެންނަށް ލިބޭނެ ގޮތެއް ހައްދަވައިދެއްވައިފިއްޔާ ވަރަށް ރަނގަޅު. ދެން ޑރ. ލަޠީފުގެ ވާހަކައިގައި ވިދާޅުވި މިހާރު އަޅުގަނޑުމެން މި ބަލަމުން ގެންދާ ފަނޑިޔާރުންގެ ބިލަށް ރިޢާޔަތްކުރައްވާ ތަޢުލީމީ ފެންވަރާ ބެހޭ ގޮތުން އެ ކަމާ ބެހޭ ގޮތުން ހަމަ އަޅުގަނޑު ދަންނަވާލަން ބޭނުންވަނީ މިހާރު އަޅުގަނޑުމެންގެ ކޮމިޓީގައި މިހާރު މި ވަގުތު ކުރެވެމުން ދާ މަސައްކަތްތަކަށް ބަލާއިރު ވެސް ހަމަ އެ މާއްދާ އޮތީ އެ ގޮތަށޭ. ވާހަކައަކީ ކުރީގައި ފަނޑިޔާރުންގެ ގޮތަށް ތިއްބަވާ ބޭފުޅުން އޭރުގައި އެ ގެންގުޅުއްވި މިންގަނޑަކުން ހޮވިވަޑައިގެންފައި ތިއްބަވާ ބޭފުޅުން ތި ޑިގްރީ އޮތުމުން އިސްތިސްނާ ވާ ގޮތަށް އެ މާއްދާގައި އޮތީ އިނގޭތޯ. ހަމަ އެ ގޮތަށޭ މިހާރު ވެސް އަޅުގަނޑުމެން މަސައްކަތްކުރާއިރު އެބައި ބާއްވަން ހަމަ ގަސްތުކުރެވިފައި ހަމަ ކޮމިޓީގައި އޮތީ. އެހެންވީމާ، މިހާ ހިސާބަށް ހަމަ އެކަން އޮތީ އެހެންކަން އަޅުގަނޑު ސާފުކޮށްލަ ދިނީ. ދެން އޭގެއިތުރުން ހަމަ ޢަލީ ވަޙީދު ކުރެއްވި ސުވާލެއްގެ އެއް ބައި ހަމަ އަޅުގަނޑު ވެސް ހަމަ ދަންނަވާލަން ބޭނުންވަނީ އެ ތަންކޮޅެއް ތަފްޞީލުކޮށް ތި ބޭފުޅުން ޖަވާބު ދެއްވާށޭ އެއީ މުސްތަޤިއްލު ކޮމިޝަނަކަށް ވާތީވެ އަޅުގަނޑު ހަމަ ސާފުކޮށްލަން ބޭނުން ސަރުކާރުން ކިހާ ނުފޫޒެއްތޯ ތި ބޭފުޅުންގެ މައްޗަށް ހިންގަވަނީ. އެ ގޮތުން މިސާލަކަށް މިއަދު ފުލުހުން ތި ތަނަށް ވަޑައިގެން ތި ކޮމިޝަންގެ މަސައްކަތައް ހުއްޓަވާލެއްވިއިރުގައި ކޮމިޝަންގެ ރައީސަށް ނުވަތަ ކޮމިޝަނަށް އަންގަވާފައި އޮތްތޯއޭ އެ ތަނަށް ވަޑައިގަންނަވާކަން. ކުރީ ބައިގައި ތި ބޭފުޅުންނަށް އެއްވެސް ކަހަލަ މަޢުލޫމާތެއް ލިބިފައި އޮތްތޯއޭ މިކަހަލަ ކަމެއް ހިންގަން އުޅޭކަން. އަދި މިހާރު މި ހިނގަމުން ދާ ކަންތައްތަކުގެ ސަބަބުން ތި ބޭފުޅުންގެ މުސްތަޤިއްލުކަން ދެމެހެއްޓުމަށް ކިހާވަރެއްގެ އުނދަގޫތަކެއްތޯ ވަނީ. އެކަން އަޅުގަނޑުމެން ހަމަ ސާފުކޮށްލަން ބޭނުންވޭ. ޝުކުރިއްޔާ. 

ރިޔާސަތުން ވާހަކަދެއްކެވުން: 

ނަޝީދު (ވަގުތުކޮޅަކަށްފަހު) މަޢާފުކުރައްވާ ނަޝީދަށް ދެ ވަނަ ފުރުޞަތު. ޙަމްޒާ.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްެކެވުން:

ޝުކުރިއްޔާ. އާދެ، ޖުޑީޝަލް ސަރވިސް ކޮމިޝަންގެ ފަރާތުން އަޅުގަނޑުމެން ކޮމިޓީން ބަލާ މަސްއޫލިއްޔަތު އަދާކުރާ މިންވަރު ބެލުމަށްޓަކައި ވަޑައިގެން ދެއްވި ކަމަށްޓަކައި ޝުކުރުދަންނަވަން. އަޅުގަނޑު ފުރަތަމަ ސާފުކޮށްލަން ބޭނުންވާ ކަމަކީ މިހާރު އަޅުގަނޑުމެންގެ ޚާއްޞަކޮށް ރައްޔިތުންގެ ތެރޭގައި ވަރަށް ނުތަނަވަސްކަން އެބަ އޮތޭ ޖުޑީޝަލް ސަރވިސް ކޮމިޝަންގެ މަސައްކަތް ހިނގާ ގޮތާ ބެހޭ ގޮތުން މީޑީޔާގައި ދެކެވޭ ވާހަކަތައް. އަޅުގަނޑު ހިތުން ޖުޑީޝަލް ސަރވިސް ކޮމިޝަންގެ މަސްއޫލިއްޔަތެއް ކަމުގައި އަޅުގަނޑު ދެކެން ރައްޔިތުންނަށް މިކަން ހިނގާ ގޮތް ކޮމިޝަންގެ ފަރާތުން ސާފުކޮށް ބަޔާންކޮށްދިނުން ވަކިވަކި މެންބަރުންގެ އިތުރުން. އާދެ، އެ ގޮތުން އަޅުގަނޑު ކޮށްލަން ބޭނުންވާ ދެތިން ސުވާލެއް އެބަ އޮތް. ފުރަތަމަ އަޅުގަނޑު ކޮށްލަން ބޭނުންވާ ސުވާލަކީ އަޅުގަނޑު ޤަބޫލުކުރާ ގޮތުގައި 285 ވަނަ މާއްދާގައި ބުނެފައި ވާ ގޮތުގެ މަތީން ޖުޑީޝަލް ސަރވިސް ކޮމިޝަނުން ކުރަން ޖެހިވަޑައިގަންނަވާ ކަމެއް 149 ވަނަ މާއްދާގައި ބުނެފައި އެ ވާ ޝަރުތުތައް ހަމަވޭތޯ ނުވަތަ ނޫންތޯ ބެލުން. އެހެންނަމަވެސް، އެ މާއްދާގައި ހަމަ އެބަ ބުނޭ ޤާނޫނުގައި ވާ ގޮތުގެ މަތީން ކަމަށް އެ ޝަރުތުތަކަކީ. އެހެންނަމަވެސް، މިހާރު ޤާނޫނެއް ނެތް ކަމަށާއި، އެހެންކަމުން 24 ފެބުރުއަރީގައި މި ޖުޑީޝަލް ސަރވިސް ކޮމިޝަނުން އެބައޮތް ރިޕޯޓެއް ނެރުއްވާފައި ޝާއިޢުކުރައްވާފަ. މިދެންނެވި މިންގަނޑުތައް ކަނޑައެޅުން. އަޅުގަނޑުގެ ސުވާލަކީ މިހާރު އެނގިވަޑައިގަންނަވާނެ މިހާރު މި އޮތީ 197 ފަނޑިޔާރުންގެ އަދަދު ކަމަށް މި އޮތީ. އޮތް އިރުގައި ސެޓްފިކެޓު ލެވަލް 3 އެއީ ތަޢުލީމީ ފެންވަރު ކަމަށް. އާދެ، ސެޓްފިކެޓު 3 ގެ ލެވަލް ކަމަށް މި އޮންނަނީ މުހާމީ ކޯސް، ނިޔާކަނޑައެޅުމުގެ ސަނަދު، ޤާޟީކަމުގެ ސަނަދު، ރަށު ކޯޓުގެ ޤާޟީކަމުގެ ސަނަދު، އެޓަރނީ ޖެނަރަލް އެހީތެރިކަމުގެ ސަނަދު. މި ވަރަށް ތަޢުލީމު ހާސިލުކުރައްވާފައި ތިބި ބޭފުޅުން ދާއިމީ ޤާޟީން ކަމުގައި، ފަނޑިޔާރުން ކަމުގައި ކުރައްވަން ޖުޑީޝަޒލް ސަރވިސް ކޮމިޝަނުން ނިންމަވާ ނިންމެވުމަކީ އަޅުގަނޑު ކަންބޮޑުވާ ކަމެއް. ޤާނޫނުއަސާސީގެ 148 ވަނަ މާއްދާގެ (ރ) އިން އެބަ އެ ފުރުޞަތުދެއްވާ ތި ކޮމިޝަނަށް ހަމަ އެ ބޭފުޅުން 5 އަހަރު ދުވަހުގެ މުއްދަތަށް ހަމަ އެ މަޤާމުތަކަށް ޢައްޔަންކުރުމަށް. އަޅުގަނޑު ހިތުން މި ރާއްޖޭގެ އެއްވެސް ރައްޔިތަކު ބޭނުމެއް ނުވާނެ މި ޝަރުޢީ ދާއިރާގެ ބޭފުޅުންނަށް އެއްގޮތަކަށްވެސް ޝަރީޢަތުން ޤާޟީން ނުތިބޭނެ ގޮތަކަށް ކަންކަން ނިމިގެން ދިއުމަކީ، ތި ބޭފުޅުންގެ މަސްއޫލިއްޔަތެއް ކޯޓުތަކުގެ ފަނޑިޔާރުން ތިބޭނެ ގޮތަކަށް ކަންކަން ނިންމެވުން. އެހެންވީމާ، އަޅުގަނޑު ހިތުން މިހާ ގިނަ އަދަދެއްގެ ޤާޟީން ސެޓްފިކެޓު ލެވަލް 3ގެ ފެންވަރުން ދާއިމީ ބޭފުޅުންގެ ގޮތުގައި ހަމަޖައްސަވަން މަސައްކަތްކުރައްވާ ކަމީ އެއީ ކަންބޮޑުވާންޖެހޭ ކަމެއް. އަޅުގަނޑު ހިތުން ޤާނޫނުއަސާސީ އުފެއްދެވި ޚާއްޞަ މަޖިލީހުގެ އަދި ދިވެހި ރައްޔިތުން އަދި ޑޮކްޓަރު ލަޠީފު ވެސް ވިދާޅުވި ގޮތަށް އަޅުގަނޑުމެންގެ ތަޞައްވުރު ވަރަށް ވެސް މަތި. އަޅުގަނޑުމެންގެ ތަޞައްވުރު ވަރަށް ވެސް ފުޅާ، އަދި ވަރަށް ވެސް ފުރިހަމަ. އެކަމަކު، އެ ތަޞައްވުރާ ހަމައަކަށް އަޅުގަނޑުމެންނަކަށް ޖުޑީޝަލް ސަރވިސް ކޮމިޝަނުން މިއަދު ތި ނިންމަވާފައި އޮތް ނިންމެވުމާ މެދު ޝައްކު. ޝައްކު އުފެދޭ އަޅުގަނޑު. އާދެ، އަޅުގަނޑު ދަންނަވާލަން ބޭނުންވަނީ އެހެންކަމުން، އާދެ، އަޅުގަނޑު ހިތުން އަޅުގަނޑުމެންގެ ކޮމިޓީގައި އެބަ އިންނެވި އަދި ޑީ.އާރު.ޕީ ގެ ވެސް ނައިބު ލީޑަރެއް އަދި އަޅުގަނޑުމެން ކޮމިޓީގެ ވެސް މެންބަރެއް، އަޅުގަނޑުމެން އަޚެއް. ވިދާޅުވެއްޖެ އަޅުގަނޑު ވެސް އެ ވިދާޅުވި ވާހަކަ އަށް ތާއީދުކުރެވޭ. ތި ބޭފުޅުންގެ ވިސްނުން އެބަހުރިތޯ މި މަސައްކަތް ވަގުތީ ގޮތުން އަޅުގަނޑު ދެކޭގޮތުގައި މީގެ އެންމެ ރަނގަޅު އެއް ގޮތަކަށް ވެގެންދާނެ ރައްޔިތުންގެ މަޖިލީހަށް ފުރުޞަތުދެއްވުން އެ މިންގަނޑުތައް ކަނޑައެޅުއްވުން. ރައްޔިތުންގެ މަޖިލީހުން އެ މިންގަނޑުތައް ކަނޑައަޅުއްވަންދެން ތި ބޭފުޅުންނަށް 5 އަހަރަށް ވެސް އެ ބޭފުޅުން ކަނޑައެޅުއްވިދާނެ. އެއީ ރައްޔިތުންގެ މަޖިލީހުން އެކަން ކޮށްފި ނަމަ އެ ކޮންމެ ގޮތެއް ވިޔަސް ތި ބޭފުޅުން ދާއިމީ ބޭފުޅުންގެ ގޮތުގައި އެ ބޭފުޅުން ނިންމަވައިފިއްޔާ ޤާނޫނުއަސާސީގައި އެ ބުނާ ގޮތުން މި ރައްޔިތުންގެ މަޖިލީހުން އެ ބޭފުޅުން ވަޒީފާ އިން ވަކިކުރެވޭނީ. އެހެންވީމާ، މިއީ އަޅުގަނޑު ވިސްނާލަންޖެހޭ ކަމެއް. ދެން އަޅުގަނޑު ފާހަގަކޮށްލަން ބޭނުން މިދިޔަ ފަހަރު ޖުޑިޝަރީގެ ބަޖެޓު ގެނައިރުގައި އަޅުގަނޑު ހަނދާންވާ ގޮތުގައި ވެއްޖިއްޔާ ކޮންމެވެސް އަދަދެއް އޮތް މުސްކުޅި ކުރެވޭ ޤާޟީންނަށް ދެވޭނެ އަދަދެއް. އަޅުގަނޑަށް ވަރަށް ހައިރާންކަމެއް ލިބިގެން ދިޔަ އެ އަދަދު ލިބިވަޑައިނުގަންނަވަނީ ކަމެއް ނުވަތަ ނުހިމެނެނީ ކަމެއް އަޅުގަނޑަށް ނޭނގެ. އެހެންނަމަވެސް، އަޅުގަނޑުމެން ކޮމިޓީގައި ވާހަކަދެއްކިން އެފަދަ ފަނޑިޔާރުންނަށް ދެވޭނެ އަދަދެއް އޮންނާނެ ކަމަށް. އެހެންވީމާ، އަޅުގަނޑު ވަރަށް ބޮޑަށް އެދެން ޢަލީ ވަޙީދު ވެސް އެ ވިދާޅުވި ގޮތަށް ތި ބޭފުޅުން އަލުން ރީކޮންސިޑަރކޮށް ވިސްނެވުމަށް ވާހަކަ އަކީ މި ޤާޟީން ފަނޑިޔާރުން ދާއިމީ ކުރެއްވުމުގައި ރައްޔިތުންގެ މަޖިލީހުން އެ މިންގަނޑުތައް ކަނޑައަޅުއްވައި ނިމެންދެން އެ ބޭފުޅުން 5 އަހަރުގެ މުއްދަތަށް ހެއްދެވުމަކީ އެއީ އެފަދަ ޤާޟީން ހަމަ ރަނގަޅު ޤާޟީން ދާއިމީ ވެގެންދާނެ. އެ ހަމަ ޔަޤީން ކަމެއް. އެހެންވީމާ، ރައްޔިތުންގެ މަޖިލީހަށް އެފަދަ ފުރުޞަތެއް ދިނުމަކީ އެއީ އޮތް ކަމެއް ކަމުގައި އަޅުގަނޑު ދެކެން. ދެން އަޅުގަނޑު ސާފުކޮށްލަން ބޭނުންވާ ކަމެއް އަޅުގަނޑުމެންނަށް މި މަޢުލޫމާތު ލިބެމުން އެބަދޭ. އަޅުގަނޑުމެން ޚާއްޞަ މަޖިލީހުގެ ނިންމެވުންތަކުންނާ އަޅުގަނޑުމެންނަށް ފާހަގަކުރެވޭ އަދި ޤާނޫނުން ވެސް ނިމިގެން ދިޔަ ކަމެއްގެ ގޮތުގައި އޮވޭ. ވަރަށް ބޮޑަށް ނިމުނު ކަމެއް އެއީ ދެ މަޤާމެއްގައި ސަރުކާރުގައި ހުންނަ މީހެއްގެ ދެ މަޤާމުން މުސާރަ ނުވަތަ ފައިސާ އެއްގޮތަކަށް ވެސް ނުލިބުން. އެއީ ވަރަށް ބޮޑަށް މިސާލަކަށް ވަޒީރުކަމުގައި ތިއްބަވާ ބޭފުޅުންނަށް ވަޒީރުކަމާއި އަދި ރައްޔިތުންގެ މަޖިލީހުގެ މެންބަރުކަމުގެ މުސާރަ ނުލިބުން. އެއީ ވަރަށް ބޮޑަށް ވާހަކަދެކެވިގެން ކަނޑައެޅިގެން އަޅުގަނޑުމެން ޤާނޫނުއަސާސީގެ ޤާނޫނުގައި އޮންނާނެ ބުނެފައި ރައްޔިތުންގެ މަޖިލީހުގެ ރައީސަކަށް ވެސް ނުވަތަ ސިވިލް ސަރވިސް ކޮމިޝަންގެ ރައީސަކަށް ވެސް އަދި ފަނޑިޔާރަކަށް ވެސް އެއްވެސް ބޭފުޅަކަށް މި މަސައްކަތްކުރައްވާތީ އިތުރު އެއްވެސް އުޖޫރަ އެއް ނުލިބޭނޭ. އަޅުގަނޑު ސާފުކޮށްލަން ބޭނުންވަނީ މިހާރު އެބަ ވާހަކަދެކެވޭ އަޅުގަނޑުމެންނަށް ނުރަސްމީ ފަރާތްތަކުން މަޢުލޫމާތު ލިބޭ އެއްވެސް ކަހަލަ އުޖޫރަ އެއް އެއްވެސް ގޮތަކަށް މި މަސައްކަތުގައި އެ ބޭފުޅުން ކޮށްދެއްވާ ޚިދުމަތަށް އެއްވެސް އުޖޫރައެއް ލިބޭތޯ. އަޅުގަނޑަކީ އަބަދުވެސް ހަމަ ކުރާ މަސައްކަތަށް އުޖޫރަ ލިބޭނެ ކަމަށް ޤަބޫލުކުރާ މީހެއް. އެހެންނަމަވެސް، އުސޫލު ކަނޑައެޅިފައި އޮތީމަ އެ އުސޫލު އަޅުގަނޑުމެން ސާފުކޮށްލަންޖެހޭ. ދެން އަދި ހަމައެއާއެކު އަޅުގަނޑު ސާފުކޮށްލަން ބޭނުންވޭ މި ދެންނެވި މިންގަނޑުތަކުގެ ތެރެއިން އެބަ އޮތް އަޅުގަނޑު 149 ވަނަ މާއްދާގައި އޮންނަ 4 ކަމެއް. ތަޢުލީމް، ޤާބިލުކަން، ތަޖުރިބާ އަދި އަޚުލާޤު. މިކަންކަމުގެ ތެރެއިން ތަޖުރިބާ ކަމުގައި ނިންމަވާފައި އޮތީ އެ ތަޖުރިބާ ކަމަށް ނިންމެވި ދުވަހު އެއިން ބޭފުޅަކު ވަޒީފާގައި ހުންނަވަންޏާ އެއީ ތަޖުރިބާ ކަމަށް. މިވެސް އަޅުގަނޑު ވަރަށް ހައިރާންވި ކަމެއް. އަޅުގަނޑު ދެކޭގޮތުގައި ކޮންމެވެސް ކަހަލަ މުއްދަތެއް ތަޖުރިބާ ވެއްޖިއްޔާ ލިބިވަޑައިގަންނަވަންޖެހޭނެ. މިސާލަކަށް ތި ބޭފުޅުން ނިންމެވި ދުވަހު އެ ބޭފުޅަކު އެއީ މީގެ 1 މަސްކުރިން ނުވަތަ 2 މަސްކުރިން ވަޒީފާ އެއް ލިބިވަޑައިގަންނެވި ބޭފުޅެއް. އެހެންވެއްޖިއްޔާ، ތި ބޭފުޅުންގެ މިހާރު މިންގަނޑުން އޮތް ގޮތުން ވެއްޖިއްޔާ އެ ބޭފުޅަކީ ތަޖުރިބާގެ އެ ކްރައިޓީރިއާ އަށް ކޮލިފައިވާ ބޭފުޅެއް ކަމަށް މި ރިޕޯޓުން ފެންނަނީ. އަޅުގަނޑުމެންނަށް މަޢުލޫމާތު މި ރިޕޯޓުތަކުން މި ލިބެނީ. އެހެންވީމާ، އެކަން ސާފުކޮށްލަދެއްވުން އެދެން. އަޅުގަނޑު ދެކޭގޮތުގައި އަޚުލާޤީ މިންގަނޑު ވެސް މިހާރު ޤާބިލުކަން އޮތީ ހަމައެކަނި ޞިއްޙަތަށް ބިނާކުރައްވާފައި ކަމަށް އަޅުގަނޑަށް ފާހަގަކުރެވުނީ. ދެން އެހެންނަމަވެސް، އަޅުގަނޑަށް ސާފުނުވާ ކަމެއް އޮތިއްޔާ ސާފުކޮށްދެއްވުން އެއީ ހަމަ ރަނގަޅު ކަމެއް. އޭގައި އޮތީ ސިއްޙަތުގައި ވެސް އޮތީ ހަމައެކަނި އެ ބޭފުޅަކު އަމިއްލަ އަށް ތަނާޒުލުވުން ތިމަންނާއަކަށް މިކަން ނެތޭ ކުރެވޭކަށް. އަޅުގަނޑު ހިތުން ޤާބިލުކަން ވެސް އެއަށްވުރެ ފުޅާވާނެ. އަޅުގަނޑު އެއްގޮތަކަށް ވެސް ނުދަންނަވަން ޖުޑީޝަލް ސަރވިސް ކޮމިޝަންގެ މެންބަރުން މަސްއޫލިއްޔަތު އަދާކުރެއްވުމުގައި އެ ބޭފުޅުން ކުރައްވަންޖެހޭ ކަމެއް އަޅުގަނޑުމެން އޯވަރަސައިޓް ކޮމިޓީއެއްގެ ހައިސިއްޔަތުން އަޅުގަނޑު މި ދަންނަވާލީ އަޅުގަނޑަށް މީގައި ހިތްހަމަނުޖެހޭ އަޅުގަނޑު ޢާއްމު ރައްޔިތެއްގެ ހައިސިއްޔަތުންނާއި މެންބަރެއްގެ ހައިސިއްޔަތުން މި ކޮމިޓީގެ މެންބަރެއްގެ ހައިސިއްޔަތުން އަޅުގަނޑު ކަންބޮޑުވާ ކަމެކޭ މި ދަންނަވަނީ. އެހެންވީމާ، އަޅުގަނޑު ވަރަށް ބޮޑަށް އެދެމޭ ތި މަސައްކަތް ކުރިއަށް ތި ބޭފުޅުންނަށް ޤާނޫނުއަސާސީގެ 285 ވަނަަ މާއްދާގެ ދަށުން ކުރާ ކަމެއް ކުރައްވަންޖެހޭނެ. އެހެންނަމަވެސް، ރައްޔިތުންގެ މަޖިލީހަށް މި މަސައްކަތްކުރުމަށް ފުރުޞަތު ލިބޭ ގޮތަކަށް މި ކަންތައް ގެންދިއުމަކީ އަޅުގަނޑު ވަރަށް ބޮޑަށް އެދޭކަމެކޭ ތި ބޭފުޅުންގެ ފަރާތުން. އެ ކަންތައް ގެންގޮސްދެއްވުމަކީ އަޅުގަނޑު ވަރަށް ބޮޑަށް އެދޭ ކަމެކޭ. ދެން އެހެންވީމާ، އަޅުގަނޑު ހިތުން މިކަންކަން ސާފުކޮށްލަ ދިނިއްޔާ ވަރަށް ރަނގަޅު. އެހެންވީމާ، އަޅުގަނޑު މި ހިސާބުން އަޅުގަނޑުގެ ވާހަކަކޮޅު ކުރުކޮަށްލާނަން ޝުކުރިއްޔާ.

ރިޔާސަތުން ވާހަކަދެއްެކެވުން:

ރޮޒައިނާ އާއި ޙަމްޒާ ކުރެއްވި ސުވާލުތަކަށް ޖަވާބުދެއްވުމަށް ކޮމިޝަންގެ ރައީސަށް ފުރުޞަތު އަރުވަން. 

ޖުޑިޝަލް ސަރވިސް ކޮމިޝަންގެ ރައީސް މުޖުތާޒު ފަހުމީ ވާހަކަދެއްކެވުން:

ސޮރީ އިނގޭތޯ. އަޅުގަނޑު މި ޕްރޮސެސް ލަސްވަނީ ކީއްވެގެންތޯ. އަޅުގަނޑު ކުރިން ދަންނަވާލިން އަޅުގަނޑުމެން ކޮމިޝަން އުފެދުނީ އަދި އެއް އަހަރެއް ދެ އަހަރު އަޅުގަނޑުމެންނަށް ދީފައި އޮތަސް ވަނީ. ދެން އަޅުގަނޑު ވަރަށް ގަވާއިދު އެކުލަވާލައި ނިމުނު ފަހުން ވަރަށް ގިނަ ހުއްޓުންތައް އަރާގޮތް ދިމާވި. އެންމެ ފުރަތަމަ ގަވާއިދު އަޅުގަނޑު ފެއްޓިތަނާ ރައީސުލްޖުމްހޫރިއްޔާ ސިޓީފުޅެއް ފޮނުވައިފި އެ ގަވާއިދަށް ބަދަލުގެންނަވަން ނުވަތަ އެ މިންގަނޑު ޤަބޫލުނުކުރައްވާ. ވަރަށް ބޮޑު ޚިޔާލުތަފަތަކަށްވި ޖުޑިޝަރީ ތެރޭގައި ވެސް އަޅުގަނޑުމެންގެ ތެރޭގައި ވެސް އެ މައްސަލަ. ދެން ރޭޑިޔޯ ޚިޠާބެއްގައި ވެސް އެ ވާހަކަފުޅު ދައްކަވައިފި. އެހެންވީމާ، ވަރަށް ކަންބޮޑުވުން އުފެދުނު. އެހެންވީމާ، އެ ހިސާބަށް ހުއްޓިފައި އޮތް އެ ދުވަސްކޮޅެއް ވަންދެކަށް. ދެން އެއާ މެދު ވިސްނާފައި އަޅުގަނޑުމެން ގޮތެއް ނިންމީ. އެހެންނަމަވެސް އެ ވިދާޅުވާ މިންގަނޑުތަކަށް ބަދަލު ހިސާބަކަށް ގެނެވިފައި މިހާރު އެ ވަނީ އެ ސިޓީފުޅުގައި އޮތް ކަންތައްތަކުގެ މައްޗަށް ވެސް ހިސާބަކަށް ބެލިފައި މިހާރު އޮތް މިންގަނޑުގައި ހިމެނިފައި ވެއްޖެ. އެ ވާހަކަ އަޅުގަނޑު ދެންނަވަން. ދެން އޭގެ ފަހުން އަނެއްކާ ހަމަ ނުނިމެނީސް ޕެޓިޝަނެއް އައިސްފި. އަނެއްކާ ވެސް ހުއްޓުމެއް. ދެން އެ ގޮތަށް ފަހަރަކު ކަމެއް، ދެން އޭގެފަހުން މުޒާހަރާތައް ފެށިއްޖެ. އޭގެފަހުން ކޮމިޝަނުގެ މެންބަރުންގެ ތެރޭގައި އެތެރޭގައި މުޒާހަރާ ފެށިއްޖެ. ދެން މިހެން ދަނީ. މި ހުއްޓުން. މި ހަމަ ހިތް ނިޔަތުގައި ރަނގަޅަށް ގެންދަންއުޅެނިކޮށް މީތި ހުއްޓެން ދިމާވި ލަސްވާން ދިމާވި ސަބަބުތަކުގެ ތެރޭގައި އަދި އެކިއެކި ގޮތްގޮތަށް ހުރި ސަބަބުތައް އަޅުގަނޑު އެހާ ފަސޭހަ ނޫނަސް ދަންނަވާލަން. ދެން އެކަހަލަ ކަންތައްތައް ހުރީ. ލަސްވުމުގައި އަޅުގަނޑު އެކަށައެޅިފަހުން އަސްލު ޢައްޔަންކުރުމުގެ މަރުޙަލާ އަށް ފެއްޓުމުގެ ކުރީގައި. ދެން އެއީ ލަސްވުމުގެ ތެރެއިން ކަންތައްތަކެއް. ދެން އިނާޔަތަށް ދެން ކޮންމެވެސް އެއްޗެއް ދޭ ވާހަކަ ވިދާޅުވީމާ އެ ތަންކޮޅެއް ކުރިއްސުރެ ފަށައިގެން އަޅުގަނޑުމެންގެ ތެރޭގައި ރައީސްއަކަށް ޙަސަން ޢަފީފު ހުންނެވި ޒަމާނުގައި ރައްޔިތުންގެ މަޖިލީހުގެ ފަރާތުން ހޮވައިގެން، ޙަސަން ޢަފީފު ހަމަޖައްސާފައި އޮތް އުސޫލެއް އެ އުސޫލަކީ. އެ އުސޫލުގެ ދަށުން އޭރު ރިޔާސަތުގެ ދަށުން ދެއްވަމުން އައި އެއްޗެއް އަޅުގަނޑުމެންނަށް ވެސް ދެއްވަމުން އައިގޮތަކަށް މިހާރު ވެސް އެ ކޮންޓިނުއަސްކޮށް އައިގޮތަކަށް އެ އަންނަނީ. ޖަލްސާތަކަށް ދަންޏާ ވަކި އަދަދެއްގެ. އޭގެ ދަށުން އަޅުގަނޑުމެން މަހަކަށްވުރެ އިތުރަށް، ޙަޤީޤަތުގައި އެހެން އެވީ މަސައްކަތް، ޤާނޫނުގައި އޮތްވަރަށް ވުރެ މާ އުއްމީދުކުރި ވަރަށް ވުރެ މާ ބުރަވީ މަސައްކަތް. އަސްލު ސިވިލް ސަރވިސް ކޮމިޝަން ކަހަލަ ފުލްޓައިމް ކޮމިޝަނެއްގައި މަސައްކަތް ކުރަންޖެހޭ ވަރަށް މަސައްކަތްކުރަންޖެހޭ ކޮމިޝަނަކަށް މި ކޮމިޝަން ވެގެން ދިޔައީ. ހީކުރި ވަރަށް ވުރެ ބޮޑުވީ މަސައްކަތް. އެ ވާހަކަ ޝަކުވާއަކަށް ވެގެން ދެން ދިޔައީ. ދެން އެއަށް ހައްލެއް ހޯދުމަށް އޭރު މަޖިލީހުގެ މެންބަރަކަށް ވެސް ޙަސަން ޢަފީފު ހުންނަވައިގެން ޙަސަން އަފީފު ކުރި މަސައްކަތެއް ދެން އެ ލިބެން ފެށި ގޮތަކަށް ލިބެނީ. ދެން އަޅުގަނޑަކަށް ވެސް ނޭނގެ އެ ލިބޭ ގޮތެއް. ލިބޭކަން އެނގޭ. އެންމެ ރަނގަޅު. އެއީ އެ ސުވާލަށް އަޅުގަނޑު ޖަވާބު، ލިބޭ. ގަޑިއަކަށް ވަކި ގޮތަކަށް މީޓިން އަކަށް ވަކި އެއްޗެއް ލިބޭ. ދެން އަޅުގަނޑު ދަންނަވަން، އަނެއް ސުވާލަކީ އެ ތަޖުރިބާ ކަމަށް ބަލާނެ މިންގަނޑުގައި ހިމެނޭ އުސޫލު. ކޮންމެއަކަސް ސެޓްފިކެޓު ލެވެލް 3. ދެން އެ ވަރަށް ފަހުން ކިޔަން ފެށި އެއްޗެއް ކަމަށް ވިޔަސް އޭރު ތިބި ފަނޑިޔާރުންގެ ތެރޭގައި މި ޤާނޫނުއަސާސީ އަށް ރުޖޫޢަވި އިރު ތިބި ފަނޑިޔާރުން ތެރޭގައި ނެތް 7 އަހަރު، 5 އަހަރަށް ވުރެ ކުރު މުއްދަތެއްގައި ތިބި އެންމެ ފަނޑިޔާރެއް ވެސް. އެހެންވީމާ، އެ މިންގަނޑަށް ބެލެވި އެ ވިސްނުން ވެސް އޭގައި އެއްކޮށްގެން އެ މިންގަނޑަށް ބެލީ. ތަޖުރިބާ ހުރި ފަނޑިޔާރުން ކަމަށް ބެލެވެނީ އެއްވެސް ފަނޑިޔާރަކު ހަމަ އެ ދުވަހު ލީ ފަނޑިޔާރަކު ނެތް. ހަމަ 5 އަހަރަށް ވުރެ ގިނަ ދުވަސްވެފައި ތިބި މީހުން ތިބީ ހައްތަހާ ވެސް. އެހެންވީމާ، އެއަށް ވިސްނީ ވެސް. ގޯސް ނުވާ ގޮތް ވީ. ދެން އަނެއް ސުވާލުގެ ޖަވާބު ކުރުކޮށް އަޅުގަނޑު ދަންނަވާލާނަން. 5 އަހަރަށް ޢައްޔަންކުރާ ވާހަކަ. ދެން މިހާތަނަށް އަޅުގަނޑުމެން ހަމަ ހުރިހާ ކަމެއް ރެޑީވަމުން މިއައީ ޝަރުޠު ހަމަވަންޏާ ޢައްޔަންކުރަން. ޤާނޫނުއަސާސީގެ 285 ގައި ވާ ޝަރުޠު ހަމަވަންޏާ ޢައްޔަންކުރަން ވާނޭ. އެއީ އޭރު ތިބި މީހުންނަށް. ދެން ޤާނޫނުއަސާސީގެ 150، އަޅުގަނޑު ހަނދާންނެތީ ކަންނޭނގެ، 154ގައި ކަންނޭނގެ އޮންނަ މާއްދާ އެއް އެއީ ޤާނޫނުއަސާސީ އަށް ޢަމަލުކުރަން ފެށުމަށްފަހު 15 އަހަރު ވަންދެން 5 އަހަރުން 5 އަހަރުން ޢައްޔަންކުރަންޖެހޭ. އެއީ އެހެން އަލަށް ވައްދާ ނުވަތަ އެ ކޮންޓެކްޓަށް ނޫނީ ބޭރުން މީހުން ގެނެސްގެން އެ ވިސްނުމުގައި ކޮށްފައި އޮތް ކަމަކަށް މިއީ. 285 ގެ ދަށުން ޢައްޔަންކުރާ މީހުންނަކީ ހަމަ ޝަރުޠު ހަމަވެއްޖެއްޔާ ޢައްޔަންކުރަންޖެހޭ ގޮތަށް މާނަކުރެވޭ ގޮތަށް އޭގައި އޮންނާތީ ހަމަ އެ މާނައިން މާނަ ނަގައިގެން އޭތި އެހެން ހަދާފައި އެ އޮތީ. ދެން މިހާރު އެ ޚިޔާލު އުފެދުނަސް ވަރަށް ކުޑަތަންވެފައި އޮތީ 7 އޯގަސްޓާ ހަމައަށް އަޅުގަނޑުމެން މަޖިލީހުން ވިދާޅުވެގެން ފަސްކޮށްފިއްޔާ، އޭގެ ޒިންމާ އަޅުގަނޑުމެން ނަގަން ނުޖެހޭނެތޯ އަޅުގަނޑު ސުވާލަކީ. ކަމެއް ޑެޑްލައިން ފަހަނައަޅައި ހިނގައްޖެއްޔާ އެކަމުގެ ޒިންމާ ނަގަންޖެހޭ މީހުން އޭގައި ޒިންމާ ނުކުރުވާ ނުވެދާނީ ކިހިނެއްތޯ ވަކި. މަޖިލިސް އެ ކަމުގައި ޒިންމާ ނަގަން ތައްޔާރު ރެޑީތޯ މިސާލަކަށް. އެހެންވީމާ، އަޅުގަނޑުމެންގެ ޒިންމާއެކޭ 7 އޯގަސްޓާ ހަމަ އަށް އެކަން ނިންމުން އެއީ އަޅުގަނޑުގެ ސުވާލަކީ. އަޅުގަނޑުގެ ޖަވާބަކީ. 
ރިޔާސަތުން ވާހަކަދެއްކެވުން:
އަޅުގަނޑުމެން އިތުރުކުރި ވަގުތު ވެސް ހަމަޖެހިއްޖެ. އެކަމަކު ވެސް އަޅުގަނޑު ގަސްތުކުރަނީ އެއްވެސް މެންބަރަކު އިޢުތިރާޟު ނުކުރައްވަންޏާ މިހާރު ފުރުޞަތަށް އެދިވަޑައިގެންފައި ތިއްބެވި ހުރިހާ މެންބަރުންނަށް ފުރުޞަތުއަރުވާފައި ކޮމިޓީގެ ބައްދަލުވުން ނިންމާލަން. މިހާރު އެ ފުރުޞަތަށް އެދިވަޑައިގެންފައި ތިއްބެވީ އިލިޔާސް، ޢަބްދުއްރަޙީމް، ނަޝީދު. ދެން ކޮމިޝަނުގެ މެންބަރުންގެ ފަރާތުން ވެލިޒިނީ އަދި އަފްރާޝީމް.
ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:
އަޅުގަނޑު އިޢުތިރާޟްކުރަން އިނގޭތޯ. ދެވަނަ ފުރުޞަތެއް އެއްވެސް ބޭފުޅަކަށް ލިބެންޏާ ހުރިހާ ބޭފުޅުންނަށް ވެސް އޮންނަންޖެހޭނެ އެ ފުރުޞަތު. 

ރިޔާސަތުން ވާހަކަދެއްކެވުން:
ފުރުޞަތު ދޫކޮށްލެއްވީ ނަޝީދު. (ވަގުތުކޮޅަކަށްފަހު) ދެން އެއް މެންބަރަކު އިޢުތިރާޟުކުރައްވާތީ އަޅުގަނޑު ވޯޓަކަށް އަހާނަން. ވަގުތު އިތުރުކުރުމަށް. (ވަގުތުކޮޅަކަށްފަހު) އަޅުގަނޑު ފުރަތަމަ ފުރުޞަތުގައި ފުރުޞަތަށް އެދިވަޑައިގެން ތިއްބެވި ހުރިހާ ބޭފުޅުންނަށް ފުރުޞަތު އަރުވާފައި މިއަދުގެ ބައްދަލުވުން ނިންމާލާނީ. އެހެންވީމާ، ފުރަތަމަ ފުރުޞަތަށް އެދިވަޑައިގެންފައި ތިއްބެވީ އިލިޔާސް ލަބީބު އަދި ޢަބްދުއްރަޙީމް. އާދެ، އަޅުގަނޑު އެހެންވީމާ ފުރުޞަތު އަރުވާނަން އިލިޔާސަށް. 
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
އާދެ، ޝުކުރިއްޔާ. އަޅުގަނޑު ފުރަތަމަ ކޮމިޓީގެ މުޤައްރިރު އަރިހުން އެދޭނަން މި ކޮމިޝަންގެ ބައްދަލުވުންތަކުގެ ހާޒިރީ އަޅުގަނޑުމެންނަށް މިހާރު ނޫނަސް ފަހުން ވެސް ލިބިދާނެ ގޮތް ހަމަޖެއްސޭނެތޯ. 
ރިޔާސަތުން ވާހަކަދެއްކެވުން:
ތި ސުވާލުގެ ޖަވާބު އަޅުގަނޑު ދޭނަން. އަޅުގަނޑުމެންނަށް ލިބިފައި ހުރީ އިނގޭތޯ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
ދެން އަޅުގަނޑު ސާފުކޮށްލަން ބޭނުންވަނީ މި ކޮމިޝަންގެ ރައީސްގެ ވާހަކަފުޅުގައި ވިދާޅުވި ތިމަންނަމެން ކޮމިޝަންގެ ރިކޯޑުތައް، އޯޑިއޯ ރިކޯޑުތައް ކަމުގައި ވިޔަސް ބައެއް ފަހަރު ބަދަލުގެންނަންޖެހޭ ހާލަތްތަކުގައި ބަދަލު ގެންނަ ވާހަކަ. ދެން މިތަނަށް ވެސް ރައްޔިތުންގެ މަޖިލިސް މިނިވަން މުއައްސަސާތަކާ ބެހޭ ކޮމިޓީއަށް ރިކޯޑުތައް މިހާރު ފޮނުވިފައި ވާ ވާހަކަ މިތަނުން އެދިގެން. އެ ފޮނުވިފައިވާ ރިކޯޑުތަކަކީ އެއްވެސް ބަދަލެއް ގެނެވިފައިވާ ރިކޯޑުތަކެއްތޯ. ނޫނީ އެއްވެސް ބައެއް އުނިކުރެވިފައި ނޫނީ އިތުރުކުރެވިފައި އޭގެ އެއްވެސް ބަދަލެއް ގެނެވިފައިވާ ރިކޯޑުތަކެއްތޯ އަޅުގަނޑު ސާފުކޮށްލަން ބޭނުންވޭ. އެއީ އަޅުގަނޑުގެ ފުރަތަމަ ސުވާލު. ދެން އަޅުގަނޑު ސާފުކޮށްލަން ބޭނުން އެބަ ވޭ ދެންމެ ކޮމިޝަންގެ ރައީސް ވާހަކަފުޅުން ވިދާޅުވި ފަނޑިޔާރުން ހިމާޔަތްކުރަން އެބަޖެހެއޭ. ފަނޑިޔާރުން މިހާރު ވެސް ރާއްޖޭގައި ތިބި ފަނޑިޔާރުންނަކީ ކިތަންމެ ދަށް ޖުޑިޝަރީ އޮތްކަމުގައި ވިޔަސް އެ މީހުންނޭ މިހާ ހިސާބަށް ފަނޑިޔާރުގެ ހިންގާފައިވަނީ. އަޅުގަނޑު ވެސް ޤަބޫލުކުރަން. ދެން އަޅުގަނޑު ހިތަށްއަރަނީ ޤާނޫނުއަސާސީ 148 ވަނަ މާއްދާގެ (ރ)ގެ ދަށުން އެ ގޮތަށް ކަނޑަނާޅުއްވަނީ ކީއްވެގެންތޯ 5 އަހަރުން 5 އަހަރަށް އެ ބޭފުޅުންގެ ތަޢުލީމަށް ފުރުޞަތު ދެއްވާފައި. ދެން ދެންމެ އެއާ ގުޅޭ ގޮތުން ދެއްވި ޖަވާބެއްގައި ވިދާޅުވި އެއީ ކޮންޓެކްޓު އުސޫލުން ނަމަވެސް ގޮތްގޮތަށް ކަނޑައަޅުއްވަން. ދެން އަޅުގަނޑުމެން ބޭނުންވަނީ ފަނޑިޔާރުން ހިމާޔަތްކުރުން އެކަންޏެއް ނޫން. އޭގެބަދަލުގައި އަޅުގަނޑުމެން ބޭނުންވޭ އެބަ ޢަދުލުއިންޞާފު ގާއިމުކުރުމުގެ ދާއިރާގެ ތިއްބެވި ބޭފުޅުންނަކީ ޢާއްމު ރައްޔިތުން އިތުބާރުކުރެވޭ އެ ބޭފުޅުންނަށް ޢަދުލުއިންޞާފު އެންމެ އެކަށޭނަ ގޮތަށް ކަނޑައެޅޭނެ ބޭފުޅުންތޯ. އެއަށް ވަގުތު ނެގިޔަސް އަޅުގަނޑުމެން ދަށް ދަރަޖައެއްގެ ޖުޑިޝަރީއަކަށް ނޫން އަޅުގަނޑުމެން އުއްމީދު މި ކުރަނީ. ވަރަށް މުސްތަޤުބަލަށް ރަނގަޅު ވަރަށް ރައްޔިތުންނަށް ޤަބޫލުކުރެވޭ ރަނގަޅު ޖުޑިޝަރީ އެއް މި ޤައުމުގައި އޮންނަން އަޅުގަނޑުމެން ޤަބޫލުކުރަނީ. އަޅުގަނޑު ވަރަށް ތާއީދުކުރަން ޑޮކްޓަރ ލަޠީފު ވިދާޅުވި އެކްޝަން ޕްލޭނެއް ހައްދަވައިގެން މި ޖުޑިޝަރީ ތަރައްޤީކޮށް މިކަން ކުރެވޭނެ ނިޒާމަކަށް މަސައްކަތް ކުރާ ވާހަކަ އާއި އެ ކަންތައް ކުރައްވާ ވާހަކަ ވެސް. އެއީ އަޅުގަނޑު ވަރަށް ތާއީދުކުރާ ކަމެއް. އެހެންވީމާ، އޭގެ ދަށުން ވެސް ޖުޑިޝަރީގައި ތިއްބެވި ފަނޑިޔާރުން އިތުރަށް ތަމްރީނުކޮށް ޓްރެއިންކޮށް އެއަށްވުރެ އެ ބޭފުޅުންގެ ޤާބިލުކަން އިތުރުކުރުވުމުގެ ފުރުޞަތުދީގެން މިކަން ކުރުމަކީ އަޅުގަނޑު ޤަބޫލުކުރެވޭ ގޮތުގައި އެންމެ ރަނގަޅު ގޮތް. ދެން މިހާރުގެ ހާލަތަށް ބަލާއިރު އަޅުގަނޑުމެންނަށް އެބަ ފެނޭ، ދެންމެ ވިދާޅުވި ޕެޓިޝަނެއް އައިސްގެން މަސައްކަތްތައް ލަސްވެގެން ދިޔަ ވާހަކަ. އަދި މުޒާހަރާތަކުގެ ސަބަބުން ލަސްވެގެން ދިޔަ ވާހަކަ. އަދި ކޮމިޝަނުގެ އެތެރޭގެ މުޒާހަރާތަކުގެ ސަބަބުން ލަސްވެގެން ދިޔަ ވާހަކަ. އެހެންވީމާ، މި ހުރިހާ ކަމެއް ވެގެންދާއިރު އަޅުގަނޑުމެންނަށް އެބަ އެނގޭ މީގައި ކަންބޮޑުވުންތަކާއި ހާސްތަކާއި، ރައްޔިތުން ވެސް އަދި ކޮމިޝަން ތެރޭގައި ވެސް އަދި ޕެޓިޝަން ހުށަހެޅުއްވި ޢާއްމު ރައްޔިތުންގެ ވެސް އަދި އެއީ ސިވިލް ސޮސައިޓީ ކަމަށް ވިޔަސް އެ ބޭފުޅުންގެ ވެސް ކަންބޮޑުވުންތަކެއް އެބަހުރިކަން. އެހެންވީމާ، މި ހުރިހާ ބޭފުޅުންނަށް މިއަށް ހިތްހަމަޖެހުމެއް ލިބޭ، އިތުބާރު ލިބޭ ގޮތަކަށް މިކަން ކުރެއްވުން ރަނގަޅުހެން އަޅުގަނޑަށް ހީވަނީ 5 އަހަރު ދުވަހަށް ޤާނޫނުއަސާސީގެ 148 ވަނަ މާއްދާގައި ބުނާ ގޮތަށް އެކަން ކުރުން. އެހެންވީމާ، އެ ފުރުޞަތަށް ނުދާން ތި ބޭފުޅުން އުޅުއްވަނީ ކީއްވެގެންތޯ. އެހެންވީމާ، މި ކަންތައްތައް އަޅުގަނޑަށް ސާފުވެއްޖެއްޔާ ވަރަށް ރަނގަޅު އިނގޭތޯ. ޝުކުރިއްޔާ.
ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:
އާދެ، `. ޝުކުރިއްޔާ މުޤައްރިރު. އާދެ، އަޅުގަނޑު ވެސް ހަމަ މިތަނަށް އައީ ވަރަށް ކަންބޮޑުވުމާ އެކީގައި. ޙަޤީޤަތުގައި ވެސް މި ޖުޑީޝަލް ސަރވިސް ކޮމިޝަންގައި މި ހިނގާ ކަންތައްތަކާ ދޭތެރޭގައި މީޑިޔާގަ އާއި އަދި އެ ނޫންވެސް ތަންތާނގައި މިދެކެވޭ ވާހަކަތަކުގެ ސަބަބުން ރައްޔިތުންގެ ހިތުގައި ވަނީ ވަރަށް ބޮޑު ކަންބޮޑުވުމެއް އުފެދިފައި. އެއީ ވަރަށް ބޭއިންސާފު ނޫނީ ޤާނޫނީ އިމުގެ ބޭރުން ނޫނީ ޗާޓުން ބޭރުން ކަންތައްތަކެއް ހިނގަމުން ދާ ކަމުގެ ވާހަކަތަކެއް މިއައީ ދެކެވެމުން. ދެން އައިސް މި ބައްދަލުވުން ފެށިގެން މިހާ ހިސާބަށް އައިއިރު ހަމަ ގައިމުވެސް އަޅުގަނޑުގެ ކަންބޮޑުވުން ފިލައި ހިނގައްޖެ. ދަންނަވާލަން މި އުޅެނީ އަޅުގަނޑު ޤަބޫލުކުރަމޭ މިއަދު ތި ބޭފުޅުން މި ފަނޑިޔާރުން ގާއިމުކުރުމުގެ ކަންތައްތައް ތި ގެންދަވަނީ ހަމަ ޤާނޫނީ އިމުގެ ތެރެއިން ޤާނޫނުގެ ތި ބޭފުޅުންނަށް ލިބިދޭ ބާރެއްގެ ދަށުން ކަނޑައެޅިފައި އޮތް މުއްދަތަށް ތިކަން ނިންމުމަށްޓަކައި ވަރަށް ޒިންމާދާރު ގޮތެއްގައި ކަމަށް އަޅުގަނޑު ޤަބޫލުކުރަމޭ. ދެން ހަމަ މިއާއެކީގައި ފާހަގަކޮށްލަން ބައެއް ބޭފުޅުންގެ ވާހަކަފުޅުގައި، ބައެއް ޢިއްޒަތްތެރި މެންބަރުންގެ ވާހަކަފުޅުގައި ކޮމިޝަނުގެ ނައިބު ރައީސަކު ނެތި ކުރާ މަސައްކަތަކީ ޞައްޙަ މަސައްކަތަކަށް ވުމާ ދޭތެރޭގައި ސުވާލުއުފެދޭ ފަދަ އިބާރާތަކުން ވާހަކަފުޅު ދެއްކެވީމަ އަޅުގަނޑު ދަންނަވާލަން ބޭނުން، އެއީކީ އެހެން އޮތް ކަމެއް ކަމަކަށެއް އަޅުގަނޑެއް ޤަބޫލެއް ނުކުރަމޭ. ބައެއް މިނިވަން މުއައްސަސާތަކުގެ ޤާނޫނުގައި އެ ކޮމިޝަނުގައި ވަކި އަދަދަކަށް މެންބަރުން ތިބެންޖެހޭނެ ކަމަށް ބަޔާންކޮށްފައި އޮވެ އަދި ރައްޔިތުންގެ މަޖިލީހުން އެއަދަދަށް މެންބަރުންނަށް ރުހުން ދީފައި އޮއްވަ ވެސް އެ ކޮމިޝަންތަކަށް އެ އަދަދަށް މެންބަރުން ޢައްޔަންނުކޮށް ވެސް މަސައްކަތްތައް ހިނގަމުން އެބަ ދޭ. އެހެންވީމާ، އެ ކަމާ ދޭތެރޭގައި އަޅުގަނޑުގެ ހިތުގައި އެއްވެސް ޝައްކެއް ނެތޭ. ދެން ހަމަ އެއާއެކީގައި އަޅުގަނޑު ދަންނަވާލަން ބޭނުން މިހާރު ތި ބޭފުޅުން މިއަދު މި ކޮމިޓީގައި ތި ދެއްކެވި ގޮތަށް ޢާއްމު ރައްޔިތުންނަށް ތި ބޭފުޅުންގެ މަސައްކަތްތައް ހިނގަމުން މި ދަނީ އެއްވެސް ކަހަލަ ޤާނޫނީ ފުށުއެރުމެއް ނެތިކަން އެނގޭ ފަދަ ގޮތަކަށް ރައްޔިތުންނަށް މިކަންކަން އޮޅުންފިލުވައިދެއްވުމަކީ އެއީ ވަރަށް ބޮޑަށް މިއަދު ކުރަންޖެހިފައި އޮތް ކަމެއް ކަމަކަށޭ އަޅުގަނޑު ޤަބޫލުކުރަނީ. އެހެން މި ދެންނެވީ ތި ބޭފުޅުންގެ ވާހަކަތަކުން އެނގިއްޖެ މި މިންގަނޑަކީ ތި ބޭފުޅުންގެ އިއްތިފާޤުން ނިންމާފައި އޮތް މިންގަނޑެއްކަން. ހަމަ އެ ގޮތަށް ތި ބޭފުޅުންގެ ތެރޭގައި މި އުސޫލުތަކެއް ހަމަޖެއްސީ ވެސް އިއްތިފާޤުންކަން ނޫނިއްޔާ ވަރަށް ތަނަވަސް އަޣުލަބއްިޔަތަކުންކަން. ހަމައެއާއެކީގައި އަޅުގަނޑުމެންނަށް އެބަ އެނގޭ ޤާނޫނުއަސާސީގެ 285 ވަނަ މާއްދާ އިން ބާރުލިބިގެން އަދި އެ ޤާނޫނުއަސާސީގެ 140 ވަނަ މާއްދާގައި އެ ބުނާ ޝަރުޠުތައް ފުރިހަމަވާ ބޭފުޅުންނަށް، އަދި ހަމައެހެންމެ 299 ވަނަ މާއްދާ އިން ތި ބޭފުޅުންނަށް ލާޒިމުކުރާ ކަމެއްކަން ތި ބޭފުޅުން ތި ކުރައްވަމުން ގެންދަވަނީ. އެހެންވީމާ، އެ ކަމަށްޓަކައި އަޅުގަނޑު ހަމަ ތި ބޭފުޅުންނަށް ތަޢުރީފު ރައްދުކުރަން. ހަމައެއާއެކީގައި ދަންނަވާލަން ބޭނުންވޭ ދެން މި 5 އަހަރުގެ ވާހަކަ ދެކެވުނީމަ ބައެއް ބޭފުޅުން ވިދާޅުވެއްޖެ މި ދާއިރާގެ އިތުބާރު ރައްޔިތުންގެ ތެރޭގައި އުފެއްދުމަށްޓަކައި މި ބޭފުޅުން ޢައްޔަންކުރުމަށްޓަކައި ތި ބޭފުޅުންގެ ވިސްނުންފުޅެއް ނެތްތޯއޭ. ދެން އެއީ އަޅުގަނޑު ވެސް ހަމަ އެއަށް ތާއީދު ދޭން ބޭނުންވާ ހުށަހެޅުމެއް. އެހެންނަމަވެސް ޤާނޫނުއަސާސީގައި ބުނާ ޝަރުޠުތައް ފުރިހަމަ ވާކަމުގައި ވަނީ ވިއްޔާ ޤާނޫނުއަސާސީއާ އެއްގޮތަށް އެކަން ކުރުމަކީ އެއީ ހަމަ ތި ބޭފުޅުން ދޫކޮށްލައިގެން ވާނެ ކަމެއް ނޫން. ޤާނޫނުއަސާސީ އިން ތި ބޭފުޅުންނަށް ލާޒިމުކުރައްވާ ކަމެއް ރައްޔިތުންގެ މަޖިލީހުގެ ޒިންމާ ނަގާ ގޮތަށް އެކަން ދޫކޮށްލުން އެއީ އެއްގޮތަކަށް ވެސް ކުރައްވައިގެން ވާނެ ކަމެއް ނޫން. ޤާނޫނުއަސާސީ އިން ބަޔަކަށް ހަވާލުކޮށްފައި އޮތް ކަމެއް އެހެން މުއައްސަސާއަކުން ޒިންމާ ނަގަން ބުނެގެން ނޫނީ މުއައްސަސާއަކުން އެދިގެން ފަސްކުރުން އެއީ އަޅުގަނޑު ޤަބޫލުކުރާ ގޮތުގައި ޤާނޫނު ތަންދޭނެ ކަމެއް ވެސް ނޫން. އެހެންވީމާ، މި މައިގަނޑު ގޮތެއްގައި އަޅުގަނޑު ދައްކަން އުޅުނު ގިނަ ވާހަކަތައް މި ދެންނެވީ ތި ބޭފުޅުންގެ ވާހަކަތަކުން ވަރަށް ގިނަ ކަންތައްތައް ސާފުވީމަ ސުވާލުތަކެއް އަޅުގަނޑުގެ ނެތޭ. އެކަމަކު އަޅުގަނޑު ދަންނަވާލަން ބޭނުމޭ މީޑިޔާގައި ތި ބޭފުޅުން ހަމަ ވަރަށް ބޮޑަށް އެބަޖެހޭ ޢާއްމު ރައްޔިތުންގެ ތެރޭގައި ތި ބޭފުޅުންނާ ދޭތެރޭގައި މިހާރު އުފެދިފައި އޮތް ޚިޔާލު ތަފާތު ނުވަތަ ޝައްކު އޮޅުންފިލާ ވަރަށް ރައްޔިތުންނަށް މިކަން ސާފުކޮށްދޭން. އެއީ މިކަން މިހެން މި ދިމާވާ ސަބަބަކީ ތި ބޭފުޅުންގެ ތެރެއިން ބައެއް ބޭފުޅުން މީޑިޔާ އަށް އަރުއްވާ އެބަ ވަރަށް ބޮޑަށް ޖުޑީޝަލް ސަރވިސް ކޮމިޝަން ބަދުނާމުވާ ފަދަ ގޮތަށް އެބަ ވާހަކަފުޅު ދައްކަވަމުން ގެންދަވާ. އެހެންވީމާ، އެކަން ރައްޔިތުންނަށް ސާފުކޮށްދިނުމަކީ އަޅުގަނޑު ދެކޭގޮތުގައި ތި ބޭފުޅުންގެ ޒިންމާއަކަށް ވާނެ. އެހެންވީމާ، އެ ވާހަކަ ދަންނަވާލާފައި ދެން ހަމަ ތި ބޭފުޅުން މިތަނަށް ވަޑައިގެން އަޅުގަނޑުމެންނާ ތި ހިއްސާކުރެއްވި މަޢުލޫމާތަށްޓަކައި ވަރަށް ބޮޑަށް ޝުކުރުއަދާކުރަމުން އަދި ޖުޑީޝަލް ސަރވިސް ކޮމިޝަނުން ތި ކުރައްވާ މަސައްކަތް ހަމަ ޤާނޫނާ އެއްގޮތަށް ވީހާ އަވަހަކަށް އެ ކަނޑައެޅިފައި އޮތް މުއްދަތަށް ނިންމެވުމަށްޓަކައި ތި ބޭފުޅުން ހަމަ އެ ބާރުމިނުގައި ގެންގޮސް ނިންމާލުމަށް އަޅުގަނޑު ވެސް އެދޭ ވާހަކަ ދަންނަވަމުން އަޅުގަނޑުގެ ވާހަކަކޮޅު ކުރުކޮށްލާނަން. ޝުކުރިއްޔާ.





(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:
ޖުޑީޝަލް ސަރވިސް ކޮމިޝަނުގެ ބައްދަލުވުމެއް ނޫން އިނގޭތޯ މިއީކީ. މިއީ ޖުޑީޝަލް ސަރވިސް ކޮމިޝަނުގެ މެންބަރުންނާއި ރައްޔިތުންގެ މަޖިލީހުގެ ކޮމިޓީއަކުން މި ބައްދަލުކުރަނީ. އެހެންވީމާ، އަޅުގަނޑުމެން މި ފުރުޞަތު މި އަރުވަނީ ޖުޑީޝަލް ސަރވިސް ކޮމިޝަނުގެ ބޭފުޅުންނަށް ޖަވާބުދާރީވާން ޖުޑީޝަލް ސަރވިސް ކޮމިޝަނުގެ ފަރާތުން ޖުޑީޝަލް ސަރވިސް ކޮމިޝަން ރައީސަށް. ދެން މިހާރު މި އަދި އޭގެއިތުރުން އަޅުގަނޑު ވާނީ ޖުޑީޝަލް ސަރވިސް ކޮމިޝަނުގެ މެންބަރުންގެ ތެރެއިން ކޮންމެ މެންބަރަކަށް ވެސް، އެދިވަޑައިގެންނެވި ކޮންމެ މެންބަރަކަށް ވެސް އެއް ފުރުޞަތު އަރުވާފައި. އަޅުގަނޑު ޙާމިދަށް ފުރުޞަތުއަރުވާނަން. 

ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު ވާހަކަދެއްކެވުން:
ޝުކުރިއްޔާ. އާދެ، އަޅުގަނޑު 5 ކަމެއް ފާހަގަކޮށްލަން ވަރަށް ކުރުކުރުކޮށް. އެއީ އެއް ކަމަކީ މިހާރު އަޅުގަނޑަށް ފާހަގަކުރެވިއްޖެ އިދާރީ ގޮތުން ބައެއް އިރެގިއުލެރިޓީސް ހުންނަ ކަމަށް މި ތާނގައި ވާހަކަ ދެކެވިއްޖެ. އެ ގޮތުން ނައިބު ރައީސް އެއް ނެތުމާއި އެލަވަންސެއްގެ ވާހަކަ ވެސް ދެކެވިއްޖެ. އަދި ރެކޯޑުތައް އެޑިޓު ކުރި ވާހަކަ އެއް ދެކެވިއްޖެ. ދެން އެކި މަރުޙަލާގައި އެކި ފެންވަރުގައި މިކަންކަން ވެފައި މި އޮންނަނީ. އެހެންނަމަވެސް އެއީ ކަންބޮޑުވާ ކަމެއް. އެކަހަލަ ކަންކަން ވުން އެއީ ކަންބޮޑުވާ ކަމެއް. ދެން އަޅުގަނޑަށް ފާހަގަކޮށްލެވޭ 149ގެ ދަށުން މި މިންގަނޑުތައް ނިންމުމުގައި އެއީ ޖުޑީޝަލް ސަރވިސް ކޮމިޝަނުން ނިންމޭ ކަމެއްތޯ ނުވަތަ ރައްޔިތުންގެ މަޖިލީހުން ނިންމޭ ކަމެއްތޯ. އެއީ ވެސް އަޅުގަނޑުމެން ވިސްނާލަންޖެހޭ ކަމެއް. އެހެންވީމާ، އަޅުގަނޑު ދެން 5 ވަނަ ކަމަކަށް އަޅުގަނޑު ހިތަށްއަރާ، އަޅުގަނޑުމެން އެބަ ބޭނުންވޭ މި ވެލެޒިނީ ތި ތާނގެ އެއް މެންބަރަކު މިތަނަށް ހުށަހަޅުއްވާފައި އެބަ އޮތް މައްސަލަ އެއް. ދެން އެ މައްސަލަތަކުގައި ވެސް ވަރަށް ގިނަ އިދާރީ ކަންކަން ވެސް އެބަހުރޭ. އެހެންވީމާ، އަޅުގަނޑުމެން އެބަ ބޭނުންވޭ އެކަންކަން އަދި އިތުރަށް ބަލައިލަން. ދެން އަދި ސެކްރެޓަރީ ޖެނެރަލް އިސްތިއުފާ ކުއްލިއަކަށް ދެއްވީމަ ސެކްރެޓަރީ ޖެނެރަލާ ވެސް ކޮންމެވެސް ވަރަކަށް އަޅުގަނޑުމެން މި ސުވާލުކޮށްލުމުގެ ފުރުޞަތެއް ހޯދާލަން ބޭނުންވޭ. އެހެންވީމާ، މިއީ އަޅުގަނޑުގެ އޮބްޒަރވޭޝަންތައް. އަޅުގަނޑު ވަގުތު ނެތުމާ އެކު މި ހިސާބުން ދޫކޮށްލާނަން. ޝުކުރިއްޔާ.  

ޖުޑީޝަލް ސަރވިސް ކޮމިޝަނުގެ ރައީސް މުޖުތާޒް ފަހުމީ ވާހަކަދެއްކެވުން:

އައްސަލާމްޢަލައިކުމް. އަޅުގަނޑަށް ޖަވާބުނުދެވޭ ސުވާލެއް އަޅުގަނޑުގެ ކުރިމައްޗަށް އައިސްފައި އެ އޮންނަނީ. އޭގައި އޮންނަނީ ފުލުހުން މިއަދު ޖޭ.އެސް.ސީ ބަންދުކުރީ ކޮމިޝަނަށް އަންގާފައިތޯ. އަޅުގަނޑުމެންނަށް އެނގިފަ އެއް ނޫން އެކަން ކުރީ. އޭގެ ޖަވާބަށް އެދިވަޑައިގެންފައި އޮތީމަ އަޅުގަނޑު ޖަވާބު އަރުވައިފިން. މި ކޮމިޝަނަކަށް ނޭނގެ. މި ކޮމިޝަނުގެ މެންބަރަކަށް ރައީސަކަށް ވެސް ނޭނގެ ކޮމިޝަން... 

ރިޔާސަތުން ވާހަކަދެއްކެވުން:

އާދެ، އަޅުގަނޑު ހަމަ އެދެން މިއަދުގެ ހަމަ އަޅުގަނޑުމެން މަސްއޫލިއްޔަތު އަދާކުރާ ގޮތް ބަލަން ވެގެން. އެހެންވީމާ، ތި ސުވާލަށް ހަމަ ޖަވާބު ނުދެއްވިޔަސް މައްސަލަ އެއް ނެތް. އަޅުގަނޑުމެން އެ ކަމަށް ވަކި ބައްދަލުވުމެއް ބާއްވާނަން. 

ޖުޑީޝަލް ސަރވިސް ކޮމިޝަނުގެ ރައީސް މުޖުތާޒް ފަހުމީ ވާހަކަދެއްކެވުން:

އަޅުގަނޑު ދަންނަވަންވީތޯ. 

ރިޔާސަތުން ވާހަކަދެއްކެވުން:

އެހެންވީމާ، ސުވާލުތަކަށް ޖަވާބު ދެއްވުމަށް. 

ޖުޑީޝަލް ސަރވިސް ކޮމިޝަނުގެ ރައީސް މުޖުތާޒް ފަހުމީ ވާހަކަދެއްކެވުން:

އާދެ، އަޅުގަނޑަށް އެނގުނީ ވެސް ހެނދުނު ފޯނުކޮށްފައި އެންގީމާ، ކޮމިޝަނުގެ އެތެރޭގައި ތިބި މީހުން އެތެރޭގައި ބޭރުގައި ތިބި މީހުން ބޭރުގައި، ވަދެނުކިމެއެއް ނެހެދެ އޭ. ކޮމިޝަން ބަންދުކޮށްފައޭ ހުރީ. ދެން އަޅުގަނޑުމެންނަށް ފަހުން އެކަން ހަމަޖައްސަވައިދެއްވި ރައީސް. ރައީސް އަށް ދެންނެވީ އަޅުގަނޑުމެންނަށް ރައީސް އަށް އެޕޮއިންޓުމަންޓެއް ލިބިގެން އަޅުގަނޑުމެން މެންބަރުންނާ ރައީސް ބައްދަލުކުރެއްވި 11 ޖެހިއިރު. އަޅުގަނޑު އެ ވާހަކަ ދެންނެވީމާ ވިދާޅުވި ތިމަންނަ ވިދާޅުވެގެންނޭ އެހެން ހެދީ. ދެން ތިމަންނަ އެބަ ތިކަން ހަމަޖައްސަމޭ އެހެން ވިދާޅުވެފައި ދެން ފަހުން ހަމަޖައްސަވާފައި އޮތީ އިނގޭތޯ. ވަރަށް ސާފުކޮށް މި ދެންނެވީ. ދެން ވިދާޅުވި، ނޫން އިލިޔާސްގެ ވާހަކަ ދެއްތޯ. އެ ފަސް އަހަރަށް ޢައްޔަންކުރާ ވާހަކަ އަށް. އަޅުގަނޑު ކުރީގައި ވެސް ހިސާބަކަށް އަލިއަޅުވާލައިފިން 5 އަހަރަށް. އެއީ ޤާނޫނުގެ 285 ގައި އޮންނަ ގޮތަކުން އެ ޝަރުތު ހަމަވެއްޖިއްޔާ ޢައްޔަންކުރައްވާނޭ އެހެން ބުނެފައި އޮތް ބުނުމަށް އަޅުގަނޑުމެން އެ ބިނާކުރަންޖެހޭ. ދެން ފަސް އަހަރަށް ޢައްޔަންކުރުމަކީ ހަމަ އިންތިޤާލީ އަށް ވަނީ އަނެއްކާ ވެސް އެއްކަލަ މެންބަރުން. އަނެއްކާ އަނެއް އިންތިޤާލީ އެއް ދެން ތިބި މީހުންނަށް ދިމާވަނީ. އަނެއްކާ ވެސް އިންތިޤާލީ އެއީ ފަނޑިޔާރުންގެ. ދެން އަޅުގަނޑު ކުރިން މާނަކުރިހެން އަޅުގަނޑަށް ހީވަނީ އެ ފަސް އަހަރުގެ ވާހަކަ އަންނަ 15 އަހަރުވަންދެކަށް 5 އަހަރުން 5 އަހަރުގެ ވާހަކަ އެއީ ހަމަ އެ ކޮންޓެކްޓަށް ނުވަތަ ބޭރުން މީހުން ގެންނަ އުސޫލަށް ވިސްނާފައި ކުރެވިފައި އޮތް ކަމެކޭ. ދެން ތިބި މިހާރު ތިބި ފަނޑިޔާރުން އަނެއްކާ ފަސް އަހަރަށް. ތިބި ފަނޑިޔާރުންނަށް ލިބޭ ޙައްޤަކީ ޝަރުތު ހަމަވެއްޖިއްޔާ ދާއިމީވާން އޮންނަ ޙައްޤެއް ޤާނޫނުއަސާސީގައި ބުނާ ގޮތުން ދޭހަވަނީ. އެހެންވީމާ، އެއަށް އަޅުގަނޑު ވިސްނީ. ދެން 5 އަހަރަށް ޢައްޔަންކުރުމުގެ ބޭނުމަކީ ކޮބައިތޯ. އެއީ ކިޔަވައިދޭންތޯ. އެއީ ދެން ވިސްނި އެއްޗަކީ. އަޅުގަނޑުމެން ވިސްނާފައި ވާހަކަ ހިސާބަކަށް ދެކެވިފައި ހުރީ. އެހެންވެއްޖިއްޔާ ކޮން ބައެއްތޯ އެހާ ގެރެންޓީ އެބަ އޮތްތޯ އެ މީހުންނަށް ފަސް އަހަރުގެ ތެރޭގައި ކޮންކަހަލަ ޕްރޮގްރާމެއްގެ ދަށުން ކޮން ބައެއްތޯ އެ ގެރެންޓީ ދެނީ ފަސް އަހަރަށް ޢައްޔަންކޮށްފައި އެ މީހުން ކަނޑާލަންތޯ މި އުޅެނީ. ފަސް އަހަރަށް ޢައްޔަންކޮށްފައި ވަޒީފާ އަށް ޚިދުމަތްކޮށްފައި އަދި ކިޔަވާފައި އަދި ސެޓްފިކެޓު ހޯދާފައި މި ހުރިހާ ކަމަކަށް ކިހާވަރެއްގެ ގެރެންޓީއެއްތޯ އޮތީ ސަރުކާރުން ނުވަތަ އެކަން ކުރަން ތިބޭ ބަޔަކަށް ދެވެން އެ މީހުންނަށް. އެހެންވެއްޖިއްޔާ ހަމަ ޢައްޔަންކުރެވޭނީ ހަމަ ފަސް އަހަރުން ކަނޑާލާފައި ސީދާ ހަމަ އެ ނިޔަތުގައި އެހެންވެއްޖިއްޔާ. އެއީ ވެސް އަޅުގަނޑު ވިސްނި އެއްޗަކީ. އެއީ އެ ތަންކޮޅުގައި އަޅުގަނޑަށް ވިސްނި ނުކުތާ އެއް. އެ އެހެންނޫނީ އެކަން ކަވަރ ވަންޏާ ހަމަ ވަރަށް ގިނަ ފަނޑިޔާރުން ބޭނުންވާނެ އެ ފުރުޞަތު ލިބިގެން ފަސް އަހަރަށް ޢައްޔަންވަންޏާ އެ ގޮތަށް ޢައްޔަންވާން ވެސް ދެން އެހެންވެއްޖިއްޔާ ބޭނުންވެދާނެ. ހަމަ އެ ގޮތަށް އަޅުގަނޑު ދަންނަވާލަން ބޭނުންވާ ނުކުތާ އަކީ...  

ރިޔާސަތުން ވާހަކަދެއްކެވުން:

އަޅުގަނޑު ފުރުޞަތު، އަޅުގަނޑު މި ވާހަކަދައްކާ ނިމުނީމަ އަޅުގަނޑު އެއްޗެއް ދަންނަވާލާނަން. 

ޖުޑީޝަލް ސަރވިސް ކޮމިޝަނުގެ ރައީސް މުޖުތާޒު ފަހުމީ ވާހަކަދެއްކެވުން:

ދެން އަޅުގަނޑު ދެންނެވީ ހަމަ އެގޮތަށް މިހާރު ވެސް އެބަ ތިބި އިނގޭތޯ ރަނގަޅު އެއްޗެއް ލިބެންޏާ ކެނޑިގެން ދާން ވަރަށް ގިނަ މީހުން އެދޭ. ފަންސާހަކަށް ބޭފުޅުން މިހާރު ވެސް ދޫކޮށްލާފައި ދާން ބޭނުންވޭ. އެކަމަކު، ނެތޭ ދެވޭނެ އެއްޗެއް. އެމީހުން ބަލާ ކޯއްޗެއްހޭ ލިބޭނީ ތިމަންނަ ދާން ބޭނުމޭ. އަދި ފަހުން ވެސް ދާން ބޭނުން. އެކަމަކު، އެއްޗެއް ނެތީމަ ދާން ބޭނުން ނުވަނީ. އަޅުގަނޑު ވަރަށް ސާފުވާނޭ ވަރަށް އުމުރުން މަތީގެ ބޭފުޅުން ގިނައިން ތިބީ އެ ކެޓަގަރީގެ ބޭފުޅުންގެ ތެރޭގައި. ދެން އެ ބަޔަށް އަޅުގަނޑަށް، އެ ސާފުކޮށްލެވިއްޖެހެން އަޅުގަނޑަށް ހީވަނީ. 

ރިޔާސަތުން ވާހަކަދެއްކެވުން:

އަޅުގަނޑު މިހާރު ދަންނަވާލާނަން އިނގޭތޯ ޖުޑީޝަލް ސަރވިސް ކޮމިޝަނުގެ މެންބަރު ޢާއިޝަތު ވެލެޒިނީ އަޅުގަނޑުމެންނަށް މި ކޮމިޓީ އަށް މައްސަލަ އެއް ހުށަހަޅުއްވާފައި އެބަ އޮތް. އަޅުގަނޑުމެން އެ މަސައްކަތުގައި އެއް ބައްދަލުވުން ބާއްވާފައި ވަރަށް ބޮޑަށް މަސައްކަތް ކުރިއަށް ގެންގޮސްފައި ވާނީ ވެސް. އަދި އެ ކަމާ ބެހޭ ގޮތުން އަޅުގަނޑުމެން ޖުޑީޝަލް ސަރވިސް ކޮމިޝަނުގެ މެންބަރުންނާ ބައްދަލުކުރަން ވެސް އަޅުގަނޑުމެން ދުވަހެއް ހަމަޖެއްސިން. އެ ދުވަސް ވެސް މި މަޖިލީހުގެ މަސައްކަތްތައް ހުރި ގޮތުން އަޅުގަނޑުމެން ކެންސަލްކޮށްލަންޖެހުނީ. ދެން އޭގެ އިތުރުން ބިލެތްދޫ ދާއިރާގެ މެންބަރު އަޙުމަދު ޙަމްޒާ ވެސް އެ މައްސަލަ ދިރާސާކުރައްވާފައި ބައްލަވާފައި އަދި މީގައި ވެސް ވަރަށް ގިނަ ކަންތައްތަކެއް އެބަހުއްޓޭ. އަދި އެ ބޭފުޅުންނާ ބައްދަލުކުރުމުގެ ކުރިން އަޅުގަނޑުމެން ކުރަންޖެހޭ ބައެއް މަސައްކަތްތައް ވެސް އެބަހުރި ކަމަށް ވިދާޅުވެފައި ވާތީވެ އެ މަސައްކަތަށް އަޅުގަނޑުމެން އަދި ހަމަ އަޅުގަނޑުމެންނަށް ހަމަ އިނގޭ ޖުޑީޝަލް ސަރވިސް ކޮމިޝަނުގެ މެންބަރު ޢާއިޝަތު ވެލެޒިނީ ކޮމިޝަނުގެ މެންބަރުންނާއި، މި ކޮމިޝަނާ ދޭތެރެ ބައެއް ހިތްހަމަނުޖެހުންތައް ވެސް ހުރިކަން. އެ މަސައްކަތަށް އަޅުގަނޑުމެން ހަމަ ވަކި ބައްދަލުވުމެއް ޚާއްޞަކޮށްގެން އަޅުގަނޑުމެން ބާއްވާނަން އަދި. ދެން އަޅުގަނޑުމެންނަށް ހަމަ މިއަދު ހަމަ ވަރަށް ވަގުތު ހޭދަކުރެވިއްޖެ. ދެން އަދި އޭގެއިތުރުން އަޅުގަނޑުމެން ސާފުކުރަން ބޭނުންވާ ކަންތައްތައް އަދި ޖުޑީޝަލް ސަރވިސް ކޮމިޝަނުގެ މެންބަރުން ވެސް މަޝްވަރާކުރައްވާފައި މިި ކޮމިޓީ އަށް ދެއްވަން ހުރި މަޢުލޫމާތުތައް ލިޔުމުން އަޅުގަނޑުމެންނަށް ދެއްވުން އެދެން. މިހާ ހިސާބުން އަޅުގަނޑު މި ކޮމިޓީގެ ބައްދަލުވުން ނިންމާލާނަން. ޝުކުރިއްޔާ. 

